COMHAIRLE NA hEORPA

COISTE NA nAIRÍ

Moladh Rec(2006)5

ó Choiste na nAirí chuig ballstáit maidir le Plean Gníomhaíochta Chomhairle na hEorpa chun cearta daoine faoi mhíchumas sa tsochaí, agus lánpháirteachas daoine den sórt sin a chur chun cinn:  feabhas a chur ar chaighdeán maireachtála daoine faoi mhíchumas san Eoraip 2006-2015
(Arna ghlacadh ag Coiste na nAirí an 5 Aibreán 2006 ag an 961ú cruinniú de chuid Theachtaí na nAirí)

Molann Coiste na nAirí,

Á mheabhrú dóibh Rún (59) 23 an 16 Samhain 1959 maidir le leathnú ghníomhaíochtaí Chomhairle na hEorpa sa  réimse sóisialta agus i réimse an chultúir;

Ag féachaint do Rún (96) 35 an 2 Deireadh Fómhair 1996 lenar leasaíodh an Comhaontú Páirteach sa Réimse Sóisialta agus Sláinte Poiblí, ar rún é trínar leasaíodh struchtúir an Chomhaontaithe Pháirtigh, agus trínar beartaíodh leanúint ar aghaidh, ar bhonn rialacha leasaithe a ghlacann ionad na rialacha sin atá leagtha amach i Rún (59) 23, leis na gníomhaíochtaí a bhí a seoladh agus a forbraíodh roimhe seo de bhua an Rúin sin, arbh é ab aidhm dó, inter alia, ná daoine faoi mhíchumas a lánpháirtiú isteach sa phobal d’fhonn beartas comhtháite eiseamláireach do dhaoine faoi mhíchumas a shainiú, agus d’fhonn cabhair a thabhairt maidir le cur i ngníomh an bheartais sin ar leibhéal Eorpach, ar beartas é atá bunaithe ar phrionsabail na saoránachta iomláine agus na maireachtála neamhspleáiche, rud a chiallaíonn deireadh a chur le constaicí ar lánpháirtiú, is cuma cén cineál constaicí, cibé acu de chineál síceolaíoch, de chineál oideachasúil, de chineál a bhaineann leis an teaghlach, de chineál cultúrtha, de chineál sóisialta, de chineál gairmiúil, de chineál airgeadais nó de chineál ailtireachta;

De bhrí gurb é is aidhm do Chomhairle na hEorpa na aontacht níos mó a bhaint amach i measc a mball agus go bhféadfar an aidhm sin a shaothrú, inter alia, trí rialacha comhchoiteanna a ghlacadh sa réimse beartais a bhaineann le míchumas chun cosaint a chur chun cinn i dtaca le cearta polaitíochta, sibhialta, sóisialta, cultúrtha agus oideachasúla;

Agus aird á tabhairt ar an gCoinbhinsiún chun Cearta an Duine agus Saoirsí Bunúsacha a Chosaint (ETS No. 5);

Agus aird a tabhairt ar na prionsabail atá corpraithe i gCairt Shóisialta na hEorpa (ETS No. 163), arna leasú, is é sin le rá, an ceart atá ag daoine faoi mhíchumas chun neamhspleáchais, chun lánpháirtiú sóisialta agus chun páirteachais i saol an phobail;

Ag féachaint do Rialacha Caighdeánacha na Náisiún Aontaithe ar Chomhionannú Deiseanna do Dhaoine Faoi Mhíchumas, 1993;

Ag féachaint d’Aicmiú Idirnáisiúnta na hEagraíochta Sláinte Domhanda  (WHO) maidir le Feidhmiú, Míchumas agus Sláinte (ICF), 2001;

Ag féachaint do Choinbhinsiún na hEagraíochta Oibreachais Idirnáisiúnta (ILO) i dtaca le hAthshlánú Gairme agus Fostaíocht (Daoine faoi Mhíchumas) (Uimh. C159), 1983, agus do Mholadh comhfhreagrach an ILO maidir le hAthshlánú Gairme agus Fostaíocht (Daoine faoi Mhíchumas) (Uimh. R168), 1983;

Ag féachaint do Mholadh Uimh. R (92) 6 ó Choiste na nAirí do na ballstáit maidir le beartas comhtháite do dhaoine faoi mhíchumas;

Ag féachaint don Dearbhú Aireachta maidir le Daoine faoi Mhíchumas “Ag dul i dtreo lánpháirteachais mar shaoránaigh”, a glacadh ag Dara Comhdháil Eorpach na nAirí atá freagrach as beartais um lánpháirtiú do dhaoine faoi mhíchumas, ar comhdháil í a seoladh in Malaga (an Spáinn) ar an 7 agus an 8 Bealtaine 2003;

Ag féachaint do Phlean Gníomhaíochta Thríú Cruinniú Mullaigh Chinn Rialtais Chomhairle na hEorpa (CM(2005)80 críochnaitheach), a glacadh i Vársá ar an 17 Bealtaine 2005, ar plean é ina leagtar síos ról agus príomhfhreagrachtaí Chomhairle na hEorpa sna blianta amach anseo;

Ag féachaint do Mholadh 1592 (2003) ó Thionól Parlaiminteach Chomhairle na hEorpa “I dtreo uilechuimsitheachta sóisialta do dhaoine faoi mhíchumas”;

Á athdhearbhú uilíocht, doroinnteacht agus idirspleáchas na gceart daonna go léir agus na saoirsí bunúsacha go léir agus an gá le ráthaíocht a thabhairt do dhaoine faoi mhíchumas i leith lánteachtadh na nithe sin gan aon idirdhealú;

Á chur san áireamh gurb é atá sa chion measta daoine faoi mhíchumas i ndaonra iomlán na hEorpa ná 10-15%, gurb é is mó is cúis le míchumas na galar, timpistí agus riochtaí míchumasaithe i measc daoine scothaosta, agus go meastar, maidir le líon na ndaoine faoi mhíchumas, go dtiocfaidh méadú leanúnach air mar gheall ar ionchas méadaithe saolré, inter alia;

Á chur san áireamh gur sárú ar dhínit an duine é mainneachtain cearta saoránach faoi mhíchumas a chur chun cinn agus comhionannas deiseanna a chinntiú;

Á chur san áireamh gur cabhair é, i dtaca le daonlathas agus comhtháthú sóisialta a áirithiú, comhionannas deiseanna a chinntiú do chomhaltaí de gach grúpa sa tsochaí;

Ós deimhin leo gur ceart cur chuige maidir le lánpháirtiú agus lánpháirteachas daoine faoi mhíchumas sa tsochaí, ar cur chuige é atá bunaithe ar chearta an duine, a áireamh i ngach réimse iomchuí beartais ag an leibhéal idirnáisiúnta, ag an leibhéal náisiúnta agus ag an leibhéal áitiúil; 

Agus béim á leagan ar an ngá le haird a thabhairt ar shaincheisteanna míchumais trí bheartais chomhtháite agus trí ghníomh comhordaithe; 

Agus aitheantas á thabhairt don obair atá déanta ag Coiste Chomhairle na hEorpa ar Athshlánú agus ar Lánpháirtiú Daoine faoi Mhíchumas (CD-P-RR) le linn an Plean Gníomhaíochta Míchumais seo a dhréachtú;

Agus béim á leagan ar an tábhacht a bhaineann le comhpháirtíochtaí a bhunú le heagraíochtaí neamhrialtasacha daoine faoi mhíchumas le linn an Plean Gníomhaíochta Míchumais a chur chun feidhme agus le linn gníomhú dá réir;

Go ndéanfaidh rialtais na mballstát mar a leanas ag féachaint go cuí dá struchtúir shonracha, is é sin le rá, a struchtúir náisiúnta, a struchtúir réigiúnacha nó a struchtúir áitiúla, agus dá bhfreagrachtaí faoi seach: 

a.  
maidir leis na prionsabail agus na gníomhartha atá leagtha amach i bPlean Gníomhaíochta Chomhairle na hEorpa chun  cearta daoine faoi mhíchumas sa tsochaí, agus lánpháirteachas daoine den sórt sin, a chur chun cinn: feabhas a chur ar chaighdeán maireachtála daoine faoi mhíchumas san Eoraip 2006-2015, na prionsabail sin a chur san áireamh, de réir mar is cuí, ina mbeartas, ina reachtaíocht agus ina gcleachtas agus na gníomhartha sin a chur chun feidhme;

b. 
cur chun feidhme agus feidhmiú Phlean Gníomhaíochta Chomhairle na hEorpa 2006-2015 a chur chun cinn i réimsí nach dtagann faoi fhreagracht dhíreach údarás poiblí ach ar réimsí iad a bhfuil cumhacht áirithe acu ina leith nó ina bhféadfaidh siad ról áirithe a bheith acu;

c. 
chuige sin, a áirithiú go ndéantar an moladh seo a scaipeadh a mhéid is féidir i measc na bpáirtithe go léir lena mbaineann, mar shampla trí fheachtais mhéadaithe feasachta agus trí chomhoibriú leis an earnáil phríobháideach agus leis an tsochaí shibhialta agus, go háirithe, trí ról a thabhairt d’eagraíochtaí neamhrialtasacha daoine faoi mhíchumas. 

Plean Gníomhaíochta Chomhairle na hEorpa

chun cearta daoine faoi mhíchumas sa tsochaí, agus lánpháirteachas daoine den sórt sin, a chur chun cinn: feabhas a chur ar chaighdeán maireachtála daoine faoi mhíchumas san Eoraip 2006-2015

Clár

1. 
Achoimre Feidhmiúcháin

2. 
Réamhrá

3. 
Príomhlínte gníomhaíochta

3.1. 
Líne ghníomhaíochta Uimh 1: Páirteachas sa saol polaitíochta agus sa saol poiblí

3.2. 
Líne ghníomhaíochta Uimh 2: Páirteachas sa saol cultúrtha

3.3. 
Líne ghníomhaíochta Uimh 3: Faisnéis agus cumarsáid

3.4.
Líne ghníomhaíochta Uimh 4: Oideachas

3.5.
Líne ghníomhaíochta Uimh 5: Fostaíocht, gairmthreoir agus oiliúint

3.6. 
Líne ghníomhaíochta Uimh 6: An timpeallacht fhoirgnithe

3.7. 
Líne ghníomhaíochta Uimh 7: Iompar

3.8. 
Líne ghníomhaíochta Uimh 8: Maireachtáil i bpobal

3.9. 
Líne ghníomhaíochta Uimh 9: Cúram sláinte

3.10. 
Líne ghníomhaíochta Uimh 10: Athshlánú

3.11. 
Líne ghníomhaíochta Uimh 11: Cosaint shóisialta

3.12. 
Líne ghníomhaíochta Uimh 12: Cosaint dhlíthiúil

3.13. 
Líne ghníomhaíochta Uimh 13: Cosaint ar fhoréigean agus ar dhroch-úsáid

3.14. 
Líne ghníomhaíochta Uimh 14: Taighde agus forbairt

3.15. 
Líne ghníomhaíochta Uimh 15: Méadú feasachta

4. 
Gnéithe trasfheidhme

4.1. 
Réamhrá

4.2. 
Mná agus cailíní faoi mhíchumas

4.3. 
Daoine faoi mhíchumas a bhfuil gá acu le hardleibhéal tacaíochta

4.4. 
Leanaí agus daoine óga faoi mhíchumas

4.5. 
Daoine faoi mhíchumas ag dul in aois

4.6. 
Daoine faoi mhíchumas i mionlaigh agus i measc imirceach

5.
Cur chun feidhme agus feidhmiú dá réir

5.1. 
Réamhrá

5.2. 
Cur chun feidhme

5.3. 
Feidhmiú dá réir

Aguisín 1 
Dearbhú Aireachta Malaga maidir le Daoine faoi Mhíchumas “Ag dul i dtreo lánpháirteachais mar shaoránaigh”, a glacadh ag Dara Comhdháil Eorpach na nAirí atá freagrach as beartais um lánpháirtiú do dhaoine faoi mhíchumas, Malaga (an Spáinn), 7-8 Bealtaine 2003

Aguisín 2 
Téacsanna tagartha

1. 
Achoimre Feidhmiúcháin

1.1. 
Misean

1.1.1. 
Dearbhú Aireachta Malaga maidir le Daoine faoi Mhíchumas

Sa bhliain 1992, tar éis na chéad Comhdhála Eorpaí d’Airí atá freagrach as beartais ar dhaoine faoi mhíchumas, ghlac Coiste na nAirí Moladh Uimh. R (92) 6 maidir le beartas comhtháite do dhaoine faoi mhíchumas. 

Chuaigh an moladh ceannródaíochta sin i gcion ar bheartais mhíchumais ar feadh tréimhse is faide ná deich mbliana agus spreag sé pleananna nua uilechuimsitheacha i gcomhair beartas ar ghabh tairbhe dhearfach leo i gcás daoine faoi mhíchumas ar bhonn náisiúnta agus ar bhonn idirnáisiúnta araon.  

Tá athruithe móra tar éis tarlú sa tsochaí, áfach, agus tá gá le straitéisí nua chun tuilleadh dul chun cinn a dhéanamh i dtaca le cur chuige nua sna deich mbliana ina dhiaidh seo maidir le saincheisteanna míchumais ar cur chuige é atá bunaithe ar ghnéithe sóisialta agus ar chearta daonna. 

I mBealtaine 2003, ag an Dara Comhdháil Eorpach Aireachta, a seoladh in Malaga, an Spáinn, ghlac na hAirí atá freagrach as beartais ar dhaoine faoi mhíchumas Dearbhú Aireachta Malaga ar Dhaoine faoi Mhíchumas “Ag dul i dtreo lánpháirteachais mar shaoránaigh”. 

Leagadh amach straitéis chuí chun Plean Gníomhaíochta Míchumais Chomhairle na hEorpa a fhoirmiú ar plean é a bheadh dírithe ar chearta daoine faoi mhíchumas san Eoraip a chur chun cinn agus caighdeán maireachtála na ndaoine sin a fheabhsú.   

1.1.2. 
Ráiteas Misin

Trí Phlean Gníomhaíochta Míchumais Chomhairle na hEorpa 2006-15, déantar iarracht aidhmeanna Chomhairle na hEorpa maidir le cearta daonna, neamh-idirdhealú, deiseanna comhionanna, saoránacht iomlán agus lánpháirteachas daoine faoi mhíchumas a chlaochlú ina gcreat Eorpach le haghaidh beartais ar mhíchumas do na deich mbliana ina dhiaidh seo. 

Is é is aidhm don Phlean Gníomhaíochta ná creat cuimsitheach a sholáthar ar creat é atá solúbtha agus inoiriúnaithe ionas gur féidir déileáil le dálaí sonracha atá ann i dtíortha éagsúla. Tá sé beartaithe chun fónamh mar léarscáil bhóthair don lucht déanta beartas, chun a chumasú dóibh pleananna, cláir agus straitéisí nuálacha a cheapadh, a choigeartú, a athdhíriú agus a chur chun feidhme.  

Féachfaidh Comhairle na hEorpa leis an bPlean Gníomhaíochta Míchumais a chur chun feidhme trí chúnamh a sholáthar do na ballstáit go léir ar mhodh moltaí, comhairle agus faisnéise saineolaí. 

1.2. 
Bunphrionsabail agus spriocanna straitéiseacha

1.2.1. 
Bunphrionsabail
Leanfaidh ballstáit de bheith an obair de réir creataí frith-idirdhealaithe agus ceart daonna chun feabhas a chur ar neamhspleáchas, ar shaoirse rogha agus ar chaighdeán maireachtála daoine faoi mhíchumas agus chun méadú a dhéanamh ar fheasacht faoi mhíchumas mar chuid den éagsúlacht dhaonna.  

Tugtar aird chuí d’ionstraimí, do chonarthaí agus do phleananna láithreacha, idir Eorpach agus idirnáisiúnta, go háirithe na forbairtí i ndáil le dréachtchoinbhinsiún idirnáisiúnta na Náisiún Aontaithe ar chearta daoine faoi mhíchumas. 

Léirítear i Straitéis Nua Chomhairle na hEorpa maidir le Comhtháthú Sóisialta (2004) nach mór tiomantas áirithe a bheith ann i leith a chinntiú go bhfuil rochtain ar chearta daonna ann do dhaoine atá i mbaol i dtaca le teacht chun bheith soghonta, mar shampla, leanaí agus daoine óga, imircigh agus mionlaigh eitneacha, daoine faoi mhíchumas agus daoine scothaosta. 

Tugtar aitheantas sa Phlean Gníomhaíochta Míchumais don bhunphrionsabal ar dá réir atá dualgas ar an tsochaí i leith a saoránach go léir, is é sin le rá, dualgas chun a chinntiú go n-íoslaghdaítear iarmhairtí an mhíchumais trí thacaíocht ghníomhach a thabhairt i gcomhair na nithe seo a leanas: stíleanna folláine maireachtála, timpeallachtaí níos sábháilte, cúram sláinte dóthanach, athshlánú agus pobail thacúla.  

 1.2.2. 
Spriocanna straitéiseacha

Is é atá sa chuspóir is tábhachtaí de chuid an Phlean Gníomhaíochta Míchumais ná fónamh mar uirlis phraiticiúil chun straitéisí inmharthana a fhorbairt agus a chur chun feidhme ar straitéisí iad trína soláthrófar lánpháirteachas ar thaobh daoine faoi mhíchumas sa tsochaí agus, sa deireadh, trína gcuirfear míchumas san áireamh i ngach réimse beartais sna ballstáit. Is é is aidhm don Phlean Gníomhaíochta ná déileáil le dálaí sonracha de chuid tíortha éagsúla agus, chomh maith leis sin, cabhrú le próisis trasdulta atá i bhfeidhm i mballstáit éagsúla. 

Tá moltaí ann maidir le gníomhartha sonracha a dhéanamh ag an leibhéal náisiúnta agus léirítear ann freisin gnéithe a bhaineann le grúpaí soghonta daoine faoi mhíchumas a bhfuil constaicí agus fadhbanna le sárú acu ar constaicí agus fadhbanna iad a bhfuil gá le freagra trasfheidhme ina leith. 

Spreagtar do bhallstáit déileáil le riachtanais daoine faoi mhíchumas trí sheirbhísí ardchaighdeáin agus seirbhísí nuálacha a sholáthar agus trí bhearta atá á ndéanamh cheana féin a chomhdhlúthú. 

Féachtar, leis an bPlean Gníomhaíochta, foinse fhóinteach inspioráide a sholáthar d’fhiontair phríobháideacha, d’eagraíochtaí neamhrialtasacha agus d’eagraíochtaí idirnáisiúnta eile. Glactar le heagraíochtaí neamhrialtasacha daoine faoi mhíchumas mar chomhpháirtithe inniúla saineolacha i dtaca le forbairt beartas, ar comhpháirtithe iad ar ceart dul i gcomhairle leo le linn próiseas déanta beartas a fhearann ar a saoil. Déanfar faireachán ar an bPlean Gníomhaíochta, agus déanfar measúnú air go rialta, chun dul chun cinn ag an leibhéal náisiúnta a shainaithint agus, freisin, chun dea-chleachtais a chomhroinnt.  

1.3. 
Príomhlínte gníomhaíochta

Tá scóip leathan ag gabháil le Plean Gníomhaíochta Chomhairle na hEorpa agus tá gach réimse de shaol daoine faoi mhíchumas san áireamh ann. Léirítear na príomhréimsí sin go cuí i 15 líne ghníomhaíochta ina leagtar amach príomhchuspóirí agus gníomhartha sonracha atá le cur chun feidhme ag ballstáit.  

Is iad na línte gníomhaíochta croílár an Phlean Gníomhaíochta. Baineann siad leis na réimsí seo a leanas: 

- 
Uimh. 1:   Páirteachas sa saol polaitíochta agus sa saol poiblí;

- 
Uimh. 2:   Páirteachas sa saol cultúrtha;

- 
Uimh. 3:   Faisnéis agus cumarsáid;

- 
Uimh. 4:   Oideachas;

- 
Uimh. 5:   Fostaíocht, gairmthreoir agus oiliúint;

- 
Uimh. 6:   An timpeallacht fhoirgnithe;

- 
Uimh. 7:   Iompar;

- 
Uimh. 8:   Ag maireachtáil i bpobal;

- 
Uimh. 9:   Cúram sláinte;

- 
Uimh. 10: Athshlánú;

- 
Uimh. 11: Cosaint shóisialta;

- 
Uimh. 12: Cosaint dhlíthiúil;

- 
Uimh. 13: Cosaint ar fhoréigean agus ar dhroch-úsáid;

- 
Uimh. 14: Taighde agus forbairt; agus

- 
Uimh. 15: Méadú feasachta. 

Tá páirteachas sa saol polaitíochta agus sa saol poiblí (Uimh. 1) riachtanach maidir le forbairt agus cothabháil sochaithe daonlathacha. Is ceart deis a bheith ag daoine faoi mhíchumas tionchar a imirt ar chinniúint a bpobal. Tá sé tábhachtach, dá bhrí sin, go mbeadh daoine faoi mhíchumas in ann a gceart vótála a fheidhmiú agus páirt a ghlacadh i ngníomhaíochtaí polaitíochta agus poiblí. 

Chun bheith lánpháirtithe go hiomlán sa tsochaí, is ceart freisin, go mbeadh daoine faoi mhíchumas in ann páirt a ghlacadh i saol cultúrtha (Uimh. 2) na sochaí sin. Is ceart bearta cuí a dhéanamh lena chinntiú gur féidir le daoine faoi mhíchumas páirt a ghlacadh i ngníomhaíochtaí cultúrtha agus i gcumainn chultúrtha agus gur féidir leo a gcumas cruthaitheach agus intleachtúil a úsáid agus a fhorbairt ar mhaithe lena dtairbhe féin agus ar mhaithe le tairbhe a gcuid pobal. 

I dtaca leis sin de, is réamhriachtanas é rochtain ar fhaisnéis agus ar chumarsáid (Uimh. 3). Tá sé tábhachtach go ndéanfaidh soláthróirí faisnéise agus cumarsáide, idir sholáthróirí poiblí agus sholáthróirí príobháideacha, riachtanais daoine faoi mhíchumas a chur i gcuntas. 

Is ceart bearta cuí a dhéanamh lena chinntiú gur féidir le daoine faoi mhíchumas faisnéis a fháil agus a thabhairt ar chomhchéim le daoine eile sa tsochaí. 

Maidir le rochtain chomhionann ar oideachas (Uimh. 4), is bunriachtanas é i dtaca lena chinntiú go mbeidh uilechuimsitheacht shóisialta ann, chomh maith le neamhspleáchas do dhaoine faoi mhíchumas. Is ceart go mbainfeadh oideachas le gach céim den saol ó oideachas réamhscoile go dtí oideachas gairmiúil, chomh maith le foghlaim shaoil. Is ceart cláir ghnáthoideachais agus oideachais speisialta, de réir mar is cuí, a spreagadh ionas go mbeidh comhoibriú ann i dtaca le tacú le daoine faoi mhíchumas ina gcuid pobal áitiúil. Is féidir le cur chuige gnáthoideachais a bheith ina chabhair freisin maidir le méadú a dhéanamh ar fheasacht agus ar thuiscint daoine nach bhfuil faoi mhíchumas ar éagsúlacht dhaonna. 

Maidir le fostaíocht, gairmthreoir agus oiliúint (Uimh. 5), is gnéithe tábhachtacha iad i dtaca le huilechuimsitheacht shóisialta agus eacnamaíoch a bheith ann do dhaoine faoi mhíchumas. Tá gá le reachtaíocht, bearta agus seirbhísí lena chinntiú go bhfuil comhionannas deiseanna ann do dhaoine faoi mhíchumas le linn dóibh post a fháil agus a choimeád. Is ceart feabhas a chur ar rochtain chomhionann ar fhostaíocht trí bhearta frith-idirdhealaithe agus gníomhartha dearfacha a shnaidhmeadh le chéile agus trí shaincheisteanna a bhaineann le fostú daoine faoi mhíchumas a chur san áireamh i mbeartais fhostaíochta.  

Is ionann timpeallacht fhoirgnithe inrochtana atá saor ó chonstaicí (Uimh. 6) agus spreagadh i ndáil le deiseanna comhionanna, maireachtáil neamhspleách sa phobal agus rochtain ar fhostaíocht.  Trí na prionsabail a ghabhann le Dearadh Uilechoiteann a chur i bhfeidhm, is féidir timpeallacht atá inrochtana do dhaoine faoi mhíchumas a bhunú agus is féidir constaicí nua a sheachaint.  

Is ceart gurb é a leanfaidh, ag gach leibhéal, as forbairt agus cur chun feidhme iompair inrochtana (Uimh. 7) ná feabhas mór ar inrochtaine seirbhísí iompair paisinéirí do gach duine faoi mhíchumas. Is réamhriachtanas é sin maidir le neamhspleáchas, lánpháirteachas sa mhargadh saothair agus páirteachas gníomhach sa phobal a bhaint amach.  

Is ceart go mbeadh daoine faoi mhíchumas in ann maireachtáil ar shlí chomh neamhspleách agus is féidir, lena n-áirítear a bheith in ann a roghnú cén áit a rachfaí a chónaí ann agus conas maireachtáil. Déantar deiseanna maidir le maireachtáil neamhspleách agus uilechuimsitheacht shóisialta a chruthú i dtosach báire trí dheis a thabhairt do dhaoine maireachtáil sa phobal. Chun feabhas a chur ar mhaireachtáil i bpobal (Uimh. 8), ní mór beartais straitéiseacha a bheith ann trína dtugtar tacaíocht don athrú ó chúram institiúideach go dtí cúram i suímh phobal-bhunaithe, mar shampla, socruithe maireachtála neamhspleáiche agus maireachtáil i suímh bheagscála ina bhfuil foscadh agus tacaíocht le fáil. Tuigtear as freisin go mbeidh cur chuige comhordaithe ann maidir le seirbhísí a sholáthar a oireann d’úsáideoirí agus atá pobal-bhunaithe agus maidir le struchtúir thacaíochta a sholáthar atá dírithe ar dhaoine ar leithligh.  

Maidir le daoine faoi mhíchumas, dála daoine nach bhfuil faoi mhíchumas, teastaíonn cúram sláinte dóthanach uathu (Uimh. 9) agus is ceart go mbeadh rochtain chomhionann acu ar sheirbhísí maithe cúraim sláinte trína n-urramaítear cearta na gcliant. I dtaca leis sin de, tá sé tábhachtach go ndéanfadh gairmithe cúraim sláinte (go bhfaigheadh gairmithe cúraim sláinte oiliúint chun go ndéanfaidís) aird níos mó a dhíriú ar mhúnla sochaíoch an mhíchumais. 

Chun cosc a chur ar mheath an mhíchumais, chun iarmhairtí an mhíchumais a mhaolú agus chun neamhspleáchas daoine faoi mhíchumas a fheabhsú, is ceart cláir chuimsitheacha athshlánúcháin (Uimh. 10) a chur chun feidhme ar cláir iad ina n-áirítear réimse leathan seirbhísí inrochtana agus seirbhísí atá pobal-bhunaithe más cuí sin.  

Is féidir le seirbhísí arna soláthar tríd an gcóras cosanta sóisialta (Uimh. 11) - lena n-áirítear slándáil shóisialta, cúnamh sóisialta agus tacaíocht - a bheith ina gcabhair maidir le caighdeán maireachtála fhaighteoirí na seirbhísí sin. Is ceart beartais trína spreagtar gluaiseacht ó spleáchas ar shochair go dtí fostaíocht agus neamhspleáchas a chur chun cinn más féidir sin.

Is ceart go mbeadh rochtain ag daoine faoi mhíchumas ar an gcóras dlíthiúil ar an mbonn céanna le saoránach eile. Ciallaíonn cosaint dhlíthiúil (Uimh. 12) bearta cuí a dhéanamh chun deireadh a chur le hidirdhealú i gcoinne daoine faoi mhíchumas. Tá gá le creat dóthanach dlí agus riaracháin chun cosc a chur ar idirdhealú agus chun idirdhealú a chomhrac. 

Tá dualgas ar an tsochaí freisin cosc a chur ar ghníomhartha droch-úsáide agus foréigin (Uimh. 13) agus daoine a chosaint ar ghníomhartha den sórt sin. Is ceart go mbeadh beartais dírithe ar dhaoine faoi mhíchumas a choimirciú i gcoinne gach cineál droch-úsáide agus foréigin agus is ceart go ndéanfaí tacaíocht chuí d’íospartaigh droch-úsáide agus foréigin a áirithiú leo. 

Tá taighde agus forbairt (Uimh. 14), agus bailiú agus anailísiú sonraí staitistiúla, riachtanach i dtaca le beartais atá bunaithe ar fhaisnéis mhaith agus ar fhianaise a cheapadh agus a chur chun feidhme. Tá faisnéis iontaofa fóinteach maidir le saincheisteanna atá ag teacht chun cinn a shainaithint agus is cabhair í maidir le réitigh a cheapadh. Tá sé tábhachtach freisin dea-chleachtas a shainaithint agus faireachán a dhéanamh ar athruithe sa tsochaí.

Tá méadú feasachta (Uimh. 15) ina ghné tábhachtach atá mar a bheadh buntaca ann don Phlean Gníomhaíochta uile. Is ceart cur i gcoinne iompair idirdhealaithigh agus náiriú agus is ceart faisnéis inrochtana, oibiachtúil faoi iarmhairtí mallachar agus míchumas a chur ina n-ionad d’fhonn tuiscint níos fearr a chothú maidir le riachtanais agus cearta daoine faoi mhíchumas sa tsochaí. Is ceart gníomhartha a bheith dírithe ar dhearcadh diúltach i leith daoine faoi mhíchumas a athrú agus is ceart go spreagfaidís saincheisteanna míchumais a chur san áireamh i ngach foilseachán rialtais agus, freisin, i bhfoilseacháin de chuid na meán.

1.4. 
Gnéithe trasfheidhme

Laistigh de dhaonra na ndaoine míchumasaithe san Eoraip, tá daoine faoi mhíchumas ann a bhfuil constaicí sonracha le sárú acu nó nach mór dóibh déileáil le dhá chineál idirdhealaithe. 

I gcás ban agus cailíní faoi mhíchumas, daoine faoi mhíchumas a bhfuil gá acu le hardleibhéal tacaíochta, leanaí agus daoine óga faoi mhíchumas, daoine faoi mhíchumas atá ag dul in aois agus daoine faoi mhíchumas as mionlaigh agus as pobail imirceach, tá baol níos mó ann ina leith go dtarlóidh eisiamh dóibh agus, i gcoitinne, tá leibhéal níos ísle páirteachais acu sa tsochaí ná mar atá an scéal i gcás daoine eile faoi mhíchumas. 

Is minic a bhíonn constaicí iolracha le sárú ag mná agus ag cailíní faoi mhíchumas i dtaca le páirteachas sa tsochaí, is é sin le rá, mar gheall ar inscne agus ar mhíchumas. Ní mór staid shonrach ban agus cailíní faoi mhíchumas a chur i gcuntas le linn forbairt a dhéanamh ar ghnáthbheartais agus ar ghnáthchláir  maidir le míchumas agus inscne, ag gach leibhéal. 

Mar gheall ar dhéine agus ar chastacht a míchumais, ceann de na grúpaí daoine faoi mhíchumas is soghonta is ea an grúpa a bhfuil gá acu le hardleibhéal tacaíochta. Tá caighdeán a mbeatha ag brath cuid mhór ar infhaighteacht seirbhísí cuí ardchaighdeáin agus tacaíochta sonraí ar diantacaíocht í go minic. Tá gá le pleanáil agus comhordú thar údaráis iomchuí, gníomhaireachtaí rialtais iomchuí agus soláthróirí seirbhíse iomchuí chun déileáil go sásúil le fadhbanna sonracha an ghrúpa daoine seo. 

Is ceart go mbeadh na cearta céanna – mar atá leagtha síos i gCoinbhinsiún na Náisiún Aontaithe um Chearta an Linbh – agus na deiseanna céanna ag leanaí faoi mhíchumas atá ag leanaí eile. Is grúpa soghonta eile sa tsochaí é daoine óga faoi mhíchumas. Tá constaicí móra le sárú acu fós maidir le rochtain a fháil ar gach gné den saol. Ní mór tuilleadh staidéir a dhéanamh ar na fadhbanna sonracha atá le sárú ag leanaí agus daoine óga faoi mhíchumas d’fhonn beartais mhaithe eolasacha a cheapadh agus a chur chun feidhme thar speictream leathan réimsí beartais. 

Tá dúshláin nua ann do shochaithe ar fud na hEorpa mar gheall ar dhaoine faoi mhíchumas atá ag dul in aois go háirithe daoine a bhfuil gá acu le tacaíocht de chineál níos déine. Tá gá le cur chuige nuálach chun déileáil leis na dúshláin sin thar réimse leathan ábhar beartais agus seirbhíse. 

D’fhéadfadh sé tarlú go mbeidh daoine faoi mhíchumas as mionlaigh agus as pobail imirceach faoi mhíbhuntáiste mar gheall ar idirdhealú nó mar gheall ar easpa eolais faoi sheirbhísí poiblí. Chun déileáil le fadhbanna sonracha a d’fhéadfadh a bheith ann do na grúpaí seo, tá gá le cur chuige cuimsitheach trína ndéantar cúlra cultúrtha, teanga agus riachtanais áirithe a chur i gcuntas. 

Maidir leis na grúpaí sonracha thuasluaite daoine faoi mhíchumas, tá gá le gníomh trasfheidhme chun uilechuimsitheacht a áirithiú dóibh sa tsochaí. Ní mór don lucht déanta beartas aitheantas a thabhairt do na constaicí agus na dúshláin atá le sárú ag gach ceann de na grúpaí sin agus ní mór dóibh a chinntiú go n-áiríonn beartais gníomhartha a bhaineann le cuid mhór príomhlínte gníomhaíochta chun go gcuirfear deireadh leis na constaicí sin agus chun a chinntiú gur féidir le daoine a gcumas iomlán a bhaint amach. Tá gá le cur chuige dhá rian, ar leith ón bPlean Gníomhaíochta seo agus ó Straitéis Nua Chomhairle na hEorpa maidir le Comhtháthú Sóisialta (2004), chun forbairt a chothú i ndáil le beartais éifeachtacha ar beartais chomhtháite, trasfheidhme iad.  

1.5. 
Cur chun feidhme agus feidhmiú dá réir

I gcomhréir leis na bunphrionsabail is buntaca do na línte gníomhaíochta agus do na gnéithe trasfheidhme, tá na prionsabail a ghabhann le Dearadh Uilechoiteann, cáilíocht, oiliúint agus príomhshruthú ina ngnéithe ríthábhachtacha i dtaca le cur chun feidhme an Phlean Gníomhaíochta Míchumais. Maidir le feabhas a chur ar inrochtaine na timpeallachta agus inúsáidteacht táirgí, tá tábhacht ollmhór ag baint le feidhmiú na bprionsabal a ghabhann le Dearadh Uilechoiteann. Tá sé riachtanach freisin go mbeadh ardchaighdeáin ann, i dtéarmaí cáilíochta, mar bhuntaca do gach beartas, gníomh agus seirbhís. Le linn sochaí níos uilechuimsithí a chur chun cinn, tá ról tábhachtach ag cur chuige príomhshruthaithe i ndáil le forbairt beartais agus soláthar seirbhíse.

Tá an fhreagracht phríomha ar bhallstáit i dtaca le beartais mhíchumais a chur chun feidhme ag an leibhéal náisiúnta agus, go háirithe, i dtaca leis na gníomhartha sonracha a bhaineann leo faoi gach líne ghníomhaíochta a chur chun feidhme. Is ceart do bhallstáit tosú trí mheasúnú a dhéanamh ar bheartais láithreacha agus ar bhunphrionsabail i gcomparáid leis an straitéis atá sa Phlean Gníomhaíochta Míchumais, chun a fháil amach cad iad na réimsí ina bhfuil dul chun cinn le déanamh fós agus cad iad na gníomhartha sonracha atá le déanamh. 

Ar bhonn an mheasúnaithe sin, is ceart do bhallstáit straitéisí a chur ar bun atá dírithe ar a gcuid beartas a thabhairt ar aghaidh, de réir a chéile, i gcomhréir leis na moltaí agus leis na bunphrionsabail atá sa Phlean Gníomhaíochta Míchumais, faoi chuimsiú acmhainní airgeadais náisiúnta. 

Is ceart do bhallstáit féachaint le cur chuige comhpháirteach agus comhpháirtíochtaí a bhunú le páirtithe leasmhara iomchuí, go háirithe eagraíochtaí neamhrialtasacha daoine faoi mhíchumas, le linn an Plean Gníomhaíochta Míchumais a chur chun feidhme agus a mheasúnú. 

Táthar tar éis comhairle a ghlacadh leis na comhlachtaí agus na coistí iomchuí go léir de chuid Chomhairle na hEorpa chun feasacht mhéadaithe faoin bPlean Gníomhaíochta Míchumais, agus cur chun feidhme an Phlean Gníomhaíochta Míchumais, a chinntiú. 

Déanfaidh Coiste na nAirí fóram cuí a ainmniú chun bainistíocht a dhéanamh ar an bpróiseas a ghabhann le feidhmiú de réir an Phlean agus d’fhéadfadh sé a mholadh go ndéanfaidh ballstáit anailís dhomhain ar shaincheisteanna sonracha tosaíochta. Chun feidhmiú go héifeachtach de réir an Phlean Gníomhaíochta Míchumais, ní mór do bhallstáit faisnéis iomchuí a sholáthar don fhóram ainmnithe ar bhonn rialta.  

Cinnteoidh an fóram ainmnithe go gcuirtear Coiste na nAirí ar an eolas go rialta faoin dul chun cinn atá déanta maidir le cur chun feidhme an Phlean Gníomhaíochta Míchumais.

2.  
Réamhrá
2.1. 
Misean
Tríd an bPlean Gníomhaíochta, déantar iarracht aidhmeanna Chomhairle na hEorpa maidir le cearta daonna, neamh-idirdhealú, deiseanna comhionanna, saoránacht iomlán agus lánpháirteachas daoine faoi mhíchumas a chlaochlú ina gcreat Eorpach ar mhíchumas do na deich mbliana ina dhiaidh seo. 

Is é is aidhm don Phlean Gníomhaíochta ná creat cuimsitheach a sholáthar ar creat é atá solúbtha agus inoiriúnaithe ionas gur féidir déileáil le dálaí sonracha atá ann i dtíortha éagsúla. Tá sé beartaithe chun fónamh mar léarscáil bhóthair don lucht déanta beartas, chun a chumasú dóibh pleananna, cláir agus straitéisí nuálacha a cheapadh, a choigeartú, a athdhíriú agus a chur chun feidhme.  

Féachfaidh Comhairle na hEorpa leis an bPlean Gníomhaíochta a chur chun feidhme trí chúnamh dearfach a sholáthar do na ballstáit go léir ar mhodh moltaí, comhairle agus faisnéise saineolaí. 

2.2. 
Athrú bunúsach ó othar go saoránach

Tá athruithe móra tar éis tarlú le deich mbliana anuas san Eoraip i réimse na polaitíochta, na heacnamaíochta, na sochaí agus na teicneolaíochta. Tá an réigiún a chlaochlú mar gheall ar na deiseanna agus na dúshláin a ghabhann le domhandú, ar fhorbairt na teicneolaíochta faisnéise agus cumarsáide, ar phátrúin athraitheacha fostaíochta agus dífhostaíochta, ar shláinte agus déimeagrafaíocht, ar imirce agus ar an athrú chuig geilleagair mhargaidh. Athruithe dearfacha a bhí i gcuid mhór díobh sin agus, dá mbarr, is mó an méid a mbíonn daoine ag súil leis agus is mó a gcuid mianta.  

Táimid tar éis imeacht ó bhreathnú ar an duine míchumasaithe mar othar a bhfuil gá aige nó aici le cúram agus nach ndéanann aon rud ar son na sochaí go dearcadh ar tríd a fhéachtar air/uirthi mar dhuine nach mór, ina leith, deireadh a chur leis na constaicí láithreacha d’fhonn deis a thabhairt dó/di ionad a bheith aige/aici mar bhall den tsochaí agus é/í in ann páirt iomlán a ghlacadh sa tsochaí.  I measc na gconstaicí sin, áirítear dearcadh daoine agus constaicí sóisialta, constaicí dlíthiúla agus constaicí timpeallachta. Ní mór dúinn, dá bhrí sin, an t-athrú bunúsach a dhéanamh ó sheanmhúnla liachta an mhíchumais go dtí an múnla atá bunaithe ar chearta sóisialta agus ar chearta daonna.

Tá an fócas athraithe againn i dtreo an duine aonair mar chuid lárnach de chur chuige comhleanúnach, comhtháite trína n-urramaítear cearta daonna, saoirsí bunúsacha agus dínit gach duine mhíchumasaithe. Dá dheasca sin, tá athrú ann i gcuid mhór tíortha Eorpacha ar athrú é trína ndéantar beartais ghníomhacha a chur chun cinn chun a chumasú don duine aonair míchumasaithe a shaol/saol féin a rialú. Ag an am céanna, tá athrú tagtha ar ról eagraíochtaí neamhrialtasacha i gcoitinne agus, go háirithe, ar ról eagraíochtaí daoine faoi mhíchumas. Tá siad tar éis teacht chun bheith ina gcomhpháirtithe i gcomhair rialtas agus daoine faoi mhíchumas agus iad ag feidhmiú mar abhcóidí, mar sholáthróirí seirbhíse mó mar fhoinse eolais agus inniúlachta.  

Tá an Plean Gníomhaíochta ceaptha chun bheith solúbtha ionas gur féidir athrú teicneolaíochta agus forbairtí eile amach anseo a chur i gcuntas.  

Tá ábhar imní ann i measc daoine faoi mhíchumas mar gheall ar fhorbairtí le déanaí i réimse na biteicneolaíochta, agus mar gheall ar úsáid na teicneolaíochta sin, agus, fiú amháin, tá ceist ann faoin gceart chun na beatha uaireanta. Déileálann an Plean seo le huilechuimsitheacht shóisialta iomlán agus le lánpháirteachas daoine míchumasaithe agus, dá bhrí sin, níor measadh gur chuí saincheisteanna liachta den sórt sin, mar shampla, fáthmheas réamhbhreithe agus idirdhealú ar bhonn míchumais i ndlíthe faoi ghinmhilleadh, a chur san áireamh. 

Níl aon amhras ann, áfach, faoi thábhacht na saincheisteanna sin agus meastar go bhfuil sé ríthábhachtach a chinntiú go nglacann daoine míchumasaithe páirt, trína n-eagraíochtaí ionadaitheacha, sna coistí náisiúnta agus idirnáisiúnta um eitic agus bitheitic a bhíonn ag plé leis na hábhair seo.  

2.3. 
Dearbhú Aireachta Malaga

Theastaigh ó Dhara Comhdháil Eorpach na nAirí atá freagrach as beartais lánpháirtíochta do dhaoine faoi mhíchumas, a seoladh in Malaga (an Spáinn) ar an 7 agus ar an 8 Bealtaine 2003, cur le Chéad Chomhdháil Eorpach na nAirí, a tionóladh sa bhliain 1991 agus as ar leanadh Moladh Uimh. R(92) 6 ó Choiste na nAirí maidir le beartas comhleanúnach do dhaoine faoi mhíchumas. Chuaigh an moladh sin, a glacadh ar an 9 Aibreán 1992, i gcion ar bheartais mhíchumais bhallstáit Chomhairle na hEorpa ar feadh tréimhse is faide ná deich mbliana agus spreag sé beartais uilechuimsitheacha ar ghabh tairbhe dhearfach leo i gcás daoine faoi mhíchumas ar bhonn náisiúnta agus ar bhonn idirnáisiúnta araon. Ach d’aithin na hairí go raibh gá le tuilleadh oibre chun dul chun cinn a dhéanamh maidir le saincheisteanna míchumais i dtimpeallacht athraithe.  

I nDearbhú Aireachta Malaga, dar teideal “Ag dul i dtreo lánpháirteachais mar shaoránaigh”, a glacadh ag an gcomhdháil , mheas na hairí gurbh é a bhí ina bpríomhaidhm sna deich mbliana ina dhiaidh sin ná tuilleadh feabhais a chur ar chaighdeán maireachtála daoine faoi mhíchumas agus a dteaghlach. Tá gá le straitéis nua chun léiriú a dhéanamh ar mhúnla sochaíoch an mhíchumais agus chun léiriú a dhéanamh ar ionchas níos airde daoine míchumasaithe agus na sochaí araon. 

Mheas na hairí gur ceart an straitéis a shloinneadh i bPlean Gníomhaíochta a bheadh ceaptha chun deireadh a chur le gach cineál idirdhealaithe i gcoinne daoine faoi mhíchumas, gan spleáchas dá n-aois. Is ceart go ndíreodh an Plean Gníomhaíochta go sonrach ar mhná míchumasaithe, ar dhaoine faoi mhíchumas a bhfuil gá acu le hardleibhéal tacaíochta agus ar dhaoine faoi mhíchumas atá ag dul in aois agus is ceart go gcinnteodh sé go mbeidh na daoine sin in ann leas a bhaint as a gcearta daonna, as a saoirsí bunúsacha agus as saoránacht iomlán.  

2.4.
 An creat ceart daonna

Leanfaidh Comhairle na hEorpa agus a ballstáit de bheith ag obair laistigh de chreataí frith-idirdhealaithe agus ceart daonna agus iad ag féachaint le daoine faoi mhíchumas a choimirciú i gcoinne aon chineál idirdhealaithe nó droch-úsáide, agus le comhionannas deiseanna do dhaoine faoi mhíchumas a chur i gcuntas i ngach réimse beartais.  

Le linn an Plean Gníomhaíochta a tharraingt suas, ba mhaith leis na ballstáit aitheantas a thabhairt do thionchar conarthaí láithreacha dlíthiúla, ionstraimí láithreacha dlíthiúla, caighdeáin láithreacha dhlíthiúla agus beartais láithreacha dhlíthiúla trína dtugtar tacaíocht maidir le cóir chomhionann agus cearta daonna do dhaoine faoi mhíchumas. Ag an leibhéal Eorpach, leagadh dúshraith fhónta síos le Moladh Uimh. R(92) 6 ó Choiste na nAirí. Trí reachtaíocht agus trí chláir an Aontais Eorpaigh tá tuilleadh dul chun cinn déanta agus cruthóidh Plean Gníomhaíochta an Choimisiúin Eorpaigh an tslí ina ndéanfaidh na hinstitiúidí Eorpacha beartais mhíchumais a cheapadh agus a chur chun feidhme as seo amach. Mar chuid de Straitéis Nua Chomhairle na hEorpa maidir le Comhtháthú Sóisialta (2001), tá gealltanas áirithe ann réadú a dhéanamh i ndáil le cearta na ndaoine agus na ngrúpaí sin a bhfuil baol sonrach ann ina leith go dtiocfaidh siad chun bheith soghonta agus eisiata ón tsochaí.

I dteannta ionstraimí láithreacha Eorpacha, tugtar aird freisin ar Rialacha Caighdeánacha na Náisiún Aontaithe ar Chomhionannú Deiseanna do Dhaoine faoi Mhíchumas, ar phríomhchonarthaí ceart daonna na Náisiún Aontaithe, agus ar fhorbairtí i ndáil le dréachtchoinbhinsiún idirnáisiúnta na Náisiún Aontaithe maidir le cearta daoine faoi mhíchumas. 

2.5. 
Spriocanna straitéiseacha

Is é atá sa chuspóir is tábhachtaí de chuid an Phlean Gníomhaíochta seo ná lánpháirteachas a bhaint amach do dhaoine faoi mhíchumas sa tsochaí agus, sa deireadh, saincheisteanna míchumais a chur san áireamh i ngach réimse beartais.  

Soláthraíonn an plean creat cuimsitheach ina bhfuil moltaí atá sách solúbtha chun bheith inoiriúnaithe ionas gur féidir déileáil le dálaí sonracha atá ann i dtíortha éagsúla. Dá bhrí sin, tugtar aird chuí ann ar éagsúlacht gheografach, eacnamaíoch, chultúrtha agus shóisialta na mballstát agus tugtar aitheantas do na próisis trasdulta atá i bhfeidhm i mballstáit éagsúla. Tá sé beartaithe chun fónamh mar uirlis phraiticiúil, is é sin le rá, mar léarscáil bhóthair, don lucht déanta beartas, chun a chumasú dóibh straitéisí cuí a chur chun feidhme, ar straitéisí iad atá dírithe ar thosaíochtaí tábhachtacha.  

Beidh sé ina chabhair do na tíortha sin nach mór dóibh chéad Phlean Gníomhaíochta náisiúnta a bhunú chun a gcuid saoránach míchumasaithe a lánpháirtiú agus cabhróidh sé freisin le tíortha a bhfuil beartais agus pleananna den sórt sin bunaithe acu cheana féin na beartais agus na pleananna sin a fhorbairt tuilleadh. 

Cabhróidh sé le ballstáit beartais ghníomhacha a chur chun cinn ar beartais iad trína gcoisctear idirdhealú agus trína ndéantar an ceart chun deiseanna comhionanna a chur chun cinn, ar cearta iad lena ngabhann modh éifeachtach chun sásamh a fháil má sháraítear na cearta sin.  

Spreagtar do bhallstáit déileáil le riachtanais daoine faoi mhíchumas trí sheirbhísí ardchaighdeáin agus seirbhísí nuálacha a sholáthar agus trí bhearta atá á ndéanamh cheana féin a chomhdhlúthú. 

Soláthraíonn sé foinse fhóinteach inspioráide d’fhiontair phríobháideacha, d’eagraíochtaí neamhrialtasacha agus d’eagraíochtaí idirnáisiúnta eile. 

Mar fhocal scoir, agus is é an rud is tábhachtaí é, cothaíonn an Plean Gníomhaíochta an coincheap bunúsach ar dá réir nach mór comhairle a ghlacadh le daoine faoi mhíchumas agus lena n-ionadaithe mar pháirtithe leasmhara i bpróisis déanta cinntí a fhearann ar a saoil, is é sin le rá, ó chinntí faoi cheapadh beartais náisiúnta go dtí cinntí faoi ábhair ar leithligh. 

Déanfar an Plean Gníomhaíochta a mheasúnú go rialta chun dul chun cinn a shainaithint agus chun dea-chleachtas a chomhroinnt.  Chuige sin, beidh gá le sásraí éifeachtacha, inoibrithe chun faireachán a dhéanamh ar dhul chun cinn agus chun measúnú a dhéanamh ar thorthaí oibre ag an leibhéal náisiúnta. 

2.6.  
Struchtúr agus ábhar

Tá scóip leathan ag gabháil leis an bPlean Gníomhaíochta agus tá gach réimse de shaol daoine faoi mhíchumas san áireamh ann; mar shampla tithíocht, oideachas, fostaíocht, soghluaiseacht agus méadú feasachta. Léirítear na príomhréimsí sin sna línte gníomhaíochta arb iad is croílár don Phlean Gníomhaíochta.  

Áirítear gnéithe trasfheidhme sa Phlean freisin, mar shampla, gnéithe a bhaineann le mná agus cailíní faoi mhíchumas, leanaí agus daoine óga faoi mhíchumas, daoine faoi mhíchumas ag dul in aois, daoine faoi mhíchumas a bhfuil gá acu le hardleibhéal tacaíochta, agus daoine faoi mhíchumas i mionlaigh agus i measc pobal imirceach.   

Tugtar aird chuí sa Phlean d’ionstraimí, do chonarthaí agus do phleananna láithreacha, idir Eorpach agus idirnáisiúnta, agus d’fhorbairtí i ndáil le dréachtchoinbhinsiún idirnáisiúnta na Náisiún Aontaithe ar chearta daoine faoi mhíchumas. 

I measc na mbunphrionsabal lena rialaítear an Plean Gníomhaíochta seo áirítear neamh-idirdhealú, deiseanna comhionanna, neamhspleáchas agus lánpháirteachas ar thaobh daoine faoi mhíchumas. 

Is é atá i bpríomhghnéithe an Phlean Gníomhaíochta ná prionsabail fhoriomlána, bhunúsacha, príomhlínte gníomhaíochta, gnéithe trasfheidhme, cur chun feidhme agus sásraí chun feidhmiú dá réir sin, agus próiseas céimnithe cur chun feidhme. Tá struchtúr dá réir sin ann sa Phlean Gníomhaíochta.

Níl aon sainmhíniú ar mhíchumas ann sa Phlean Gníomhaíochta. D’aontaigh an Coiste gur ábhar é sin a thagann faoi réim rogha gach ballstáit ar leithligh agus faoi réim a mbeartais náisiúnta.  

Mar an gcéanna, níl aon líne shonrach gníomhaíochta faoi chosc ann sa Phlean Gníomhaíochta. Is ábhar é sin atá tábhachtach do dhaoine faoi mhíchumas, do dhaoine nach bhfuil faoi mhíchumas agus do rialtais mar go mbíonn tionchar ag iarmhairtí an mhíchumais ar dhaoine aonair, ar a dteaghlaigh agus ar an tsochaí i gcoitinne. I gcomhréir le hAicmiú Idirnáisiúnta na hEagraíochta Sláinte Domhanda  (WHO) maidir le Feidhmiú, Míchumas agus Sláinte (ICF)
, déileálann an Plean Gníomhaíochta seo, ina iomláine, le cosc a chur ar theorainneacha le forbairt gníomhaíochtaí agus ar shriantachtaí maidir le páirteachas. Dá bhrí sin, tugtar aitheantas don ICF sa Phlean Gníomhaíochta agus tabharfar spreagadh do bhallstáit é sin a úsáid mar chreat caighdeánaithe.  

Mheas an Coiste gur ceart do choistí iomchuí laistigh de Chomhairle na hEorpa déileáil le forbairtí leanúnacha i dtaca le cóireáil liachta, i dtaca le dul chun cinn maidir le luathbhraith míchumais agus i dtaca le cur chun cinn beartas sláinte poiblí.  

Tugtar aitheantas sa Phlean Gníomhaíochta don phrionsabal ar dá réir atá dualgas ar an tsochaí i leith a saoránach go léir, is é sin le rá, dualgas chun a chinntiú go n-íoslaghdaítear iarmhairtí an mhíchumais trí thacaíocht ghníomhach a thabhairt i gcomhair na nithe seo a leanas: stíleanna folláine maireachtála, timpeallachtaí níos sábháilte agus pobail thacúla. Déileáiltear leis na saincheisteanna sin sna línte éagsúla gníomhaíochta, ach go háirithe sna cinn sin ina ndéileáiltear le cúram sláinte agus athshlánú. 

2.7. 
Bunphrionsabail
Is mar a leanas na bunphrionsabail lena rialaítear an Plean Gníomhaíochta seo: 

- 
neamh-idirdhealú;

- 
comhionannas deiseanna;

- 
lánpháirteachas sa tsochaí ar thaobh gach duine faoi mhíchumas;

- 
urraim do dhifríochtaí agus glacadh le míchumas mar chuid den éagsúlacht dhaonna;

- 
dínit agus neamhspleáchas lena n-áirítear saoirse chun roghanna a dhéanamh ar neamhthuilleamaí ó dhaoine eile;

- 
comhionannas idir mná agus fir;

- 
páirteachas ar thaobh daoine míchumasaithe sna cinntí go léir a fhearann ar a saoil, ag leibhéal an duine aonair agus ag leibhéal na sochaí trína gcuid eagraíochtaí ionadaitheacha. 

2.8. 
Nós imeachta

Cuireadh tús le próiseas dréachtaithe an Phlean Gníomhaíochta ag an 26ú seisiún den Choiste ar Athshlánú agus ar Lánpháirtiú Daoine faoi Mhíchumas (Comhaontú Páirteach) (CD-P-RR) i mí Dheireadh Fómhair 2003.  Chun an próiseas sin a éascú, bunaíodh grúpa oibre, arna shainordú ag an CD-P-RR agus le cúnamh ó ghrúpa dréachtaithe ad hoc, chun an Plean Gníomhaíochta a ullmhú.  

Molann an Plean Gníomhaíochta go mbeadh ról ag eagraíochtaí neamhrialtasacha daoine faoi mhíchumas mar fhoinse saineolais agus féachann sé orthu mar chomhpháirtithe inniúla le linn beartas a fhorbairt. Dá deasca sin, bhí ról tábhachtach, gníomhach ag Fóram Míchumais na hEorpa, atá ionadaitheach d’eagraíochtaí daoine míchumasaithe, le linn ullmhú Phlean Gníomhaíochta Míchumais Chomhairle na hEorpa. 

Lena chinntiú go bhfuil feasacht mhéadaithe ann faoin bPlean Gníomhaíochta Míchumais, agus go gcuirtear an Phlean Gníomhaíochta Míchumais chun feidhme, chuathas i gcomhairle leis na comhlachtaí agus na coistí  iomchuí go léir de chuid Chomhairle na hEorpa.  

3. 
Príomhlínte gníomhaíochta

Sa Phlean Gníomhaíochta, leagtar amach gníomhartha sonracha i réimse leathan ábhar beartais ar creat cuimsitheach iad nuair a chuirtear le chéile iad, is é sin le rá, creat trína ndéanfar beartais agus straitéisí náisiúnta do dhaoine faoi mhíchumas a fhorbairt agus a thabhairt ar aghaidh agus trína ndéanfar tús áite a thabhairt do bheartais arb é is aidhm dóibh lánpháirteachas daoine faoi mhíchumas sa tsochaí a chur chun cinn. 

Cuireann na líne gníomhaíochta le Dearbhú Aireachta Malaga maidir le Daoine faoi Mhíchumas “Ag dul i dtreo lánpháirteachais mar shaoránaigh” (a glacadh ag Dara Comhdháil Eorpach na nAirí atá freagrach as beartais um lánpháirtiú do dhaoine faoi mhíchumas, Malaga, an Spáinn, Bealtaine 2003), le Moladh Uimh. R (92) 6 ó Chomhairle na hEorpa maidir le beartas comhtháite do dhaoine faoi mhíchumas agus le forbairtí san Eoraip i gcoitinne.  

I ngach líne ghníomhaíochta, leagtar amach príomhchuspóirí agus gníomhartha sonracha atá le cur chun feidhme ag ballstáit faoi na ceannteidil seo a leanas: 

- 
Uimh. 1:  Páirteachas sa saol polaitíochta agus sa saol poiblí;

- 
Uimh. 2:  Páirteachas sa saol cultúrtha;

- 
Uimh. 3:  Faisnéis agus cumarsáid;

- 
Uimh. 4:  Oideachas;

- 
Uimh. 5:  Fostaíocht, gairmthreoir agus oiliúint;

- 
Uimh. 6:  An timpeallacht fhoirgnithe;

- 
Uimh. 7:  Iompar;

- 
Uimh. 8:  Ag maireachtáil i bpobal;

- 
Uimh. 9:  Cúram sláinte;

- 
Uimh. 10: Athshlánú;

- 
Uimh. 11: Cosaint shóisialta;

- 
Uimh. 12: Cosaint dhlíthiúil;

- 
Uimh. 13: Cosaint ar fhoréigean agus ar dhroch-úsáid;

- 
Uimh. 14: Taighde agus forbairt; agus

- 
Uimh. 15: Méadú feasachta. 

3.1. 
Líne ghníomhaíochta Uimh. 1: Páirteachas sa saol polaitíochta agus sa saol poiblí

3.1.1.
 Réamhrá

Tá páirteachas gach saoránaigh sa saol polaitíochta agus sa saol poiblí riachtanach maidir le forbairt sochaithe daonlathacha. Ní mór don tsochaí éagsúlacht a cuid saoránach a léiriú agus tairbhiú ó éagsúlacht a dtaithí agus a gcuid eolais. Tá sé tábhachtach, dá bhrí sin, go mbeadh daoine faoi mhíchumas in ann a gceart vótála a fheidhmiú agus páirt a ghlacadh i ngníomhaíochtaí den sórt sin. 

Ní mór iarrachtaí a dhéanamh chun an timpeallacht a chruthú ina dtugtar spreagadh do dhaoine faoi mhíchumas agus ina bhfuil siad in ann pairt a ghlacadh sa saol polaitíochta ag an leibhéal áitiúil, ag an leibhéal réigiúnach, ag an leibhéal náisiúnta agus ag an leibhéal idirnáisiúnta. Ní féidir an méid sin a bhaint amach ach amháin trí dhálaí a chruthú inar féidir le gach duine leas a bhaint as a gcuid ceart polaitiúil. 

Tá sé tugtha faoi deara nach bhfuil ach líon an-bheag ban agus daoine óga faoi mhíchumas ann mar chion den líon daoine a bhfuil feidhmeanna ionadaitheacha acu. Tá sé tábhachtach go dtugtar spreagadh dóibhsean freisin chun páirt a ghlacadh i ngrúpaí ionadaitheacha agus go n-áirítear iad i ngrúpaí ionadaitheacha. 

3.1.2.
 Cuspóirí

i.  
Cur chun cinn gníomhach a dhéanamh maidir le timpeallacht inar féidir le daoine faoi mhíchumas páirt chomhionann a ghlacadh i bpáirtithe polaitíochta agus sa tsochaí shibhialta;

ii. 
méadú a dhéanamh ar pháirteachas daoine faoi mhíchumas sa saol polaitíochta agus sa saol poiblí ag gach leibhéal, is é sin le rá, áitiúil, réigiúnach, náisiúnta agus idirnáisiúnta, chun go léireofar go hiomlán cineál ilghnéitheach na sochaí;

iii. 
oibriú chun spreagadh a thabhairt i leith páirteachais ban agus daoine óga faoi mhíchumas ag gach leibhéal den saol polaitíochta, chomh maith leo sin a bhfuil gá acu le hardleibhéal tacaíochta;

iv. 
a chinntiú go nglactar comhairle le daoine faoi mhíchumas agus lena n-eagraíochtaí ionadaitheacha agus go mbíonn ról acu le linn cinntí a dhéanamh faoi bheartais do dhaoine faoi mhíchumas. 

3.1.3. 
Gníomhartha sonracha ag ballstáit

i. 
A chinntiú go bhfuil nósanna imeachta agus saoráidí vótála oiriúnacha ann atá inrochtana ag daoine faoi mhíchumas ionas go bhfuil siad in ann a gcearta daonlathacha a fheidhmiú agus ar nósanna imeachta agus saoráidí iad trína gceadaítear cúnamh le linn vótáil más gá sin;

ii. 
cosaint a thabhairt maidir leis an gceart atá ag daoine faoi mhíchumas chun vótáil trí bhallóid rúnda agus, más gá, nuair a iarrann siad amhlaidh, cead a thabhairt dóibh cúnamh a fháil le linn vótáil ó dhuine a roghnaíonn siad féin; 

iii. 
a chinntiú nach ndéantar aon duine faoi mhíchumas a eisiamh, ar bhonn a mhíchumais nó a míchumais, ón gceart chun vótáil nó chun seasamh lena thoghadh nó lena toghadh;

iv. 
a chinntiú go bhfuil faisnéis toghcháin ar fáil agus inrochtana i ngach formáid mhalartach is gá agus go bhfuil sé furasta an fhaisnéis a thuiscint;

v. 
spreagadh a thabhairt do pháirtithe polaitíochta agus d’eagraíochtaí eile sa tsochaí shibhialta a bhfaisnéis a sholáthar, agus a gcuid cruinnithe poiblí a eagrú, ar mhodh inrochtana;

vi. 
spreagadh a thabhairt do daoine faoi mhíchumas, go háirithe mná agus daoine óga , eagraíochtaí ionadaitheacha míchumais a fhoirmiú, agus dul isteach in eagraíochtaí den sórt sin, ag an leibhéal áitiúil, ag an leibhéal réigiúnach agus ag an leibhéal náisiúnta d’fhonn páirt a ghlacadh sa phróiseas déanta beartas ag gach leibhéal agus d’fhonn tionchar a imirt ar an bpróiseas sin;  

vii. 
spreagadh a thabhairt maidir le comhairle a ghlacadh le daoine faoi mhíchumas agus lena n-eagraíochtaí le linn an phróisis dhaonlathaigh déanta beartais agus sin a dhéanamh ar an mbonn céanna le daoine eile;

viii. 
na forálacha iomchuí sna Moltaí seo a leanas a chur chun feidhme: Rec(2001) 19 ó Choiste na nAirí chuig ballstáit maidir le páirteachas saoránach sa saol poiblí áitiúil, Rec(2003) 3 ó Choiste na nAirí chuig ballstáit maidir le páirteachas cothromúil ban agus fear sa phróiseas poiblí déanta cinntí, Rec(2004)11 maidir le caighdeáin dhlíthiúla, oibríochtúla, theicniúla do ríomh-vótáil, agus Rec(2004)15 maidir le rialachas leictreonach.  

3.2.
 Líne ghníomhaíochta Uimh. 2: Páirteachas sa saol cultúrtha

3.2.1. 
Réamhrá

Maidir leis an gceart atá ag daoine faoi mhíchumas chun bheith lánpháirtithe sa tsochaí mar dhaoine aonair, tá sé ag brath ar dheis a bheith acu a bheith in ann páirt a ghlacadh i saol cultúrtha na sochaí sin. Má tá daoine faoi mhíchumas chun leanúint de bheith neamhspleách, nó chun teacht chun bheith neamhspleách, ní mór dóibh saol chomh hiomlán agus is féidir a bheith acu agus iad a bheith in ann idirghníomhú le daoine eile sa tsochaí, cibé acu daoine faoi mhíchumas nó daoine nach bhfuil faoi mhíchumas. Tá an ceart acu páirt a ghlacadh sa saol cultúrtha, sa saol áineasa, sa saol spóirt agus sa saol turasóireachta.  

Tá Comhairle na hEorpa agus a cuid ballstát tiomanta i leith cearta daoine faoi mhíchumas a chur i gcuntas le linn a mbeartas cultúir a cheapadh agus a chur chun feidhme. Tá gá le gníomh dhaingean chun claochlú a dhéanamh ar na deiseanna agus ar an gcaighdeán maireachtála atá ag daoine faoi mhíchumas trí rochtain a thabhairt dóibh ar shaol na n-ealaíon agus ar shaol sóisialta ionas go mbeidh siad in ann páirt a ghlacadh sna réimsí sin den saol. 

Níl aon bhealach simplí ann chun an sprioc sin a bhaint amach. Is féidir modhanna éagsúla a shaothrú ach, sa deireadh, d’fhéadfadh sé tarlú go mbeidh gá le reachtaíocht shonrach a achtú. Is ceart go léireodh an reachtaíocht sin an coincheap ar a dtugtar “coigeartú réasúnach” go háirithe i gcomhthéacs rochtain a chur ar fáil chuig seanfhoirgnimh nó chuig séadchomharthaí náisiúnta agus chuig áitribh bheaga phríobháideacha ghnó. Ní mór freisin go léireofar éagsúlacht na sochaí go hiomlán sna meáin chraolacháin.  

3.2.2. 
Cuspóirí

i. 
Bearta cuí a dhéanamh lena chinntiú gur féidir le daoine faoi mhíchumas rochtain a fháil ar an saol cultúrtha ag leibhéal áitiúil, ag leibhéal réigiúnach agus ag leibhéal náisiúnta;

ii. 
a chinntiú gur féidir le daoine faoi mhíchumas páirt a ghlacadh i ngníomhaíochtaí cultúrtha, áineasa, spóirt, spioradálta agus sóisialta, mar bhreathnadóirí agus mar rannpháirtithe araon;

iii. 
oibriú lena chinntiú gur féidir le daoine faoi mhíchumas a gcumas cruthaitheach, lúthchleasaíochta, ealaíonta, spioradálta agus intleachtúil a fhorbairt agus a úsáid ar mhaithe lena dtairbhe féin agus ar mhaithe le tairbhe a gcuid pobal. 

3.2.3.  
Gníomhartha sonracha ag ballstáit

i. 
Spreagadh a thabhairt d’institiúidí agus do chomhlachtaí iomchuí, ag an leibhéal áitiúil, ag an leibhéal réigiúnach, ag an leibhéal náisiúnta agus ag an leibhéal idirnáisiúnta, chun go mbeidh litríocht agus ábhar faisnéise cultúrtha eile inrochtana ag daoine faoi mhíchumas, trí leas iomlán a bhaint as teicneolaíocht leictreonach más cuí sin agus tríd an méid sin a dhéanamh i bhfoclaíocht shimplí, intuigthe; 

ii. 
a áiteamh ar institiúidí poiblí, agus spreagadh a thabhairt d’institiúidí príobháideacha, agus do chomhlachtaí agus do sholáthróirí iomchuí, deis a thabhairt do dhaoine faoi mhíchumas chun páirt iomlán a ghlacadh ina gcuid gníomhaíochtaí cultúrtha, áineasa, spóirt, spioradálta agus intleachtúla;

iii. 
spreagadh a thabhairt dá dtionscail chraolacháin agus dá dtionscail chruthaitheacha ghaolmhara lena chinntiú gur féidir le daoine faoi mhíchumas rochtain a fháil ar chraoltaí, ar scannáin, ar dhrámaí amharclainne agus ar ghníomhaíochtaí eile a bhaineann leis na healaíona, agus an rochtain sin a bheith i bhformáidí inrochtana, mar shampla, fortheidealú, foscríbhinn, clos-tuairisciú agus comharthaíocht láimhe;

iv. 
a áiteamh ar thionscail náisiúnta craolacháin agus ar thionscail chruthaitheacha ghaolmhara Pleananna Gníomhaíochta a fhoilsiú maidir le méadú a dhéanamh ar fhostaíocht daoine faoi mhíchumas “os comhair an cheamara/mhicreafóin agus taobh thiar den cheamara/mhicreafón”;

v. 
spreagadh a thabhairt d’institiúidí agus do chomhlachtaí iomchuí a dhéileálann le cultúr, le spórt, le háineas agus le turasóireacht oiliúint ar fheasacht mhíchumais a sholáthar go rialta dá bhfoireann mar ghnáthghníomhaíocht; 

vi. 
a chumasú do dhaoine faoi mhíchumas rochtain a bheith acu ar ghníomhaíochtaí cultúrtha, spóirt, turasóireachta agus áineasa, mar shampla trí spreagadh a thabhairt do sholáthróirí a chinntiú, ar cibé modh is gá, go bhfuil a n-áitreabh agus a seirbhísí inrochtana;

vii. 
bearta cuí a dhéanamh: 

- 
lena chinntiú nach ionann dlíthe trína dtugtar cosaint do chearta maoine intleachtúla agus constaic neamhréasúnach nó idirdhealaitheach ar rochtain ar thaobh daoine faoi mhíchumas ar ábhair chultúrtha, agus forálacha an dlí idirnáisiúnta á n-urramú ag an am céanna;

- 
lena chinntiú gur féidir le daoine faoi mhíchumas stádas ealaíontóra a bhaint amach agus tairbhiú as a maoin ealaíonta;

viii. 
spreagadh a thabhairt do dhaoine faoi mhíchumas pairt a ghlacadh i ngníomhaíochtaí is cuma an bhfuil siad beartaithe do dhaoine faoi mhíchumas nó do dhaoine nach bhfuil faoi mhíchumas;

ix. 
a chinntiú go bhfuil gníomhaíochtaí spóirt agus cultúrtha ina gcuid dhílis de na cláir oideachais do leanaí faoi mhíchumas, agus aitheantas a thabhairt do ról gníomhaíochtaí den sórt sin i dtaca le feabhas a chur ar scileanna sóisialta. 

3.3. 
Líne ghníomhaíochta Uimh. 3: Faisnéis agus cumarsáid

3.3.1. 
Réamhrá

Maidir le páirteachas sa tsochaí, is rud tábhachtach é rochtain ar fhaisnéis agus ar chumarsáid. Má tá daoine faoi mhíchumas chun a gcearta a fheidhmiú go gníomhach, chun pairt a ghlacadh i ngníomhaíochtaí éagsúla agus chun roghanna a dhéanamh maidir lena saoil, tá sé riachtanach go mbeidh siad in ann rochtain a fháil ar fhaisnéis trí chórais dhóthanacha cumarsáide. I gcás cuid mhór daoine faoi mhíchumas, áfach, níl rochtain le fáil fós ar fhaisnéis ná ar chumarsáid. 

De bharr forbairtí leanúnacha ar fhaisnéis agus ar chumarsáid, tá athrú ag teacht ar an tslí ina ndéanann daoine idirghníomhú lena chéile, ina seolann siad gnó, ina bhfaigheann siad rochtain ar sheirbhísí, ar fhaisnéis agus ar chumarsáid i gcoitinne. I measc na bhforbairtí teicneolaíochta atá tar éis tarlú, áirítear an tIdirlíon, saoráidí ríomhChumarsáide, físteileafóin etc.  Tá sé tábhachtach go bhfaighidh gach saoránach tairbhe as forbairtí teicneolaíochta den sórt sin agus nach n-eisiatar aon grúpa go háirithe daoine faoi mhíchumas.   

Tá dualgas ar leith ar chomhlachtaí poiblí maidir lena chinntiú go mbíonn a gcuid faisnéise inrochtana i réimse formáidí a oireann do riachtanais ilghnéitheacha daoine faoi mhíchumas. Is ceart go mbeadh comhlachtaí den sórt sin ina múnlaí dea-chleachtais don earnáil phríobháideach agus do gach dream a sholáthraíonn seirbhísí do dhaoine faoi mhíchumas ar dreamanna iad ar ceart spreagadh a thabhairt dóibh cleachtais den sórt sin a ghlacadh.

Ní mór go mbeidh córais chumarsáide inrochtana ag ag daoine faoi mhíchumas freisin. Tá samplaí maithe ann cheana féin de na cineálacha córas ar féidir iad a úsáid, mar shampla córais leaschraolta teileafóin nó córais chumarsáide le téacs agus le físeáin. 

Is ceart comhairle a ghlacadh le daoine faoi mhíchumas maidir le forbairt caighdeán, agus maidir le dearadh, le haghaidh córas nua cumarsáide agus faisnéise. 

Má tá sochaí fhíor-uilechuimsitheach le bheith ann, ní mód go mbeidh daoine faoi mhíchumas in ann úsáid a bhaint as córais fhaisnéise agus chumarsáide in éineacht le gach duine eile. 

3.3.2. 
Cuspóirí

i. 
Bearta cuí a dhéanamh lena chinntiú gur féidir le daoine faoi mhíchumas faisnéis a lorg, a fháil agus a thabhairt ar chomhchéim le daoine eile sa tsochaí;

ii. 
an leas is fearr is féidir a bhaint as teicneolaíochtaí nua d’fhonn méadú a dhéanamh ar neamhspleáchas agus idirghníomhú ar thaobh daoine faoi mhíchumas i ngach réimse den saol; 

3.3.3. 
Gníomhartha sonracha ag ballstáit

i. 
Féachaint le faisnéis oifigiúil a sholáthar do dhaoine faoi mhíchumas i bhformáidí agus i dteicneolaíochtaí inrochtana, agus aitheantas á thabhairt do na riachtanais a éiríonn as mallachair éagsúla (mar shampla leaganacha Braille, leaganacha ar théip chlos-amhairc nó leaganacha atá inléite go héasca);

ii. 
oiliúint agus gníomhartha eile a ghlacadh de láimh chun spreagadh a thabhairt maidir le húsáid teicneolaíochtaí faisnéise agus cumarsáide ag daoine faoi mhíchumas;

iii. 
a chinntiú go bhfuil gach ábhar ríomhfhoghlama inrochtana ag daoine faoi mhíchumas trí chaighdeáin inrochtaine láithreacha a chomhlíonadh;

iv. 
a aithint go bhféadfaidh daoine faoi mhíchumas úsáid a bhaint as teangacha comharthaíochta, as Braille agus as meáin mhalartacha agus modhanna malartacha cumarsáide (lena n-áirítear seirbhísí abhcóideachta) agus féachaint le freastal ar na nithe sin a mhéid is féidir in idirghníomhú oifigiúil. Ar iarraidh a fháil, is ceart go mbeadh duine in ann achoimre a thabhairt i bhfoclaíocht shimplí ar imeachtaí cruinnithe agus comhdhála;

v. 
chun go mbeidh córais chumarsáide níos inrochtana ag daoine faoi mhíchumas trí leas a bhaint as teicneolaíochtaí nua, mar shampla cumarsáid le téacs;

vi. 
chun a chinntiú go ndéanfaidh údaráis phoiblí agus comhlachtaí poiblí eile a chur faoi deara go mbeidh a gcuid faisnéise agus cumarsáidí inrochtana ag daoine faoi mhíchumas, lena n-áirítear láithreáin ghréasáin na n-údarás agus na gcomhlachtaí sin agus comhlíonfaidh na láithreáin ghréasáin sin na treoirlínte reatha idirnáisiúnta maidir le hinrochtaine;

vii. 
chun spreagadh a thabhairt do gach comhlacht poiblí, go háirithe comhlachtaí a fhaigheann maoiniú poiblí, ar spreagadh é maidir lena chur faoi deara go mbeidh a bhfaisnéis agus a gcumarsáidí inrochtana ag daoine faoi mhíchumas;

viii. 
chun spreagadh a thabhairt maidir le forbairt, táirgeadh agus scaipeadh teicneolaíochtaí incheannaithe ar teicneolaíochtaí iad a thugann cabhair maidir le faisnéis agus cumarsáid;

ix. 
chun comhlíonadh a chur chun cinn i dtaca le prionsabail uilechoiteanna dearthóireachta i leith na bhforbairtí nua go léir i réimse na teicneolaíochta cumarsáide;

x. 
chun Rún ResAP(2001)3 “I dtreo saoránachta iomláine do dhaoine faoi mhíchumas trí úsáid a bhaint as teicneolaíochtaí uilechuimsitheacha nua”.

3.4. 
Líne ghníomhaíochta Uimh. 4: Oideachas

3.4.1. 
Réamhrá

Tá an t-oideachas bunúsach i dtaca lena chinntiú go mbeidh uilechuimsitheacht shóisialta agus neamhspleáchas ann do gach duine, lena n-áirítear daoine faoi mhíchumas. Tá tábhacht le tionchair shóisialta freisin, mar shampla tionchar teaghlach agus cairde, ach chun críocha na líne gníomhaíochta seo, baineann an t-oideachas le gach céim de shaol an duine, lena n-áirítear oideachas réamhscoile, oideachas bunscoile, oideachas meánscoile, oideachas ardscoile agus oiliúint ghairmiúil, chomh maith le foghlaim shaoil. Maidir le deiseanna a chruthú do dhaoine faoi mhíchumas chun bheith páirteach sa ghnáthchóras oideachais, níl sé tábhachtach do dhaoine faoi mhíchumas amháin ach rachaidh sé chun tairbhe do dhaoine nach bhfuil faoi mhíchumas freisin i ndáil lena dtuiscint ar éagsúlacht dhaonna. Soláthraíonn an chuid is mó córas oideachais rochtain ar an ngáthchineál oideachais agus ar shainstruchtúir oideachais de réir mar is cuí. Is ceart spreagadh a thabhairt maidir le gnáthchineálacha oideachais agus sainstruchtúir oideachais a fheidhmiú i gcomhar lena chéile ionas go mbeidh tacaíocht ann do dhaoine faoi mhíchumas ina gcuid pobal áitiúil, is ceart go mbeadh sé sin i gcomhréir le sprioc na huilechuimsitheachta iomláine. 

3.4.2. 
Cuspóirí

i. 
A chinntiú, maidir le gach duine gan spleáchas do chineál ná do mhéid a mallachair, go mbeidh rochtain chomhionann acu ar oideachas agus go ndéanfaidh siad forbairt iomlán ar a bpearsantacht, ar a dtallanna, ar a gcruthaitheacht agus ar a gcumais intleachtúla agus ar a gcumais fhisiciúla;

ii. 
a chinntiú go bhfuil deis ag daoine faoi mhíchumas áit a lorg sa ghnáthchóras oideachais trí spreagadh a thabhairt d’údaráis iomchuí forbairt a dhéanamh ar an soláthar oideachais chun freastal ar riachtanais daoine faoi mhíchumas;

iii. 
tacaíocht a thabhairt, agus cur chun cinn a dhéanamh, maidir le foghlaim shaoil do dhaoine faoi mhíchumas i ngach aoisghrúpa agus trasdul éifeachtúil, éifeachtach idir gach céim den oideachas agus idir oideachas agus fostaíocht a éascú;

iv. 
ag gach leibhéal den chóras oideachais, lena n-áirítear an córas oideachais do leanaí an-óg, dearcadh urraime a chothú do chearta daoine faoi mhíchumas. 

3.4.3. 
Gníomhartha sonracha ag ballstáit

i. 
Reachtaíocht, beartais agus pleanáil a chur chun cinn chun cosc a chur ar idirdhealú i gcoinne leanaí, daoine óga agus aosach faoi mhíchumas a mhéid a bhaineann le rochtain ar gach céim dá n-oideachas óna n-óige go dtí soláthar oideachais aosaigh. Le linn déanamh amhlaidh, comhairle a ghlacadh le húsáideoirí míchumasaithe, le tuismitheoirí agus le cúramóirí, le heagraíochtaí deonacha agus le comhlachtaí gairmiúla eile, más cuí;

ii. 
Spreagadh agus tacaíocht a thabhairt maidir le forbairt córais aontaithe oideachais, lena n-áirítear soláthar oideachais speisialta faoin ngnáthchóras rud a chothaíonn comhroinnt oilteachta agus tuilleadh uilechuimsitheachta sóisialta i gcás leanaí míchumasaithe, daoine óga míchumasaithe agus aosach míchumasaithe;

iii. 
a chumasú measúnú luath a dhéanamh ar riachtanais speisialta oideachais leanaí míchumasaithe, daoine óga míchumasaithe agus aosach míchumasaithe, agus sin a dhéanamh mar áis eolais maidir le hoideachas a sholáthar agus a phleanáil dóibh;

iv. 
faireachán a dhéanamh ar chur i ngníomh pleananna ar leithligh oideachais agus éascaíocht a dhéanamh maidir le cur chuige comhordaithe i ndáil le soláthar oideachais ar fud tréimhse fostaíochta agus i dtreo fostaíochta;

v. 
a chinntiú go bhfaigheann daoine faoi mhíchumas, lena n-áirítear leanaí, an tacaíocht atá ag teastáil agus go bhfaightear sin laistigh den ghnáthchórais oideachais chun oideachas éifeachtach a éascú dóibh; In imthosca eisceachtúla, maidir lena gcuid riachtanas speisialta, de réir mar a mheasúnaítear na riachtanais sin go gairmiúil, i gcás nach ndéantar freastal ar na riachtanais sin laistigh den ghnáthchóras oideachais cinnteoidh ballstáit go ndéanfar bearta éifeachtacha malartacha tacaíochta a sholáthar ar bearta iad atá i gcomhréir le haidhm na huilechuimsitheachta iomláine. Maidir le gach soláthar gnáthchórais agus córais speisialta, is ceart go spreagfaidís athrú chuig gnáthchóras oideachais agus go léireoidís na spriocanna céanna agus na caighdeáin chéanna;

vi. 
spreagadh a thabhairt maidir le forbairt a dhéanamh ar oiliúint tosaigh agus oiliúint leanúnach do na gairmithe go léir agus don fhoireann go léir a oibríonn ag gach céim den oideachas ionas go gcuirfear feasacht ar mhíchumas san áireamh agus go n-úsáidfear teicníochtaí cuí, agus ábhair chuí, oideachais chun tacú le daltaí míchumasaithe agus mic léinn mhíchumasaithe más cuí;

vii. 
a chinntiú go bhfuil gach ábhar oideachais agus gach scéim oideachais a sholáthraítear trídh an gcóras oideachais inrochtana do dhaoine faoi mhíchumas;

viii. 
maidir le siollabais oideachais chathartha i scoileanna, ábhair a chur san áireamh a bhaineann le daoine faoi mhíchumas mar dhaoine a bhfuil na cearta céanna acu atá ag saoránaigh eile;

ix. 
a chinntiú go bhfuil feasacht ar mhíchumas ina príomhchuid de chláir oideachais i ngnáthscoileanna agus i ngnáthinstitiúidí;

x. 
bearta a dhéanamh chun go mbeidh ionaid oideachais agus oiliúna inrochtana do dhaoine faoi mhíchumas, lena n-áirítear trí thacaíocht phearsanta a sholáthar agus trí choigeartuithe réasúnacha a dhéanamh (lena n-áirítear trealamh) chun freastal ar a gcuid riachtanas;

xi. 
a chinntiú go bhfuil tuismitheoirí leanaí faoi mhíchumas ina gcomhpháirtithe gníomhacha i bpróiseas forbartha phleananna oideachais ar leithligh a gcuid leanaí;

xii. 
rochtain ar oideachas neamhfhoirmiúil a áirithiú chun ligean do dhaoine óga míchumasaithe scileanna riachtanacha a fháil nach bhfuil ar fáil thairis sin trí oideachas foirmiúil;

xiii.  
breithniú a dhéanamh, más cuí sin, i dtaobh Cairt Shóisialta na hEorpa (arna leasú) (ETS Uimh. 163), go háirithe Airteagal 15 den Chairt sin, a shíniú agus a dhaingniú.

3.5.  
Líne ghníomhaíochta Uimh. 5: Fostaíocht, gairmthreoir agus oiliúint

3.5.1. 
Réamhrá
Tá fostaíocht bunúsach i dtaca le huilechuimsitheacht agus neamhspleáchas eacnamaíochta gach saoránaigh ag a bhfuil aois oibre. I gcomparáid le daoine nach bhfuil faoi mhíchumas, tá na rátaí fostaíochta agus gníomhaíochta an-íseal i gcás daoine míchumasaithe. Is gá éagsúlú a dhéanamh ar bheartais atá dírithe ar an ráta gníomhaíochta a mhéadú – de réir cumais fostaíochta daoine míchumasaithe – agus ní mór na beartais sin a bheith cuimsitheach d’fhonn aghaidh a thabhairt ar na constaicí go léir ar pháirteachas san fhórsa saothair. Maidir le feabhas a chur ar staid fhostaíochta daoine míchumasaithe, ní rachadh sé chun tairbhe do dhaoine míchumasaithe amháin ach gheabhadh fostóirí agus an tsochaí i gcoitinne tairbhe as freisin. 

Tá ról tábhachtach ag gairmthreoir agus ag gairmchúnamh i ndáil le cabhrú le daoine na gníomhaíochtaí is oiriúnaí a shainaithint agus i ndáil le treoir a thabhairt i dtaca le riachtanais oiliúna nó fostaíocht ina dhiaidh sin. Tá sé thar a bheith tábhachtach go mbeadh rochtain ag daoine faoi mhíchumas ar mheasúnachtaí, ar ghairmthreoir agus ar oiliúint chun a chinntiú gur féidir leo barr a gcumais a bhaint amach. 

Tríd an líne ghníomhaíochta seo déantar iarracht an bonn a fhoirmiú le haghaidh páirteachais níos mó ar thaobh daoine faoi mhíchumas i bhfostaíocht, déantar iarracht roghanna gairmréime a áirithiú agus déantar iarracht an dúshraith a leagan síos trí struchtúir agus tacaíocht d'fhonn fíor-roghanna a chinntiú. Baineann na bearta go léir le fostóirí poiblí agus le fostóirí príobháideacha araon. 

D’fhéadfadh sé tarlú go mbeidh ról ag fiontair shóisialta (mar shampla gnólachtaí sóisialta, comharchumainn shóisialta), mar cuid den fhostaíocht oscailte, nó ag ceardlanna foscaidh, i dtaca le fostaíocht do dhaoine míchumasaithe. 

3.5.2. 
Cuspóirí

i. 
Fostú daoine faoi mhíchumas a chur chun cinn laistigh den margadh saothair oscailte trí bhearta frith-idirdhealaithe agus gníomhartha dearfacha a shnaidhmeadh le chéile agus d’fhonn a chinntiú go bhfuil comhionannas deiseanna ag daoine faoi mhíchumas;

ii. 
dul i ngleic le hidirdhealú agus páirteachas daoine faoi mhíchumas i ngairm-mheasúnú, i ngairmthreoir, i ngairmoiliúint agus i seirbhísí a bhaineann le fostaíocht a chur chun cinn. 

3.5.3. 
Gníomhartha sonracha ag ballstáit

i. 
I dtaca le saincheisteanna a bhaineann le fostú daoine faoi mhíchumas, na saincheisteanna sin a chur san áireamh i mbeartais a bhaineann le fostaíocht i gcoitinne;

ii. 
a chinntiú go bhfuil rochtain ag daoine faoi mhíchumas ar mheasúnacht oibiachtúil ar leithligh, ar measúnacht í: 

- 
lena sainaithnítear a roghanna maidir le slite beatha ionchasacha;

- 
lena n-athraítear an fócas ó mhíchumais a mheasúnú go dtí cumais a mheasúnú  agus lena gcuirtear na cumais sin i mbaint le riachtanais phoist shonraigh;

- 
lena soláthraítear an bonn i gcomhair cláir gairmoiliúna dóibh;

- 
lena dtugtar cabhair dóibh maidir le teacht ar fhostaíocht chuí nó ar athfhostaíocht;

iii. 
a chinntiú go bhfuil rochtain ag daoine faoi mhíchumas ar ghairmthreoir, ar ghairmoiliúint agus ar sheirbhísí a bhaineann le fostaíocht ag an leibhéal cáilíochta is airde is féidir, agus coigeartuithe réasúnacha á ndéanamh más gá;

iv. 
a chinntiú go bhfuil cosaint ann ar idirdhealú ag gach céim den phróiseas fostaíochta, lena n-áirítear roghnú agus earcú, chomh maith le gach beart a bhaineann le dul chun cinn sa ghairmréim;

v. 
spreagadh a thabhairt d’fhostóirí daoine faoi mhíchumas a fhostú: 

- 
trí nósanna imeachta earcaíochta a úsáid (mar shampla fógraíocht, agallamh, measúnú, roghnú) ar nósanna imeachta iad trína gcinntítear go ndéantar deiseanna fostaíochta a chur ar fáil ar mhodh dearfach do dhaoine faoi mhíchumas;

- 
trí choigeartuithe réasúnacha a dhéanamh ar an ionad oibre nó ar dhálaí oibre, lena n-áirítear teileachomaitéaracht, obair pháirtaimseartha agus obair sa bhaile, d’fhonn freastal ar riachtanais speisialta fostaithe faoi mhíchumas;

- 
trí mhéadú a dhéanamh ar fheasacht ar mhíchumas i measc an lucht bainistíochta agus i measc na foirne trí oiliúint chuí a sholáthar;

vi. 
a chinntiú go bhfuil scéimeanna ginearálta féinfhostaíochta inrochtana do dhaoine faoi mhíchumas agus gur féidir le daoine faoi mhíchumas leas a bhaint as na scéimeanna sin;

vii. 
a chinntiú go bhfuil bearta tacaíochta i bhfeidhm, mar shampla fostaíocht fhoscaidh nó fostaíocht lena ngabhann tacaíocht, do na daoine sin nach féidir freastal ar a riachtanais sa mhargadh saothair oscailte gan tacaíocht phearsanta;

viii. 
tacaíocht a thabhairt do dhaoine faoi mhíchumas chun gur féidir leo aistriú ó fhostaíocht fhoscaidh nó ó fhostaíocht lena ngabhann tacaíocht go dtí fostaíocht oscailte;

ix. 
deireadh a chur le dídhreasachtaí maidir le hobair i gcórais sochair míchumais agus spreagadh a thabhairt do thairbhithe a bheith ag obair nuair is féidir leo déanamh amhlaidh;

x. 
riachtanais ban faoi mhíchumas a bhreithniú le linn cláir agus beartais a cheapadh a bhaineann le deiseanna comhionanna do mhná i bhfostaíocht, lena n-áirítear cúram leanaí;

xi. 
a chinntiú go bhfuil na cearta céanna ag daoine faoi mhíchumas atá ag fostaithe eile maidir le comhairle a ghlacadh faoi choinníollacha fostaíochta agus maidir le ballraíocht agus páirteachas gníomhach i gceardchumann;

xii. 
bearta éifeachtacha a sholáthar chun spreagadh a thabhairt maidir le fostú daoine faoi mhíchumas;

xiii. 
a chinntiú go bhfuil riachtanais daoine faoi mhíchumas san áireamh i reachtaíocht agus i rialacháin faoi shláinte agus faoi shábháilteacht agus nach ndéantar idirdhealú leis an reachtaíocht agus leis na rialacháin sin i gcoinne daoine faoi mhíchumas;

xiv. 
bearta trína gcumasaítear do dhaoine a thagann chun bheith míchumasaithe le linn fostaíochta fanacht sa mhargadh saothair a chur chun cinn, lena n-airítear bearta reachtaíochta agus  bearta bainistithe lánpháirtithe;

xv. 
a chinntiú gur féidir le daoine óga míchumasaithe go háirithe tairbhe a bhaint as intéirneachtaí agus oiliúnachtaí fostaíochta d’fhonn scileanna a fhoghlaim agus faisnéis a fháil faoi chleachtais fhostaíochta;

xvi. 
breithniú a dhéanamh, más cuí sin, i dtaobh Cairt Shóisialta na hEorpa (arna leasú) (ETS Uimh. 163), go háirithe Airteagal 15 den Chairt sin, a shíniú agus a dhaingniú;

xvii. 
Rún ResAP(95)3, maidir le cairt ar ghairm-mheasúnú dhaoine faoi mhíchumas, a chur i ngníomh. 

3.6.
Líne ghníomhaíochta Uimh. 6: An timpeallacht fhoirgnithe

3.6.1. 
Réamhrá

Is é atá san aidhm fhoriomlán ná sochaí a chruthú do gach uile dhuine. Tá ról tábhachtach ag timpeallacht inrochtana i dtaca le sochaí níos uilechuimsithí a chruthú ar sochaí í inar féidir le daoine faoi mhíchumas a bheith páirteach sa saol laethúil a bhaineann léi. Is ionann na constaicí láithreacha atá ann sa timpeallacht fhoirgnithe agus toirmeasc nó cosc ar dhaoine faoi mhíchumas i dtaca le páirteachas den sórt sin agus i dtaca le cearta bunúsacha a bheith acu.  Dá ndéanfaí socrú a d’fhágfadh go mbeadh an timpeallacht inrochtana ag daoine faoi mhíchumas, is cuma cén cineál míchumais atá i gceist, bheadh tairbhe ann do gach duine den tsochaí. Chun déanamh amhlaidh, tá gá le tuiscint ar na constaicí láithreacha, lena n-áirítear dearcadh daoine agus constaicí fisiciúla, agus le tiomantas i leith deireadh a chur leis na constaicí sin trí ghníomhartha dearfacha agus trí bhearta eile. Trí Rún ResAP(2001)1 ar Dhearadh Uilechoiteann, déantar cur chun cinn i ndáil le prionsabail an deartha uilechoitinn a thabhairt isteach i gcuraclaim na ngairmeacha go léir a oibríonn i réimse na timpeallachta foirgnithe, lena n-áirítear ailtirí, innealtóirí, pleanálaithe baile agus gach gairm agus slí bheatha iomchuí eile atá bainteach leis an timpeallacht fhoirgníochta. Is é is aidhm dó freisin an saol a shimpliú do gach duine trí bhearta a fhágfaidh go mbeidh an timpeallacht fhoirgnithe níos inrochtana, níos inúsáidte agus níos intuigthe. 

3.6.2. 
Cuspóir

Timpeallacht atá inrochtana do dhaoine faoi mhíchumas a bhunú de réir a chéile trí na prionsabail a ghabhann le Dearadh Uilechoiteann a chur i bhfeidhm agus, sa tslí sin, is féidir cruthú constaicí nua a sheachaint. 

3.6.3. 
Gníomhartha sonracha ag ballstáit

i. 
A chinntiú go n-áiríonn gach réimse beartais iomchuí an aidhm fhoriomlán maidir le timpeallacht fhoirgnithe atá saor ó chonstaicí a chruthú;

ii. 
treoirlínte agus caighdeáin a fhorbairt, agus, trí reachtaíocht más gá sin, cur chun cinn a dhéanamh i dtaca le foirgnimh phoiblí, agus timpeallachtaí poiblí laistigh agus lasmuigh, a bheith inrochtana agus inúsáidte ag daoine faoi mhíchumas, agus cineál sonrach foirgneamh stairiúil á chur i gcuntas;

iii. 
a chinntiú go ndéanann ollscoileanna agus institiúidí atá freagrach as oiliúint gach gairme a oibríonn i réimse na timpeallachta foirgnithe (mar shampla ailtirí agus pleanálaithe baile, gairmeacha san earnáil foirgníochta, caomhnóirí oidhreachta cultúrtha agus speisialtóirí turasóireachta cultúrtha) prionsabal an deartha uilechoitinn a chur chun cinn trí churaclaim le haghaidh oiliúna tosaigh agus ar mhodhanna cuí eile; 

iv.
cur chun cinn a dhéanamh maidir le feistí cúnta agus nuálaíocht teicneolaíochta a úsáid d'fhonn feabhas a chur ar inrochtaine na timpeallachta foirgnithe agus d'fhonn deiseanna comhionanna a thabhairt do dhaoine faoi mhíchumas a bheith páirteach i saol an phobail. Is ceart cleachtais den sórt sin a chur i bhfeidhm maidir le déanmhais nua agus iad a shíneadh de réir a chéile chuig foirgnimh láithreacha;

v. 
tacaíocht a thabhairt maidir le cruthú, ainmniú agus cothabháil ionad ina ndéantar cur chun cinn maidir le coincheap an Deartha Uilechoitinn;

vi. 
le linn nósanna imeachta éigeandála agus aslonnaithe a cheapadh, a chinntiú go ndéantar aird chuí a thabhairt ar shábháilteacht daoine faoi mhíchumas;

vii. 
a chinntiú, maidir le foirgnimh agus limistéir phoiblí, nach bhfuil bac ar rochtain ar áiteanna den sórt sin i gcás ainmhithe cúnta a bhíonn in éineacht le daoine faoi mhíchumas;

viii. 
Rún ResAP(2001)1, maidir le prionsabail an Deartha Uilechoitinn a thabhairt isteach i gcuraclaim gach gairme a oibríonn i réimse na timpeallachta foirgnithe, a chur i ngníomh.  

3.7. 
Líne ghníomhaíochta Uimh. 7: Iompar

3.7.1. 
Réamhrá

D'fhéadfadh sé tarlú, trí bheartais iompair inrochtana a fhorbairt agus a chur in ngníomh ag gach leibhéal, go gcuirfear feabhas mór ar chaighdeán maireachtála cuid mhór daoine faoi mhíchumas agus d'fhéadfadh sé gur réamhriachtanas an méid sin i dtaca le comhionannas deiseanna, maireachtáil neamhspleách agus páirteachas gníomhach i saol sóisialta agus cultúrtha an phobail, gan trácht ar an saol fostaíochta, a bhaint amach. 

Tá cuid mhór ballstát ar an eolas cheana féin ar fhorbairtí, nó is páirtithe iad i bhforbairtí, trí Chomhdháil Eorpach na nAirí Iompair (ECMT) agus tá siad ar an eolas gur féidir leis na prionsabail agus faoi na gníomhartha a chuirtear chun cinn tríd an bhfóram sin a bheith ina dtreoir do bhallstáit maidir le dul chun cinn a dhéanamh i ndáil leis an bPlean Gníomhaíochta Míchumais seo a chur i ngníomh. Rachaidh na seirbhísí iompair inrochtana a bheidh ann dá bharr sin chun tairbhe d’úsáideoirí eile iompair lena n-áirítear daoine scothaosta agus tuismitheoirí a bhfuil leanaí óga in éineacht leo.  

Chun a chinntiú gur féidir le daoine míchumasaithe tairbhiú ó iompar poiblí, tá sé thar a bheith tábhachtach go bhfuil an slabhra iomlán iompair inrochtana. 

3.7.2. 
Cuspóirí

i. 
Feabhas a chur ar pháirteachas daoine faoi mhíchumas sa tsochaí trí bheartais iompair inrochtana a chur i ngníomh;

ii. 
a chinntiú go ndéantar beartais iompair inrochtana a chur i ngníomh trí riachtanais gach duine ar a bhfuil mallachair agus míchumais éagsúla a chur i gcuntas;

iii. 
cur chun cinn a dhéanamh maidir le hinrochtaine seirbhísí láithreacha iompair paisinéara do gach duine faoi mhíchumas agus a chinntiú go bhfuil gach seirbhís nua iompar agus bonneagair ghaolmhara inrochtana; 

iv. 
cur chun cinn a dhéanamh maidir le prionsabal an deartha uilechoitinn a chur i ngníomh san earnáil iompair. 

3.7.3.
 Gníomhartha sonracha ag ballstáit

i. 
Na moltaí, na tuarascálacha agus na treoirlínte arna bhforbairt agus arna gcomhaontú ag comhlachtaí idirnáisiúnta a chur i gcuntas, go háirithe a mhéid a bhaineann le forbairt caighdeán, treoirlínte, straitéisí agus, más cuí, reachtaíocht chun inrochtaine seirbhísí agus bonneagair iompair, lena n-áirítear an timpeallacht fhoirgnithe, a áirithiú; 

ii. 
faireachán agus athbhreithniú a dhéanamh ar chur u ngníomh beartas iompair inrochtana;

iii. 
a chinntiú go ndéanann oibritheoirí iompair phoiblí oiliúint shainordaitheach faoi fheasacht ar mhíchumas a chur san áireamh mar chuid de na gnáthchúrsaí oiliúna do dhaoine a ghabhann do sheirbhís iompair a sholáthar; 

iv. 
cur chun cinn a dhéanamh maidir le tabhairt isteach agus glacadh treoirlínte náisiúnta maidir le soláthar seirbhíse iompair inrochtana, ar treoirlínte iad atá lena n-úsáid ag oibritheoirí iompair phoiblí agus ag oibritheoirí iompair phríobháidigh araon;

v. 
nósanna imeachta a bhunú maidir le comhoibriú agus comhchomhairle leis na páirtithe leasmhara iomchuí lena n-áirítear, go háirithe, gníomhaireachtaí iomchuí rialtais, soláthróirí seirbhíse agus grúpa leasa míchumais, ar comhoibriú agus comhchomhairle é agus í a úsáidfear mar bhonn eolais le linn beartais i ndáil le soláthar iompair inrochtana a fhorbairt agus a phleanáil;

vi. 
cur chun cinn agus spreagadh a dhéanamh maidir le hoibritheoirí seirbhíse iompair phríobháidigh do sholáthar seirbhísí inrochtana;

vii. 
a chinntiú go ndéanfar faisnéis faoi sheirbhísí iompair phoiblí a chur ar fáil, a mhéid is féidir, i bhformáidí ilchineálacha agus trí chórais ilchineálacha chumarsáide chun freastal ar dhaoine faoi mhíchumas;

viii. 
spreagadh a thabhairt maidir le dearadh clár nuálach trína dtugtar tacaíocht do dhaoine míchumasaithe a bhfuil deacrachtaí acu le linn iompar poiblí a úsáid a gcóir iompair phríobháidigh a úsáid;

ix. 
a chinntiú go gceadaítear ainmhithe cúnta (mar shampla madraí treorach) a bhíonn in éineacht le daoine faoi mhíchumas taisteal ar chóracha iompair phoiblí;

x. 
a chinntiú go soláthraítear saoráidí páirceála do dhaoine míchumasaithe a bhfuil a soghluaiseacht laghdaithe agus go bhfuil cosaint ann do na saoráidí páirceála sin;

xi. 
le linn téacsanna bunúsacha ginearálta ar chearta paisinéirí a cheapadh, aitheantas a thabhairt maidir le riachtanais shonracha daoine faoi mhíchumas;

xii. 
cosaint a thabhairt, trí reachtaíocht, do dhaoine míchumasaithe, is é sin le rá, cosaint ar idirdhealú i dtaca le rochtain a fháil ar iompar;

xiii. 
a chinntiú nach mbíonn sábháilteacht iompair agus nósanna imeachta éigeandála ina gcúis le éagothroime bhreise do dhaoine faoi mhíchumas. 

3.8.  
Líne ghníomhaíochta Uimh. 8: Ag maireachtáil i bpobal

3.8.1. 
Réamhrá

Díríonn an líne ghníomhaíochta seo ar chumasú do dhaoine faoi mhíchumas maireachtáil ar shlí chomh neamhspleách agus is féidir, á gcumhachtú dóibh  roghanna a dhéanamh i dtaobh conas maireachtáil agus cén áit a rachfaí a chónaí ann. Chuige sin, ní mór beartais straitéiseacha a bheith ann trína dtugtar tacaíocht don athrú ó chúram institiúideach go dtí cúram i suímh phobal-bhunaithe, mar shampla, socruithe maireachtála neamhspleáiche agus maireachtáil i dteaghaisí beaga grúpa. Is ceart go mbeadh na beartais sin solúbtha, go n-áireofaí iontu cláir trína gcumasaítear do dhaoine faoi mhíchumas maireachtáil lena dteaghlaigh agus go dtabharfaí aitheantas iontu do riachtanais shonracha daoine faoi mhíchumas a bhfuil ardleibhéal tacaíochta ag teastáil uathu. 

I gcoitinne, bíonn difríochtaí móra ann i saol aon teaghlaigh ó lá go lá, ag brath ar cibé acu an bhfuil nó nach bhfuil leanbh faoi mhíchumas ann: is gá cuid mhór ama a chaitheamh ar threoir agus ar chúram, mar shampla, tá gá le cuairteanna ar theiripithe, ar dhochtúirí, etc., ní mór an leanbh a mhaoirsiú le linn gníomhaíochtaí áineasa agus tá gá le cúnamh i ndáil le gnéithe coitianta an tsaoil laethúil, etc.  Tá sé tábhachtach gur féidir le tuisimitheoirí leanaí  faoi mhíchumas rochtain a fháil ar oiliúint oiriúnach trína gcumasaítear dóibh na hinniúlachtaí a fháil atá riachtanach i dtaca le saol chomh normálta agus is féidir a bheith acu in éineacht lena leanbh míchumasaithe.  

D’fhéadfadh sé nach féidearthacht ná nach rogha í do gach duine maireachtáil lán-neamhspleách. I gcásanna eisceachtúla, is ceart spreagadh a thabhairt maidir le cúram i ndéanmhais bheaga ardchaighdeáin mar mhalairt ar mhaireachtáil in institiúid. Is ceart, maidir le dearadh socruithe maireachtála neamhspleáiche, go mbeadh daoine faoi mhíchumas agus a n-eagraíochtaí ionadaitheacha páirteach ann. 

I gcás daoine míchumasaithe atá ag maireachtáil sa phobal, bíonn riachtanais éagsúla acu agus tá ga le leibhéil éagsúla cúraim, cúnaimh agus tacaíochta ina leith. Cothófar rochtain chothrom ar sheirbhísí má bhíonn critéir thrédhearcacha ann maidir le cáilitheacht agus má bhíonn nósanna imeachta neamhspleácha ann maidir le measúnú daoine ar nósanna imeachta iad lena ndéantar rogha, neamhspleáchas agus leas na ndaoine míchumasaithe féin a chur i gcuntas.  

Níl beartais maidir le maireachtáil neamhspleách teoranta do shocruithe maireachtála amháin, ach baineann siad freisin le hinrochtaine réimse mhóir seirbhísí, lena n-áirítear iompar. Le go n-éireoidh le beartais den sórt sin, tá gá le cur chuige príomhshruthaithe i ndáil le pleanáil, forbairt agus soláthar gnáthsheirbhísí lena chinntiú go ndéantar freastal ar riachtanais daoine faoi mhíchumas freisin agus go bhfuil tacaíocht tras-ghníomhaireachta ann chun cur chuige comhordaithe a áirithiú. 

3.8.2.
 Cuspóirí

i. 
A chumasú do dhaoine faoi mhíchumas a saol a phleanáil agus maireachtáil ar shlí chomh neamhspleách agus is féidir ina gcuid pobal;

ii. 
réimse leathan seirbhísí ardchaighdeáin a sholáthar ag leibhéal an phobail d’fhonn saoirse rogha a cheadú;

iii. 
aird ar leith a thabhairt ar staid teaghlach ina bhfuil leanbh/leanaí faoi mhíchumas agus cur chuige a chur ar aghaidh trína ndéantar freastal ar riachtanais oiliúna na dtuismitheoirí lena mbaineann, agus ar thuismitheoirí faoi mhíchumas agus ar a bpáirteachas i gcúram leanaí agus i dtascanna oideachais.  

3.8.3. 
Gníomhartha sonracha ag ballstáit

i. 
A chinntiú go bhfuil cur chuige comhordaithe ann i dtaca le seirbhísí tacaíochta ardchaighdeáin pobal-bhunaithe a sholáthar lena chumasú do dhaoine faoi mhíchumas maireachtáil ina gcuid pobal agus le feabhas a chur ar a gcaighdeán maireachtála;

ii. 
beartais tithíochta a fhorbairt agus a chur chun cinn ar beartais iad trína gcumasaítear do dhaoine faoi mhíchumas maireachtáil i dtithíocht oiriúnach ina bpobal áitiúil;

iii. 
tacaíocht a thabhairt maidir le cabhair fhoirmiúil agus cabhair neamhfhoirmiúil, á chumasú do dhaoine faoi mhíchumas maireachtáil sa bhaile;

iv. 
aitheantas a thabhairt do stádas cúramóirí trí thacaíocht agus oiliúint iomchuí a sholáthar dóibh;

v. 
measúnú iomlán a dhéanamh ar riachtanais teaghlach ina gcáil mar sholáthróirí cúraim neamhfhoirmiúil, go háirithe teaghlaigh ina bhfuil leanaí faoi mhíchumas nó teaghlaigh a sholáthraíonn cúram do dhaoine a bhfuil ardleibhéal tacaíochta ag teastáil uathu, d’fhonn faisnéis, oiliúint agus cúnamh, lena n-áirítear tacaíocht shíceolaíoch, a sholáthar chun gur féidir le daoine maireachtáil laistigh den teaghlach, agus aird ar leith a thabhairt ar chomhréiteach an tsaoil phríobháidigh agus an tsaoil ghairmiúil agus ar chomhionnanas inscne;

vi. 
a chinntiú go bhfuil soláthar seirbhíse ardchaighdeáin pobal-bhunaithe agus múnlaí malartacha tithíochta ann, ar nithe iad sin lena gcumasaítear an t-athrú ó chúram atá bunaithe in institiúidí go maireachtáil i bpobal;

vii. 
a chinntiú gur féidir le daoine roghanna eolasacha a dhéanamh agus cúnamh acu, más cuí, ó sheirbhís inniúil abhcóideachta;

viii. 
scéimeanna a chur chun cinn trína ligtear do dhaoine míchumasaithe cúntóirí pearsanta a roghnaíonn siad féin a fhostú;

ix. 
seirbhísí comhlántacha agus saoráidí eile a sholáthar, mar shampla ionaid lae, ionaid ghearrchónaithe nó grúpaí féinléirithe ina ndéantar cineálacha oiriúnacha teiripe a thairiscint chun treimhsí tacaíochta agus faoisimh a thabhairt do dhaoine faoi mhíchumas agus dá dteaghlaigh;

x. 
chun laghdú a dhéanamh ar aon bhaol maidir le heisiamh sóisialta, sainsoláthar tacaíochta, lena n-áirítear abhcóideacht, a thabhairt do dhaoine faoi mhíchumas, go háirithe na daoine sin a bhfuil ardleibhéal tacaíochta ag teastáil uathu;

xi. 
na forálacha iomchuí atá i Moladh Uimh. R (96) 5 ó Choiste na nAirí do na ballstáit maidir le comhréiteach idir obair agus saol teaghlaigh a chur i ngníomh. 

3.9.  
Líne ghníomhaíochta Uimh. 9: Cúram sláinte

3.9.1. 
Réamhrá

Maidir le daoine faoi mhíchumas, tá an ceart céanna acu atá ag daoine eile sa tsochaí a mhéid a bhaineann le seirbhísí ardchaighdeáin sláinte agus cóireáil agus teicneolaíocht iomchuí ar nithe iad sin trína ndéanfar an tsláinte is fearr is féidir a áirithiú. I roinnt cásanna, beidh seirbhísí speisialta, nuálacha cúraim sláinte ag teastáil ó dhaoine míchumasaithe chun feabhas a chur ar a gcaighdeán maireachtála. Is ceart go rachfaí i gcomhairle le daoine míchumasaithe agus lena n-ionadaithe (más gá), agus is ceart go mbeidís páirteach go hiomlán, le linn an phróisis déanta cinntí maidir lena bplean pearsanta cúraim. Trí chur chuige den sórt sin, cuirtear daoine míchumasaithe ag croílár an phróisis pleanála agus ag croílár an phróisis soláthair seirbhíse agus cumhachtaítear do dhaoine aonair cinntí eolasacha a dhéanamh faoina sláinte.  

Le linn seirbhísí cúraim sláinte a phleanáil agus a sholáthar, is ceart forbairtí maidir le haosú daoine agus maidir leis na hiarmhairtí sláinte a bhaineann leis sin a chur i gcuntas, go háirithe i gcás daoine faoi mhíchumas. Is gá, dá bhrí sin, tús áite a thabhairt d'fhorbairt beartas agus straitéisí nua i réimse na sláinte. 

Ní mór do ghairmithe cúraim sláinte sna ballstáit go léir aitheantas a thabhairt do mhúnla na gceart sóisialta agus na gceart daonna i leith an mhíchumais agus ní ceart dóibh díriú ar an ngné liachta den mhíchumas. 

3.9.2.
 Cuspóirí

i. 
A chinntiú, maidir le gach duine míchumasaithe, gan spleáchas d’inscne, d’aois agus do bhunadh, don chineál nó don chéim mallachair: 

- 
go bhfuil rochtain chomhionann acu ar gach seirbhís chúraim sláinte;

- 
go dtairbhíonn siad ó rochtain ar na sainseirbhísí atá ar fáil, de réir mar is cuí;

- 
go bhfuil ról chomh mór agus is féidir acu i dtaca leis an bpróiseas déanta cinntí maidir lena bplean pearsanta cúraim;

ii. 
a chinntiú go ndéantar riachtanais daoine faoi mhíchumas a chur san áireamh i bhfaisnéis faoi oideachas sláinte agus i bhfeachtais sláinte poiblí. 

3.9.3. 
Gníomhartha sonracha ag ballstáit

i. 
A chinntiú nach ndéantar idirdhealú i gcoinne aon daoine míchumasaithe i dtaca le rochtain ar sheirbhísí cúraim sláinte agus ar thaifid liachta;

ii. 
a chinntiú go nglactar comhairle le gach duine míchumasaithe nó, más rud é nach féidir sin a dhéanamh mar gheall ar bhunús, ar chineál nó ar chéim a mallachair, go nglactar comhairle lena n-ionadaí, lena gcúramóir nó lena n-abhcóide, is é sin le rá, go nglactar comhairle leo go feadh an méid is mó is féidir le linn measúnú, dearadh agus soláthar a dhéanamh i dtaca lena bplean cúraim sláinte, le hidirghabháil liachta i ndáil leo agus i dtaca le cóireáil a thabhairt dóibh; 

iii. 
saothrú i dtreo saoráidí agus trealamh seirbhíse sláinte atá inrochtana a chur ar fáil, idir phoiblí agus phríobháideach, agus a chinntiú go bhfuil seirbhísí cúraim sláinte, lena n-áirítear meabhair-shláinte, seirbhísí tacaíochta síceolaíochta agus seirbhísí d'othair chónaithe agus d'othair sheachtracha, trealmhaithe agus inniúil chun freastal ar riachtanais daoine míchumasaithe;

iv. 
a chinntiú go bhfuil rochtain chomhionann ag mná faoi mhíchumas ar sheirbhísí cúraim sláinte, lena n-áirítear go háirithe comhairle agus cóireáil i ndáil le seirbhísí réamhbhreithe, seirbhísí gínéiceolaíochta agus seirbhísí beartaithe muiríne;

v. 
a chinntiú go ndéantar nithe a bhaineann go sonrach le hinscne a urramú i ndáil le cúram sláinte do dhaoine míchumasaithe;

vi. 
a chinntiú go ndéantar bearta réasúnacha chun an fhaisnéis iomchuí go léir maidir le riachtanais chúraim sláinte duine aonair nó maidir le seirbhísí cúraim sláinte duine aonair a sholáthar i bhformáid atá intuigthe ag an duine míchumasaithe;

vii. 
a chinntiú go ndéantar fógra faoin míchumas, cibé acu a tharlaíonn sé roimh bhreith nó tar éis breithe nó tar éis tinnis nó timpiste, a thabhairt in imthosca ina n-urramaítear an duine agus lan teaghlach lena mbaineann agus ina gcinntítear go bhfuil faisnéis shoiléir, intuigthe agus tacaíocht ann don duine aonair agus dá theaghlach nó dá teaghlach; 

viii. 
rochtain a sholáthar ar fheachtais oideachais sláinte agus sláinte poiblí, mar shampla trí fhaisnéis agus comhairle a thabhairt do dhaoine faoi mhíchumas; 

ix. 
oiliúint a thabhairt do ghairmithe cúraim sláinte ar shlí a fhágann go bhfuil feasacht ar mhíchumas acu, mar aon leis na hinniúlachtaí agus na modhanna a sholáthar dóibh maidir le freastal ar riachtanais shonracha daoine faoi mhíchumas;

x. 
aitheantas a thabhairt don ghá le luath-idirghabháil agus, sa tslí sin, bearta éifeachtacha a bhunú chun mallachair a bhraith agus a fháthmheas, agus chun cóireáil a thabhairt ina leith, ag céim luath agus freisin treoirlínte éifeachtacha a fhorbairt maidir le bearta luath-bhraite agus luath-idirghabhála;

xi. 
breithniú a dhéanamh, más cuí sin, i dtaobh Cairt Shóisialta na hEorpa (arna leasú), go háirithe Airteagal 11 den Chairt sin, a shíniú agus a dhaingniú;

3.10. 
Líne ghníomhaíochta Uimh. 10: Athshlánú

3.10.1. Réamhrá

I Moladh Uimh. R(92)6 ó Choiste na nAirí ar bheartas comhtháite do dhaoine faoi mhíchumas, aithnítear go bhfuil athshlánú daoine faoi mhíchumas, de bhua an lánpháirtithe eacnamaíochta agus sóisialta a bhaintear amach dá bharr, ina dhualgas de chuid an phobail, go ráthaíonn sé dínit an duine agus go maolaíonn sé na deacrachtaí a éiríonn as an tsochaí agus nach mór do dhaoine faoi mhíchumas déileáil leo, agus gur ceart é a chur san áireamh i measc chuspóirí tosaíochta aon sochaí. Maidir leis an moladh seo, is ceart gurb é is aidhm do bheartas comhtháite i gcomhair daoine faoi mhíchumas athshlánú ná cosc a chur ar mheath an mhíchumais, maolú a dhéanamh ar a iarmhairtí, neamhspleáchas daoine faoi mhíchumas mar dhaoine aonair a chur chun cinn agus a neamhspleáchas eacnamaíochta agus a lánpháirtiú sa tsochaí a áirithiú. Is ceart go mbeadh bearta, forálacha, seirbhísí agus saoráidí éagsúla comhlántacha san áireamh i gcláir chuimsitheacha athshlánúcháin, is é sin le rá, nithe atá in ann cabhair mhór a thabhairt maidir le neamhspleáchas fisiciúil agus síceolaíoch daoine míchumasaithe.  

3.10.2. Cuspóirí

i. 
A chumasú do dhaoine faoi mhíchumas a neamhspleáchas iomlán a bhaint amach agus a gcumas iomlán fisiciúil, meabhrach, sóisialta agus gairme a bhaint amach;

ii. 
seirbhísí cuimsitheacha athshlánúcháin a eagrú, a neartú agus a leathnú;

iii. 
a chumasú go mbeidh rochtain ann ar ghnáthsheirbhísí agus ar shainsoláthar chun a chumasú do dhaoine faoi mhíchumas lánpháirtiú sóisialta iomlán a bhaint amach ina bpobail agus ina sochaithe;

iv. 
a chinntiú, go háirithe, go bhfuil luath-idirghabháil ardchaighdeáin agus cur chuige ildisciplín ann, ón mbreith ar aghaidh, lena n-áirítear tacaíocht agus treoir do thuismitheoirí. 

3.10.3. Gníomhartha sonracha ag ballstáit

i. 
Beartais náisiúnta athshlánúcháin a fhoirmiú, a chur i ngníomh agus a athbhreithniú go tráthrialta agus a chinntiú go mbíonn feabhsú ann go leanúnach;

ii. 
a chinntiú go bhfuil ról ag daoine faoi mhíchumas, ag a dteaghlaigh agus ag a n-eagraíochtaí ionadaitheacha i ndearadh clár iomlánaíoch athshlánúcháin agus i soláthar agus i measúnú na gclár sin; 

iii. 
a chinntiú go bhfuil cláir athshlánúcháin inrochtana agus go n-oireann siad do riachtanais ar leithligh an duine mhíchumasaithe lena mbaineann; ní mór toiliú a bheith ann ina leith ón duine míchumasaithe nó óna ionadaí/hionadaí;

iv.
 más féidir, gnáthsholáthar agus gnáthshaoráidí a úsáid ach a chinntiú freisin go bhfuil an oiread trealaimh agus is féidir ann in ionaid athshlánúcháin ionas gur féidir leo an tseirbhís riachtanach a sholáthar agus a chinntiú go bhfuil foireann ildisciplín ann atá sainoilte i gcúrsaí athshlánúcháin;

v. 
feabhas a chur ar sheirbhísí agus ar thacaíocht athshlánúcháin trí mheasúnú ildisciplín ar leithligh ina n-úsáidtear cur chuige iomlánaíoch;

vi. 
comhoibriú ilearnála a chur chun cinn agus na hearnálacha iomchuí go léir páirteach ann, go háirithe an earnáil sláinte, an earnáil shóisialta agus an earnáil fhostaíochta agus bainistiú comhtháite athshlánúcháin a sholáthar más gá sin chun a chinntiú go bhfuil comhionannas deiseanna ag daoine faoi mhíchumas;

vii. 
a chinntiú, le linn oideachais, go bhfuil rochtain ag leanaí faoi mhíchumas ar chláir athshlánúcháin oideolaíoch agus ar acmhainní eile trína gcumasaítear dóibh barr a gcumais a bhaint amach;

viii. 
ról a thabhairt d’fhostóirí agus d’fhostaithe agus dá n-eagraíochtaí i dtaca le gairm-athshlánúchán d’fhonn tacú le daoine a thagann chun bheith míchumasaithe filleadh ar an obair chomh luath agus is féidir;

ix. 
oibriú i dtreo cláir indibhidiúlaithe pobal-bhunaithe a bheith ar fáil i ndáil le hathshlánú daoine faoi mhíchumas a bhfuil clár den sórt sin ag teastáil ina leith;

x. 
infhaighteacht agus incheannaitheacht feistí cúnta a chur chun cinn mar chuid de na bearta/cláir athshlánúcháin do dhaoine faoi mhíchumas a bhfuil beart/clár den sórt sin ag teastáil ina leith. 

 3.11.  
Líne ghníomhaíochta Uimh. 11: Cosaint shóisialta

3.11.1 
Réamhrá

Folaíonn cosaint shóisialta slándáil shóisialta, cúnamh sóisialta nó tacaíocht shóisialta, agus seirbhísí sóisialta, ar tacaíochtaí ríthábhachtacha iad do na daoine a bhíonn ag brath orthu mar gur cabhair iad i dtaca le caighdeán maireachtála na ndaoine a fhaigheann iad. Ach is minic a tharlaíonn sé nach bhfaigheann daoine faoi mhíchumas tairbhe dhóthanach ó chórais chosanta sóisialta, bíodh sé sin mar gheall ar easpa soláthair den sórt sin nó mar gheall ar deacrachtaí maidir le rochtain.  I measc na gceart sóisialta atá leagtha síos i gCairt Shóisialta na hEorpa (ETS Uimh. 163), áirítear go háirithe an ceart chun slándáil sóisialta (Airteagal 12) a fháil, an ceart chun cúnamh sóisialta agus liachta (Airteagal 13) a fháil, agus an ceart chun tairbhe a fháil ó sheirbhísí leasa shóisialta (Airteagal 14). Trí na cearta sin a chur i ngníomh, tugtar cabhair maidir le laghdú a dhéanamh ar bhaol an eisiaimh shóisialta agus an imeallaithe agus, dá bhrí sin, is cabhair é maidir le rochtain a oscailt i ndáil le ceart eile atá leagtha síos i gCairt Shóisialta na hEorpa, is é sin le rá, an ceart atá ag daoine faoi mhíchumas chun neamhspleáchais, chun lánpháirtiú sóisialta agus chun páirteachais i saol an phobail (Airteagal 15).  

3.11.2 
Cuspóirí

i. 
Rochtain chomhionann ar chosaint shóisialta a sholáthar do dhaoine faoi mhíchumas;

ii. 
beartais a chur chun cinn ar beartais iad trína ndéantar dul chun cinn ó spleáchas ar shochar airgeadais go dtí fostaíocht agus neamhspleáchas nuair is féidir sin. 

3.11.3. Gníomhartha sonracha ag ballstáit

i. 
A chinntiú go bhfuil cóimheá chomhtháite ann idir bearta cosanta sóisialta agus beartais atá dírithe ar fhostaíocht ghníomhach le nach mbeidh spreagadh á dhéanamh i leith spleáchais neamhghníomhaigh ar shochar; 

ii. 
a chinntiú go bhfuil leithroinnt seirbhísí sóisialta agus tacaíochtaí gaolmhara bunaithe ar mheasúnú fónta ildisciplín ar riachtanais an duine agus go bhfuil sé faoi réir athbhreithnithe thréimhsiúil;

iii. 
a chinntiú go mbeidh na córais agus na nósanna imeachta maidir le measúnú sochar inrochtana ag daoine faoi mhíchumas nó ag a n-ionadaithe; 

iv. 
a chinntiú go ndéantar riachtanais shonracha daoine faoi mhíchumas agus riachtanais a dteaghlach a chur i gcuntas i seirbhísí sóisialta ginearálta;

v. 
a chinntiú go ndéantar comhordú idir ranna riaracháin agus soláthróirí poiblí agus soláthróirí príobháideacha seirbhísí sóisialta a fheabhsú go leanúnach ionas go bhfreastalaíonn an soláthar seirbhísí ardchaighdeáin ar riachtanais daoine faoi mhíchumas; 

vi. 
comhairle a ghlacadh leis na comhpháirtithe sóisialta agus le páirtithe tábhachtacha eile, lena n-áirítear eagraíochtaí daoine faoi mhíchumas, i ndáil le pleanáil agus cur i ngníomh beartas cosanta sóisialta;

vii. 
a chinntiú go ndéantar faisnéis faoi na sochair chosanta sóisialta go léir a bhféadfadh daoine faoi mhíchumas teideal a bheith acu chucu a scaipeadh go héifeachtach, agus aird ar leith a thabhairt ar dhaoine faoi mhíchumas atá i mbaol eisiaimh shóisialta;

viii. 
a chinntiú go ndéantar riachtanais shonracha daoine faoi mhíchumas a aithint i straitéisí uilechuimsitheachta sóisialta agus frithbhochtaine;

ix.
 breithniú a dhéanamh, más cuí sin, i dtaobh Cairt Shóisialta na hEorpa (arna leasú), Cód Slándála Sóisialta na hEorpa (ETS Uimh. 48), Cód Slándála Sóisialta na hEorpa, arna leasú, (ETS Uimh. 139), agus an Coinbhinsiún Eorpach um Shlándáil Shóisialta (ETS Uimh. 78) a shíniú agus a dhaingniú;

x. 
na forálacha iomchuí atá i Moladh Rec (2003) 19 ó Choiste na nAirí do na ballstáit maidir le rochtain ar chearta sóisialta a chur i ngníomh. 

3.12. 
Líne ghníomhaíochta Uimh. 12: Cosaint dhlíthiúil

3.12.1. Réamhrá

Tá ceart ag daoine faoi mhíchumas aitheantas a fháil gach áit mar dhaoine os comhair an dlí. Nuair atá cúnamh ag teastáil chun an inniúlacht dhlíthiúil sin a fheidhmiú, ní mór do bhallstáit a chinntiú go dtugtar coimirce chuí don cheart sin le dlí.  

Is grúpa ilchineálach den daonra iad daoine faoi mhíchumas ach, tríd is tríd, tá gá acu go léir le coimircí breise chun gur féidir leo a gcuid ceart a theachtadh go hiomlán agus páirt a ghlacadh sa tsochaí ar bhonn comhionann le daoine eile sa tsochaí. 

Mar gheall ar na tionscnaimh atá curtha i gcrích sa réimse seo ag an leibhéal náisiúnta agus ag an leibhéal idirnáisiúnta, tá sé soiléir go bhfuil gá le haird ar leith a thabhairt ar staid daoine faoi mhíchumas i dtéarmaí fheidhmiú a gceart ar bhonn comhionann le daoine eile.  

Is ceart go mbeadh prionsabal an neamh-idirdhealaithe mar bhonn le beartais rialtais atá ceaptha chun comhionannas deiseanna a sholáthar do dhaoine faoi mhíchumas.  

Is ionann rochtain ar an gcóras dlí agus ceart bunúsach i sochaí dhaonlathach ach is minic a bhíonn ar dhaoine faoi mhíchumas roinnt constaicí a shárú, lena n-áirítear deacrachtaí maidir le rochtain fhisiciúil. Tá gá le réimse beart agus gníomhartha dearfacha ina leith seo, lena n-áirítear méadú a dhéanamh ar shaincheisteanna míchumais i measc na ngairmeacha dlí i gcoitinne. 

3.12.2.
 Cuspóirí

i. 
A chinntiú gur féidir le daoine faoi mhíchumas rochtain éifeachtach a fháil ar cheartas ar an mbonn céanna le daoine eile;

ii. 
teachtadh gach ceart daonna agus gach saoirse bhunúsach ag daoine faoi mhíchumas a chosaint agus a chur chun cinn ar an mbonn céanna le daoine eile. 

3.12.3. Gníomhartha sonracha ag ballstáit

i. 
Cosaint a sholáthar i gcoinne idirdhealaithe trí bhearta sonracha reachtacha, comhlachtaí, nósanna imeachta tuairiscithe agus sásraí sásaimh a chur ar bun;

ii. 
a chinntiú go ndéantar forálacha a dhéanann idirdhealú i gcoinne daoine míchumasaithe a scriosadh as reachtaíocht i gcoitinne;

iii. 
cur chun cinn a dhéanamh maidir le hoiliúint ar chearta daonna agus ar mhíchumas (ar bhonn náisiúnta agus ar bhonn idirnáisiúnta araon) i gcás pearsanra forfheidhmithe dlí, oifigeach poiblí, breithiúna agus foirne liachta;

iv. 
spreagadh a thabhairt do ghréasáin neamhrialtasacha abhcóideachta atá ag obair mar chosantóirí ceart daonna daoine faoi mhíchumas;

v. 
a chinntiú go bhfuil rochtain chomhionann ag daoine faoi mhíchumas ar an gcóras breithiúnach trína gceart chun faisnéis agus cumarsáid a bheith inrochtana acu a áirithiú;

vi. 
cúnamh cuí a sholáthar do na daoine sin ag a mbíonn deacracht maidir le feidhmiú a n-inniúlachta dlíthiúla agus a chinntiú go bhfuil an cúnamh sin i gcomhréir leis an leibhéal riachtanach tacaíochta;

vii. 
bearta cuí a dhéanamh lena chinntiú nach ndéantar a saoirse a cheilt ar dhaoine faoi mhíchumas, ach amháin de réir an dlí;

viii. 
bearta éifeachtacha a dhéanamh lena chinntiú go bhfuil ceart comhionann ag daoine faoi mhíchumas chun maoin a bheith ar úinéireacht acu agus chun maoin a fháil le hoidhreacht, trí chosaint dhlíthiúil a sholáthar chun a n-acmhainní a bhainistiú ar an mbonn céanna le daoine eile;

ix. 
a chinntiú nach ndéantar aon duine faoi mhíchumas a chur faoi thurgnamh liachta i gcoinne a dtola;

x. 
na forálacha iomchuí atá i Moladh Uimh. R (99) 4 ó Choiste na nAirí do na ballstáit maidir leis na prionsabail i dtaca le cosaint dhlíthiúil aosach éagumasach a chur i ngníomh. 

3.13.  
Líne ghníomhaíochta Uimh. 13: Cosaint ar fhoréigean agus ar dhroch-úsáid

3.13.1. Réamhrá

Níl gníomhartha droch-úsáide nó foréigin i gcoinne aon duine inghlactha agus tá dualgas ar an tsochaí a chinntiú go ndéantar daoine aonair, go háirithe na daoine is soghonta, a chosaint ar dhroch-úsáid den sórt sin. 

Tá táscairí ann a léiríonn go bhfuil an ráta droch-úsáide agus foréigin i gcoinne daoine faoi mhíchumas i bhfad níos airde ná an ráta don daonra i gcoitinne, agus níos airde i gcás ban faoi mhíchumas, go háirithe mná faoi dhian-mhíchumas, ar grúpa é ina bhfuil na céatadáin le haghaidh droch-úsáide i bhfad níos airde ná mar atá i gcás ban nach bhfuil faoi mhíchumas. Thig leis an gcineál sin droch-úsáide a bheith ann in institiúidí nó i gcineálacha eile cúraim agus suíomh, lena n-áirítear an timpeallacht teaghlaigh. D’fhéadfadh sé gur strainséirí nó duine a bhfuil aithne ag an duine orthu a dhéanann an droch-úsáid agus is feidir a lán cineálacha droch-úsáide a bheith ann, mar shampla masla ó bhéal, gníomhartha foréigneacha nó diúltú freastal ar riachtanais bhunúsacha.  

Cé nach féidir le rialtais ráthaíocht a thabhairt nach dtarlóidh droch-úsáid, ní mór dóibh a ndícheall a dhéanamh chun cosaint a chur ar fáil agus chun na coimircí is láidre is féidir a chur ar bun. Tá a lán slite ann chun cúnamh a thabhairt i leith droch-úsáid a chosc, go háirithe trí oideachas a chur ar dhaoine a fhágfaidh go dtuigeann siad cearta daoine aonair chun cosaint a fháil agus go n-aithnítear agus go laghdaítear an baol go dtarlóidh droch-úsáid. Is ceart go mbeadh rochtain ar thacaíochtaí cuí ag daoine faoi mhíchumas a fhulaingíonn droch-úsáid nó foréigean. Ní mór dóibh córas a bheith acu ar féidir leo muinín dhóthanach a bheith acu as chun droch-úsáid a thuairisciú agus súil acu go ndéanfar beart dá bharr sin, lena n-áirítear tacaíocht ar leithligh a thabhairt. I dtaca le córais den sórt sin, ní mór pearsanra a bheith iontu atá oilte agus cáilithe chun staideanna droch-úsáide a bhraith agus chun déileáil leo. 

Cé go ndearnadh roinnt taighde le blianta beaga anuas, is léir go bhfuil gá le tuilleadh faisnéise i gcomhair straitéisí agus dea-chleachtais amach anseo. 

3.13.2. Cuspóirí

i. 
Oibriú laistigh de chreataí frith-idirdhealaithe agus ceart daonna chun daoine faoi mhíchumas a chosaint ar gach cineál foréigin agus droch-úsáide;

ii. 
a chinntiú go bhfuil rochtain ag daoine faoi mhíchumas ar sheirbhísí agus ar chórais tacaíochta d’íospartaigh foréigin agus droch-úsáide. 

3.13.3. Gníomhartha sonracha ag ballstáit

i. 
Coimircí a bhunú chun daoine faoi mhíchumas a chosaint ar fhoréigean agus ar dhroch-úsáid trí bheartais agus reachtaíocht, más gá, a chur i ngníomh go héifeachtach;

ii. 
infhaighteacht cúrsaí oiliúna, agus rochtain ar chúrsaí oiliúna, do dhaoine faoi mhíchumas a chur chun cinn d’fhonn laghdú a dhéanamh ar bhaol an fhoréigin agus na droch-úsáide, mar shampla cúrsaí maidir le féinmhuinín agus cumhachtú;

iii. 
forbairt a dhéanamh ar phróisis, ar bhearta agus ar phrótacail a oireann do dhaoine faoi mhíchumas, feabhas a chur ar bhraith an fhoréigin agus na droch-úsáide, agus a chinntiú go ndéantar gníomh riachtanach i gcoinne déantóirí na ngníomhartha lena mbaineann, lena n-áirítear sásamh agus comhairle dhóthanach ghairmiúil i gcás fadhbanna mothúchánacha;

iv. 
a chinntiú go bhfuil rochtain ag daoine faoi mhíchumas is íospartaigh foréigin agus droch-úsáide, lena n-áirítear foréigean agus droch-úsáid sa bhaile, ar na seirbhísí tacaíochta iomchuí, lena n-áirítear sásamh;

v. 
cosc a chur ar fhoréigean, ar dhroch-íde agus ar dhroch-úsáid, agus comhrac a dhéanamh ina gcoinne sin, i ngach suíomh trí thacú le teaghlaigh, trí fheasacht a mhéadú agus trí oideachas agus trí dhíospóireacht agus comhoibriú a chur chun cinn i measc na bpáirtithe iomchuí;

vi. 
tacaíocht a thabhairt do dhaoine faoi mhíchumas, go háirithe mná, agus a dteaghlaigh, i suímh droch-úsáide trí fhaisnéis agus rochtain ar sheirbhísí a sholáthar;

vii. 
a chinntiú go bhfuil córais i bhfeidhm chun cosaint a thabhairt i gcoinne droch-úsáide daoine faoi mhíchumas i saoráidí síciatracha, i dteaghaisí agus in institiúidí cúraim shóisialta, i ndílleachtlanna, agus i suímh institiúideacha eile;

viii. 
a chinntiú go soláthraítear oiliúint iomchuí don fhoireann go léir a oibríonn i suímh institiúideacha atá bainteach go sonrach le míchumas agus i ngnáthsheirbhísí tacaíochta;

ix. 
oiliúint a thabhairt do phóilíní agus d'údaráis bhreithiúnacha ionas gur féidir leo fianaise a ghlacadh ó dhaoine míchumasaithe agus déileáil dáiríre le cásanna droch-úsáide;

x. 
faisnéis a sholáthar do dhaoine faoi mhíchumas i dtaobh conas teagmhais fhoréigin agus droch-úsáide a sheachaint, conas na nithe sin a shainaithint agus conas na nithe sin a thuairisciú;

xi. 
bearta éifeachtacha, is é sin le rá, bearta reachtacha, bearta riaracháin, bearta breithiúnacha nó bearta eile, a dhéanamh lena ngabhann smachtbhannaí láidre agus a cheadú athbhreithniú neamhspleách a dhéanamh ag an tsochaí shibhialta d’fhonn cosc a chur ar gach cineál foréigin, idir foréigean fisiciúil agus foréigean meabhrach, ar dhíobháil nó droch-úsáid, ar fhaillí agus cóireáil fhaillíoch, ar dhrochíde, ar dhúshaothrú nó ar fhuadach daoine faoi mhíchumas;

xii. 
na forálacha iomchuí atá i Moladh Rec (2002) 5 ó Choiste na nAirí do na ballstáit maidir le mná a chosaint ar fhoréigean a chur i ngníomh;

xiii. 
na forálacha iomchuí atá i Moladh Uimh. R (99) 4 ó Choiste na nAirí do na ballstáit maidir leis na prionsabail i dtaca le cosaint dhlíthiúil aosach éagumasach a chur i ngníomh;

xiv. 
Rún ResAP(2005)1 maidir le coimirciú aosach agus leanaí faoi mhíchumas i gcoinne droch-úsáide a chur i ngníomh, agus an tuarascáil chomhlántach iomchuí a chur i gcuntas
.

3.14. 
Líne ghníomhaíochta Uimh. 14: Taighde agus forbairt

3.14.1. Réamhrá

Úsáidtear taighde cuimsitheach, sonraí staitistiúla agus anailís mar eolas le linn beartas fianaise-bhunaithe a cheapadh. Trí fhaisnéis iontaofa, sainaithnítear saincheisteanna atá ag teacht chun cinn agus is cabhair í maidir le réitigh a cheapadh agus torthaí éifeachtacha a sholáthar. Sainaithnítear dea-chleachtas léi freisin agus déantar faireachán léi ar athruithe sa tsochaí.  

Maidir leis an easpa sonraí i ndáil le daoine faoi mhíchumas, aithnítear gur constaic í ar fhorbairt beartais ag an leibhéal náisiúnta agus ag an leibhéal idirnáisiúnta araon. Ní mór dúinn spreagadh a thabhairt i ndáil le taighde cuimsitheach, ilchineálach, sainiúil a dhéanamh ar gach saincheist a bhaineann le míchumas, agus taighde den sórt sin a chur ar aghaidh, agus taighde den sórt sin a chomhordú ag gach leibhéal d’fhonn cur i ngníomh éifeachtach na gcuspóirí atá leagtha amach sa Phlean Gníomhaíochta seo a chur chun cinn.  

3.14.2. Cuspóirí

i. 
Cur chun cinn a dhéanamh maidir le forbairt beartais agus caighdeán atá bunaithe ar fhianaise trí fheabhas a chur ar an tslí ina ndéantar cinntí taighde atá dírithe ar an todhchaí a athrú go beartas; 

ii. 
comhchuibhiú a dhéanamh ar na modhanna bailithe sonraí staitistiúla, ag leibhéal náisiúnta agus ag leibhéal idirnáisiúnta, d’fhonn faisnéis taighde a fháil atá bailí agus inchomparáide; 

iii. 
úsáid a bhaint as an gcumas taighde agus forbartha go léir atá ar fáil, agus tacú leis an gcumas sin, ar shlí ildisciplín, d’fhonn páirteachas daoine faoi mhíchumas a chur chun cinn agus a gcaighdeán maireachtála a fheabhsú.   

3.14.3. Gníomhartha sonracha ag ballstáit

i. 
Forbairt a dhéanamh ar straitéisí staitistiúla agus faisnéise i ndáil le beartas míchumas agus i ndáil le forbairt chaighdeánach atá bunaithe ar an múnla sóisialta i leith míchumais, agus ar an múnla i leith míchumais atá bunaithe ar chearta daonna, agus athbhreithniú a dhéanamh ar éifeachtacht straitéisí agus bunachair shonraí náisiúnta;   

ii. 
a chinntiú, maidir le faisnéis a fhaightear trí mheasúnachtaí, cé go ndéileáiltear léi mar fhaisnéis rúnda ar bhonn ar leithligh, go ndéantar í a úsáid a mhéid is féidir mar bhonn le pleanáil agus soláthar foriomlán seirbhíse ag an leibhéal náisiúnta, ag an leibhéal réigiúnach agus ag an leibhéal áitiúil;

iii. 
a chinntiú, trí ghnáth-thaighde más cuí sin, go soláthraítear sonraí maidir le páirteachas daoine faoi mhíchumas, agus na réimsí iomchuí go léir den Phlean Gníomhaíochta a chur san áireamh;

iv. 
a chinntiú, más féidir, go bhfuil gné inscne san áireamh i dtaighde agus go n-éascaítear anailís ar an staid maidir le mná faoi mhíchumas;

v. 
oibriú i dtreo cur chuige comhordaithe i leith taighde trí haicmiú coiteann a chomhaontú ar aicmiú é as a leanfaidh measúnú agus anailísiú thar bhunachair shonraí náisiúnta agus idirnáisiúnta;

vi. 
staidéir thaighde a chur chun cinn i ndáil le bearta rathúla athshlánúcháin arb é ab aidhm dóibh téarnamh agus ath-lánpháirtiú isteach sa phobal;

vii. 
spreagadh a thabhairt maidir le staidéir ar éifeachtaí athruithe déimeagrafaíochta agus ar an bpróiseas aosaithe i gcás daoine faoi mhíchumas;

viii. 
ról a thabhairt d’ionadaithe daoine faoi mhíchumas agus do pháirtithe leasmhara eile le linn straitéisí taighde a fhorbairt agus sonraí a bhailiú;

ix. 
tacaíocht a thabhairt maidir le taighde feidhmeach eolaíochta ar dhearadh teicneolaíochtaí nua faisnéise agus cumarsáide, áiseanna teicniúla, táirgí agus feistí atá in ann cabhair a thabhairt i ndáil le maireachtáil neamhspleách agus páirteachas daoine míchumasaithe sa tsochaí;

x. 
spreagadh a thabhairt maidir le prionsabail an deartha uilechoitinn a chur i gcuntas i ngach taighde faoi tháirgí;

xi. 
spreagadh a thabhairt maidir le malartú dea-chleachtais, comhroinnt faisnéise agus comhoibriú dlúth idir comhlachtaí iomchuí lena chinntiú go bhfuil sonraí cuimsitheacha ar fáil mar bhonn le haghaidh beartas;

xii. 
taighde iomchuí agus tionscadail nuálacha píolóta a choimisiúnú chun tacú le forbairt beartas ina gclúdaítear na réimsí iomchuí go léir den Phlean Gníomhaíochta seo. 

3.15.
 Líne ghníomhaíochta Uimh. 15: Méadú feasachta
3.15.1. Réamhrá

Bíonn cuid mhór constaicí le sárú ag daoine faoi mhíchumas i ndáil lena bpáirteachas sa tsochaí agus i ndáil le haitheantas a fháil mar bhaill iomlána, chomhionanna sa tsochaí. I gcás an chuid is mó daoine míchumasaithe, measann siad gurb é dearcadh na sochaí an chonstaic is mó ar lánphártiú.  

Ní mór do dhaoine faoi mhíchumas déileáil le dearcadh neamh-inghlactha fós ar dearcadh é atá bunaithe ar chlaonadh, ar eagla, ar íseal-mhianta agus ar easpa muiníne i leith a gcumais. D’fhéadfaí an dearcadh sin a athrú trí straitéisí éifeachtacha méadaithe feasachta ina mbeadh ról ag réimse páirtithe leasmhara.  

Le blianta beaga anuas, tá reachtaíocht i gcoinne idirdhealaithe curtha chun cinn ag cuid mhór ballstát agus tá spreagadh tugtha acu maidir le tionscnaimh i ndáil le beartas sóisialta. Is cabhair na tionscnaimh sin maidir le lánpháirtiú daoine míchumasaithe isteach ina bpobail áitiúla ach ní leor an méid sin ann féin.  

D’fhonn a ngníomhaíochtaí a chur chun cinn, is ceart do bhallstáit a chinntiú go bhfuil comhoibriú ann i réimse na meán agus i réimsí eile gníomhaíochta a d’fhéadfadh a bheith ina gcabhair maidir le hathrú a dhéanamh ar dhearcadh daoine. 

Ní mór go mbeidh daoine míchumasaithe ann i bhfógráin, ar an scáileán, ar an raidió agus sna meáin chlóite ionas go dtarlóidh athrú bunúsach ar an tslí ina bhféachtar ar mhíchumas agus ar dhaoine míchumasaithe; d’fhéadfadh sé go dtarlódh fíor-athrú ansin ar dhearcadh gach duine sa tsochaí.  

Ní mór a chur in iúl don tsochaí go bhfuil na cearta daonna céanna ag daoine faoi mhíchumas atá ag gach duine eile agus go bhfuil a lán constaicí ann sa tsochaí atá ina dtoirmeasc nó ina gcosc ar dhaoine faoi mhíchumas i dtaca le teachtadh na gceart sin. Ní rachaidh díothú na gconstaicí sin chun tairbhe do dhaoine faoi mhíchumas amháin ach rachaidh sé chun tairbhe don tsochaí i gcoitinne. Ina theannta sin, tá sé tábhachtach léiriú a dhéanamh ar an méid a dhéanann gach duine faoi mhíchumas mar bhaill ghníomhacha, iomlána den tsochaí, gan spleáchas do chéim a míchumais. 

3.15.2. Cuspóirí

i. 
Trí réimse leathan gníomhartha, feabhas a chur ar dhearcadh daoine i leith daoine faoi mhíchumas mar bhaill ghníomhacha, iomlána den tsochaí;

ii. 
méadú a dhéanamh ar fheasacht faoi mhíchumas agus faoi chearta daoine faoi mhíchumas chun comhionannas deiseanna agus cosaint i gcoinne idirdhealaithe a bheith acu;

iii. 
comhrac a dhéanamh i gcoinne aon dearcaidh dhiúltaigh i leith daoine míchumasaithe ar dearcadh é a d’fhéadfadh dochar a dhéanamh d’íomhá agus do leasa daoine faoi mhíchumas. 

3.15.3. Gníomhartha sonracha ag ballstáit

i. 
Íomhánna de mhíchumas a chur san áireamh san fhógraíocht agus sa phoiblíocht go léir a dhéanann rialtais chun athrú a dhéanamh ar dhearcadh daoine sa tsochaí;

ii. 
spreagadh a thabhairt do na meáin go léir agus d’eagraíochtaí meán chun méadú a dhéanamh, agus feabhas a chur, ar an tslí ina dtaispeántar daoine faoi mhíchumas ionas go dtaispeántar iad mar bhaill iomlána ina gcraolachán meán agus ina gcumarsáidí scríofa, mar shampla trí threoirlínte eiticiúla a thabhairt isteach maidir le dínit daoine faoi mhíchumas; 

iii. 
spreagadh a thabhairt do bhealaí teilifíse agus do stáisiúin raidió chun plé a dhéanamh ar shaincheisteanna a bhaineann le daoine faoi mhíchumas i gcláir ghinearálta agus, más cuí, i sainchláir;

iv. 
más féidir, dul i mbun feachtas náisiúnta méadaithe feasachta go tráthrialta, ar feachtais iad a bhaineann le cearta, cumas agus obair daoine faoi mhíchumas;

v. 
leas a bhaint as modhanna nuálacha agus as modhanna praiticiúla eile chun na saincheisteanna nach mór do dhaoine míchumasaithe déileáil leo a chur in iúl do leanaí, do dhaoine óga agus d’aosaigh;

vi. 
spreagadh a thabhairt do dhaoine faoi mhíchumas agus dá n-eagraíochtaí chun poiblíocht a fháil dóibh féin ag an leibhéal áitiúil agus ag an leibhéal náisiúnta trí threoir a thabhairt maidir le déileáil leis na meáin;

vii. 
tacaíocht a thabhairt, agus cur chun cinn a dhéanamh, maidir le dáileadh samplaí de dhea-chleachtas i ngach réimse den saol chun feasacht a mhéadú i réimse an oideachais, sa timpeallacht oibre agus sa phobal. 

4.  
Gnéithe trasfheidhme

4.1 
Réamhrá
Laistigh de dhaonra na ndaoine míchumasaithe san Eoraip, tá daoine faoi mhíchumas ann a bhfuil constaicí sonracha le sárú acu nó nach mór dóibh déileáil le dhá chineál idirdhealaithe.  

Tá baol eisiaimh níos airde ann i leith na ndaoine sin agus, i gcoitinne, bíonn leibhéil níos ísle páirteachais acu sa tsochaí. Dá bhrí sin, ní mór don lucht déanta beartas a chinntiú, trína mbeartais agus trína straitéisí maidir le huilechuimsitheacht,  go ndéantar riachtanais grúpaí sonracha daoine faoi mhíchumas a chur i gcuntas chun a bpáirteachas sa tsochaí a chinntiú.   

Tugann Dearbhú Malaga suntas do dhá ghrúpa den sórt sin, ar grúpaí iad nach mór aird a thabhairt orthu ar fud an Phlean Gníomhaíochta seo – mná faoi mhíchumas agus daoine a bhfuil ardleibhéal tacaíochta ag teastáil uathu. Sna tuarascálacha ón nGrúpa Oibre ar Idirdhealú i gcoinne Ban faoi Mhíchumas agus ar Dhaoine a bhfuil Ardleibhéal Tacaíochta ag Teastáil uathu, rinneadh anailís ar na nithe uathúla a bhaineann leis na grúpaí sin agus moladh gníomhartha sonracha atá bainteach le cuid mhór línte gníomhaíochta, lena n-áirítear maireachtáil neamhspleách, oideachas, fostaíocht, etc
.

I measc na ngrúpaí eile a bhfuil freagra trasfheidhme ag teastáil ina leith áirítear leanaí faoi mhíchumas agus daoine atá ag dul in aois agus atá faoi mhíchumas, daoine faoi mhíchumas as mionlaigh (mar shampla Roma, imircigh, dídeanaithe, daoine easáitithe, nó mionlaigh eile, cibé acu mionlaigh eitneacha, mionlaigh chultúrtha nó mionlaigh theanga).  Ní mór don lucht déanta beartas aitheantas a thabhairt do na constaicí agus na dúshláin atá le sárú ag gach ceann de na grúpaí sin agus ní mór dóibh a chinntiú gur féidir lena gcuid beartas deireadh a chur leis na constaicí sin agus a chinntiú gur féidir le daoine aonair a gcumas iomlán a bhaint amach taobh le saoránaigh eile.

4.2 
Mná agus cailíní faoi mhíchumas

Is minic a bhíonn constaicí iolracha le sárú ag mná agus ag cailíní faoi mhíchumas
 i dtaca le páirteachas sa tsochaí, is é sin le rá, mar gheall ar idirdhealú déach arb é atá ann idirdhealú ar fhoras inscne agus ar fhoras míchumais araon. Cé go bhfuil feabhas mór tagtha ar staid daoine faoi mhíchumas i gcoitinne, níl tairbhí athruithe den sórt sin sa tsochaí arna ndáileadh go cothrom i gcónaí idir mná faoi mhíchumas agus fir faoi mhíchumas.  

Is ceart forbairt agus cur i ngníomh beartas iomchuí agus beart forfheidhmiúcháin a cheapadh ar shlí ina gcinntítear cóimheá deiseanna idir fir mhíchumasaithe agus mná míchumasaithe. Is gá staid shonrach ban agus cailíní faoi mhíchumas a chur i gcuntas le linn forbairt a dhéanamh ar bhearta ginearálta agus ar chláir ghinearálta maidir le míchumas agus maidir le hinscne araon ag gach leibhéal, is é sin le rá, náisiúnta, réigiúnach agus idirnáisiúnta.  

Tá gá le gníomh chun deireadh a chur le constaicí a choisceann ar mhná faoi mhíchumas a gcearta a theachtadh ar an mbonn céanna le fir agus le mná eile. Síneann an ghníomhaíocht seo chuig réimse leathan ábhar lena n-áirítear gaolmhaireachtaí, tuismíocht, saol teaghlaigh, gnéasacht agus cosaint ar fhoréigean agus ar dhroch-úsáid. Áirítear inti freisin bearta chun a chinntiú go mbíonn deiseanna comhionanna ann chun pairt a ghlacadh sa saol polaitíochta agus sa saol poiblí, in oideachas, in oiliúint, i bhfostaíocht agus sa saol sóisialta agus cultúrtha. Clúdaítear cuid mhór de na réimsí beartais sin i línte gníomhaíochta sa Phlean Gníomhaíochta seo ach ní mór iad a bhreithniú i dtéarmaí a bhaineann le conas is féidir le ballstáit déileáil le nithe a fhearann ar pháirteachas ban agus cailíní faoi mhíchumas.  

4.3.
 Daoine faoi mhíchumas a bhfuil gá acu le hardleibhéal tacaíochta

Mar gheall ar dhéine agus ar chastacht a mallachair, ceann de na grúpaí daoine faoi mhíchumas is soghonta is ea an grúpa daoine faoi mhíchumas a bhfuil gá acu le hardleibhéal tacaíochta. Bíonn a gcaighdeán maireachtál ag brath cuid mhór ar infhaighteacht seirbhísí cuí agus seirbhísí ardchaighdeáin trína ndéantar freastal ar a riachtanais féin agus ar riachtanais a dteaghlach chun éascaíocht a dhéanamh i leith a bpáirteachais sa tsochaí go feadh an méid is mó is féidir, seachas macasamhail de sheirbhísí a sholáthraítear i gcoitinne do dhaoine faoi mhíchumas. 

De ghnáth, is é an grúpa seo an grúpa ar dóigh dó a bheith ag maireachtáil i suímh institiúideacha nó, i gcásanna áirithe, ag maireachtáil in éineacht lena dteaghlach ach ar grúpa é a d'fhéadfadh a bheith leithlisithe mar gheall ar mhéid an-bheag teagmhála, nó easpa teagmhála, le soláthar seirbhíse agus le daoine eile de chuid na sochaí. Ar na cúiseanna sin, bíonn dianseirbhísí buana ardchaighdeáin ag teastáil ó dhaoine sa ghrúpa seo ar seirbhísí iad a oireann dá riachtanais shonracha féin.  

Ní mór soláthar seirbhísí a neartú d'fhonn déileáil leis an staid seo gan imeacht ó mhúnla seirbhísí pobal-bhunaithe agus ó rochtain chothrom ar sholáthar príomhshruthaithe. Ní mór do bhallstáit a aithint go bhfuil gá le dianphleanáil agus dian-chomhordú ina leith seo thar údaráis iomchuí, gníomhaireachtaí rialtais iomchuí agus soláthróirí seirbhíse iomchuí ag an leibhéal náisiúnta agus ag an leibhéal áitiúil araon.

4.4. 
Leanaí agus daoine óga faoi mhíchumas

Tá an Coinbhinsiún um Chearta an Linbh bunaithe ar cheithre phrionsabal bhunúsacha – ceart an linbh gan idirdhealú a dhéanamh ina choinne nó ina coinne; leas an linbh a bhreithniú le linn gach cinneadh a dhéanamh ina leith; ceart an linbh chun na beatha agus na forbartha; agus an ceart chun tuairim a nochtadh. Tá ceart ag buachaillí agus cailíní faoi mhíchumas chun rochtain a fháil ar na cearta céanna sin agus ní mór do bhallstáit cur lena bhfaisnéis faoi riachtanais buachaillí agus cailíní mar bhonn le pleanáil, cinntí agus beartais thar speictream leathan réimsí beartais.  

Ní mór d’údaráis fhreagracha riachtanais leanaí faoi mhíchumas agus riachtanais a dteaghlach a mheasúnú go cúramach d’fhonn bearta tacaíochta a sholáthar trína gcumasaítear do leanaí fás suas in éineacht lena dteaghlaigh, a bheith san áireamh sa phobal agus a bheith páirteach i saol áitiúil agus i ngníomhaíochtaí áitiúla do leanaí. Is gá go bhfaighidh leanaí faoi mhíchumas oideachas trína saibhreofar a saol agus trína gcumasófar dóibh barr a gcumais a bhaint amach.  

Trí sheirbhísí ardchaighdeáin a sholáthar agus trí struchtúir tacaíochta teaghlaigh, is féidir a chinntiú go mbeidh óige shaibhir, fhorbraíoch ann agus is féidir an dúshraith a leagan síos i gcomhair saoil aosaigh a bheidh rannpháirtíoch agus neamhspleách. Tá sé tábhachtach, dá bhrí sin, go ndéanfaidh an lucht déanta beartas riachtanais leanaí faoi mhíchumas agus riachtanas a dteaghlach a chur i gcuntas le linn beartais mhíchumais agus beartais ghinearálta a cheapadh do leanaí agus do theaghlaigh. 

Baineann páirteachas agus saoránacht ghníomhach le ceart, acmhainn, spás agus deis a bheith ag daoine agus, más gá, le tacaíocht a bheith ann chun bheith páirteach i gcinntí, agus tionchar a imirt ar chinntí, agus chun gabháil do ghníomhaíochtaí ionas gur féidir cabhair a thabhairt maidir le sochaí níos fearr a thógáil. Is ceart comhairle a ghlacadh le heagraíochtaí míchumais óige le linn beartas agus cláir óige a ullmhú. Is ceart éisteacht a thabhairt do ghuthanna daoine óga faoi mhíchumas i ndáil le gach ní a bhaineann leo. 

Tá constaicí móra le sárú fós ag daoine óga maidir le rochtain a fháil ar gach gné dá saol: oideachas, obair, spórt, cultúr, siamsaíocht agus saol an phobail. Ní féidir déileáil leis na saincheisteanna sin ach amháin ar bhonn straitéise cuimsithí. Le linn aon bheartas óige a ullmhú, ní mór aghaidh a thabhairt ar bhealaí chun a bpáirteachas iomlán sa tsochaí a chinntiú agus a gcuid riachtanas sonrach á gcur i gcuntas. De réir Chairt na hEorpa ar pháirteachas daoine óga sa saol áitiúil agus sa saol réigiúnach, tá páirteachas daoine óga i gcinntí agus i ngníomhartha ag an leibhéal áitiúil agus ag an leibhéal réigiúnach riachtanach i dtaca le sochaithe a thógáil atá níos daonlathaí, níos uilechuimsithí agus níos rathúla. 

4.5. 
Daoine faoi mhíchumas ag dul in aois

Tá dúshláin nua ann do shochaithe ar fud na hEorpa mar gheall ar dhaoine faoi mhíchumas atá ag dul in aois go háirithe daoine a bhfuil gá acu le tacaíocht de chineál níos déine mar gheall ar chineál a mallachair.. Áiríonn sé sin tacaíocht do dhaoine aonair agus dá dteaghlaigh, go háirithe i gcás ina bhfuil tuismitheoirí scothaosta ag feidhmiú mar phríomhchúramóirí. Tá gá le cur chuige nuálach chun déileáil leis na dúshláin sin thar réimse leathan ábhar beartais agus seirbhíse. I dtuarascálacha de chuid Chomhairle na hEorpa sainaithnítear saincheisteanna tábhachtacha don ghrúpa seo mar aon le moltaí maidir leis an mbealach chun cinn. Gníomhartha comhordaithe atá in ann freastal ar riachtanais shonracha agus arb é is aidhm dó ná a chumasú do dhaoine faoi mhíchumas atá ag dul in aois fanacht ina bpobal féin go feadh an méid is mó is féidir. Chuige sin, tá gá le measúnú ar riachtanais ar leithligh agus le pleanáil don todhchaí chomh maith le hinfhaighteacht seirbhísí riachtanacha. Is ceart saincheisteanna míchumais a chur i gcuntas freisin le linn beartais a cheapadh le haghaidh daoine scothaosta. 

Meastar gur ceart na saincheisteanna agus na nithe seo a fhearann ar pháirteachas daoine faoi mhíchumas atá ag dul in aois sa saol laethúil agus i ngníomhaíochtaí laethúla a chur i gcuntas le linn gníomhartha a cheapadh thar na línte gníomhaíochta atá leagtha amach sa Phlean Gníomhaíochta seo.

4.6.
 Daoine faoi mhíchumas i mionlaigh agus i measc imirceach

D’fhéadfadh sé tarlú go mbeidh daoine faoi mhíchumas as mionlaigh, imircigh míchumasaithe agus dídeanaithe míchumasaithe faoi mhíbhuntáiste mar gheall ar idirdhealú nó mar gheall ar easpa eolais faoi sheirbhísí poiblí. 

Mar shampla, d’ainneoin go dtugtar níos mó airde ar Roma san Eoraip, tá gá le tuilleadh gníomhartha chun aitheantas a thabhairt dá stádas mar bhaill iomlána, chomhionanna den tsochaí. Laistigh dá bpobal féin, meastar gur daoine dofheicthe iad daoine faoi mhíchumas agus, dá bhrí sin, is grúpa iad atá soghonta go sonrach. 

Tá oideachas, fostaíocht, seirbhísí sláinte sóisialta agus saol cultúrtha ina réimsí measartha tábhachtach nach mór déileáil leo i gcás gach uile ghrúpa.  

Is ceart do bhallstáit a chinntiú, maidir le tacaíocht do dhaoine faoi mhíchumas, go ndéantar a dteanga nó a gcúlra cultúrtha agus riachtanais áirithe grúpaí mionlaigh den sórt sin a chur i gcuntas. 

5.  
Cur chun feidhme agus feidhmiú dá réir

5.1. 
Réamhrá

Tá an fhreagracht phríomha ar rialtais ballstát i dtaca le beartais mhíchumais a chur chun feidhme ag an leibhéal náisiúnta agus, go háirithe, i dtaca leis na gníomhartha sonracha a bhaineann leo faoi gach líne ghníomhaíochta a chur chun feidhme. 

Tugtar admháil sa Phlean Gníomhaíochta seo maidir le beartas frith-idirdhealaithe, sásra riaracháin, acmhainní, déimeagrafaíocht, etc. a bheith éagsúil ó thír go tír. Ligtear do bhallstáit, dá bhrí sin, tosaíochtaí náisiúnta a chinneadh agus cur chuige comhleanúnach a bheith acu maidir le cur chun feidhme trí cibé modh is cuí leo.  

Tá sé beartaithe, maidir le cur chun feidhme gníomhartha sonracha atá sa Phlean Gníomhaíochta seo, go ndéanfaidh ballstáit na nithe seo a leanas a chur i gcuntas go hiomlán: 

- 
na prionsabail is buntaca leis an bPlean Gníomhaíochta, lena n-áirítear go háirithe na cearta atá ag daoine chun cosaint a bheith acu ar idirdhealú, chun deiseanna comhionanna a bheith acu agus chun urraim a fháil dá gcearta mar shaoránaigh;

- 
gnéithe trasfheidhme lena n-áirítear riachtanais shonracha ban agus cailíní faoi mhíchumas, leanaí agus daoine óga faoi mhíchumas, daoine faoi mhíchumas a bhfuil gá acu le hardleibhéal tacaíochta, daoine faoi mhíchumas ag dul in aois, agus daoine faoi mhíchumas i mionlaigh, chomh maith leis an ról fíorthábhachtach atá ag seirbhísí agus oiliúint ardchaighdeáin i dtaca le soláthar seirbhísí do dhaoine faoi mhíchumas; 

- 
an pháirt a ghlacann eagraíochtaí ionadaitheacha míchumais ag gach céim den chur i ngníomh, den fhaireachán agus den mheasúnú ag an leibhéal Eorpach, ag an leibhéal náisiúnta, ag an leibhéal réigiúnach agus ag an leibhéal áitiúil, ar gné an-tábhachtach é. 

5.1.1 
Dearadh Uilechoiteann

Tá comhionannas rochtana riachtanach i dtaca le forbairt sochaí atá go hiomlán uilechuimsitheach. Tá tábhacht ar leith ag dearadh foirgneamh, na timpeallachta, táirgí, córas cumarsáide agus córas leictreonach chun éascaíocht a dhéanamh i leith páirteachais agus neamhspleáchais do dhaoine faoi mhíchumas i ndáil le gach gné den saol.  

Tá Dearadh Uilechoiteann ina shlí éifeachtach chun feabhas a chur ar inrochtaine agus ar cháilíocht na timpeallachta foirgnithe, ar sheirbhísí agus ar tháirgí.  Díríonn sé ar an tábhacht a bhaineann lena chinntiú go bhfuil dearadh na timpeallachta agus gnáth-tháirgí ceart ón tús seachas oiriúnú a dhéanamh orthu níos déanaí. Cé nach féidir a chinntiú i gcónaí go mbeidh seanfhoirgnimh nó foirgnimh stairiúla inrochtana go hiomlán, tá an iomarca constaicí ann fós a choisceann ar dhaoine faoi mhíchumas páirt a ghlacadh i ngach gné den tsochaí agus leas a bhaint as saoráidí uile na sochaí. Tá cur chun cinn phrionsabal an Deartha Uilechoitinn, feidhmiú forleathan an phrionsabail sin agus páirteachas úsáideoirí ag gach céim den phróiseas deartha that a bheith tábhachtach maidir le feabhas a chur ar inrochtaine na timpeallachta foirgnithe, córacha iompair agus córas cumarsáide agus ar inúsáidteacht táirgí.  

5.1.2. 
Seirbhísí ardchaighdeáin agus oiliúint foirne

Tá ardchaighdeán agus oiliúint ina bprionsabail thábhachtacha atá mar bhuntaca do na línte gníomhaíochta sa Phlean seo. Tá cuid mhór tíortha Eorpacha ag oibriú go córasach cheana féin chun feabhas a chur ar chaighdeán na seirbhísí agus ar oiliúint foirne. Meastar go bhfuil sé riachtanach go mbeadh ardchaighdeáin ann mar bhuntaca do gach beartas, seirbhís agus gníomh agus go soláthródh pearsanra inniúil, oilte na nithe sin. Is ceart gur daoine faoi mhíchumas pointe fócasach na seirbhísí a sholáthraítear. Is ceart gur sástacht chliaint an rud is mó a bheadh ann mar spreagadh i leith beartas inmharthana ardchaighdeáin. Tá sé thar a bheith tábhachtach go mbeadh daoine faoi mhíchumas, arb iad úsáideoirí na seirbhísí iad, ina rannpháirtithe gníomhacha i dtaca le deimhniú cáilíochta agus faireachán  a dhéanamh ar sheirbhísí. 

Tá oiliúint ina gné riachtanach den tseirbhís ardchaighdeáin freisin. Folaíonn sé sin ní amháin oiliúint chuí don phearsanra lena mbaineann maidir le soláthar seirbhísí, idir sheirbhísí shonracha míchumais agus gnáthsheirbhísí, ach freisin oiliúint do dhaoine a bhfuil ról acu maidir le forbairt beartas a fhearann ar shaol daoine faoi mhíchumas. Is ceart go mbeadh feasacht ar chearta daonna daoine faoi mhíchumas san aireamh san oiliúint.

5.1.3. 
Príomhshruthú nó freagracht earnála

Le linn sochaí níos uilechuimsithí a chur chun cinn, tá ról tábhachtach ag cur chuige príomhshruthaithe, nó ag freagracht earnála, i ndáil le forbairt beartais agus soláthar seirbhíse agus is prionsabal tábhachtach bunúsach é sa Phlean Gníomhaíochta seo. Baineann príomhshruthú le comhtháthú seirbhísí do dhaoine faoi mhíchumas le seirbhísí do shaoránaigh eile. Is é an sprioc atá ann ná imeacht ó bheartais a thugann tacaíocht i leith leithlisithe agus dul i dtreo comhtháthaithe sa ghnáthchóras aon uair is féidir sin a dhéanamh.  Ach ní choisceann príomhshruthú beartais shonracha mhíchumais a bheith ann, i gcás iad a bheith ar mhaithe le daoine faoi mhíchumas (is é sin le rá, modh ar a dtugtar an cur chuige dhá rian). 

Go praiticiúil, ciallaíonn an cur chuige seo nach meastar a thuilleadh go dtagann beartais mhíchumais faoi réim aireachta nó roinne sonraí. Is é freagracht gach aireachta a chinntiú, maidir lena gcuid tionscnamh, go gcuireann siad cearta daoine faoi mhíchumas i gcuntas. Is ceart comhordú thar earnálacha rialtais agus idir earnálacha rialtais, agus cruthú pointe fhócasaigh do gach saincheist mhíchumais, a chur chun cinn chun an cur chuige príomhshruthaithe a fheabhsú agus a fhorbairt.  

5.2.
 Cur chun feidhme

Tá an fhreagracht phríomha ar rialtais ballstát i dtaca le beartais mhíchumais a chur chun feidhme ag an leibhéal náisiúnta agus, go háirithe, i dtaca leis na gníomhartha sonracha a bhaineann leo faoi gach líne ghníomhaíochta a chur chun feidhme. 

Is ceart do bhallstáit tosú trí mheasúnú a dhéanamh ar a gcláir láithreacha maidir le beartas míchumas agus ar bhunphrionsabail i gcomparáid leis an straitéis atá i bPlean Gníomhaíochta Míchumais Chomhairle na hEorpa, chun a fháil amach cad iad na réimsí ina bhfuil dul chun cinn le déanamh fós agus cad iad na gníomhartha sonracha atá le déanamh. 

Ar bhonn an mheasúnaithe sin, is ceart do bhallstáit straitéisí a chur ar bun lena chinntiú go ndéantar a gcuid clár, straitéisí agus gníomhartha comhordaithe féin maidir le beartas míchumais a thabhairt ar aghaidh, de réir a chéile, i gcomhréir le Plean Gníomhaíochta Míchumais Chomhairle na hEorpa agus le hacmhainní airgeadais náisiúnta. 

Tá freagracht ar gach ballstát ar leithligh as tosaíochtaí a leagan amach agus as amchlár a bhunú maidir leis na bearta atá luaite a thabhairt ar aghaidh. 

Tá sé tábhachtach, i dtaca le cur i ngníomh an Phlean ag ballstáit, go bhfuil tacaíocht ann ó chur chuige comhordaithe ina bhfuil ról ag páirtithe leasmhara iomchuí, lena n-áirítear eagraíochtaí neamhrialtasacha daoine faoi mhíchumas, de réir mar is cuí. 

Mar chuid den chur i ngníomh, is ceart do bhallstáit breithniú a dhéanamh ar an tsaincheist a bhaineann le sainmhíniú a thabhairt ar mhíchumas, de réir mar is cuí. 

Déanfaidh ballstáit an Plean Gníomhaíochta a aistriú go dtí a dteangacha oifigiúla agus cuirfidh siad na haistriúcháin sin ar fáil i bhformáidí malartacha. Cuirfidh ballstáit an Plean Gníomhaíochta chun cinn agus tabharfaidh siad ról do na páirtithe leasmhara go léir d’fhonn tacaíocht fhadtéarmach a chinntiú. 

Ar iarraidh a fháil, cabhróidh Comhairle na hEorpa le ballstáit i dtaca leis an bPlean Gníomhaíochta a chur i ngníomh. Is ceart do bhallstáit breithniú a dhéanamh maidir le comhoibriú le Banc Forbartha Chomhairle na hEorpa (CEB) agus tionscadail inmhaoinithe a thíolacadh arb é is aidhm dóibh an Plean Gníomhaíochta a chur chun feidhme ag an leibhéal náisiúnta. 

5.3. 
Feidhmiú dá réir

Tá an fhreagracht phríomha ar rialtais na mballstát as feidhmiú leanúnach Phlean Gníomhaíochta Chomhairle na hEorpa ag an leibhéal náisiúnta i gcás ina gcinneann siad socruithe cuí maidir le hathbhreithniú agus feidhmiú dá réir. Chuige sin, is ceart do bhallstáit comhairle a ghlacadh leis na páirtithe leasmhara iomchuí, go háirithe eagraíochtaí neamhrialtasacha daoine faoi mhíchumas.  

Ag an leibhéal Eorpach, is ceart go ndíreodh feidhmiú leanúnach maidir leis an bPlean Gníomhaíochta seo ar chomhoibriú a neartú i réimse an mhíchumais agus is ceart go mbeifí in ann faisnéis, taithí agus dea-chleachtas a mhalartú ar shlí struchtúrtha.

Chun feidhmiú go héifeachtach de réir an Phlean Gníomhaíochta seo, ní mór do bhallstáit faisnéis iomchuí a sholáthar go tráthrialta do Chomhairle na hEorpa. Sa chomhthéacs sin, is díol spéise ar leith, agus is nithe ábhartha iad, tuarascálacha ó rialtais náisiúnta chuig parlaimintí, chomh maith le tuarascálacha arna soláthar ag eagraíochtaí neamhrialtasacha. 

Déanfaidh an fóram arna ainmniú maidir le feidhmiú leanúnach an Phlean Gníomhaíochta an próiseas sin a bhainistiú, lena n-áirítear na nósanna imeachta riachtanacha, bunú amchláir agus athbhreithniú lárthéarma a d’fhéadfadh a bheith ann.  

D’fhéadfadh an fóram sin saincheisteanna sonracha tosaíochta a mholadh do bhallstáit lena n-anailísiú go domhain. Cinnteoidh sé go gcuirtear Coiste na nAirí ar an eolas go rialta faoin dul chun cinn atá déanta maidir le cur chun feidhme an Phlean Gníomhaíochta seo. 

Beidh eagraíochtaí idirnáisiúnta daoine faoi mhíchumas páirteach sa phróiseas seo de réir na rialacha sonraithe maidir le nós imeachta. Ina theannta sin, d’fhéadfadh sé tarlú go n-iarrfar ar pháirtithe leasmhara iomchuí eile ról a bheith acu sa phróiseas, ar shlí atá le sonrú sna téarmaí tagartha don fhóram ainmnithe. 

Aguisín 1 a ghabhann leis an bPlean Gníomhaíochta

Dearbhú Aireachta Malaga maidir le Daoine faoi Mhíchumas

“Ag dul i dtreo lánpháirteachais mar shaoránaigh”
(Arna ghlacadh ag Dara Comhdháil Eorpach na nAirí atá freagrach 

as beartais um lánpháirtiú do dhaoine faoi mhíchumas, 

Malaga, an Spáinn, 7-8 Bealtaine 2003)

1.  
Sinne, na hAirí atá freagrach as beartais um lánpháirtiú do dhaoine faoi mhíchumas, a tháinig le chéile ón 7 go dtí an 8 Bealtaine 2003 in Malaga ar chuireadh a fháil ó Rialtas na Spáinne, ag an Dara Comhdháil Eorpach de Choiste na nAirí, arna heagrú ag Comhairle na hEorpa,

1. Ós feasach dúinn:  

2.  
gurb é is aidhm do Chomhairle na hEorpa, mar atá arna sonrú ina Reacht, ná “to achieve greater unity between its members for the purpose of safeguarding and realising the ideals and principles which are their common heritage and facilitating their economic and social progress”;

3.  
toradh Chéad Chomhdháil na nAirí atá freagrach as beartais do dhaoine faoi mhíchumas, a seoladh i bPáras, ar an 7 agus an 8 Samhain 1991, dar teideal “Maireachtáil Neamhspleách do dhaoine faoi mhíchumas”, ar comhdháil í ar lena linn a ghlac Coiste Airí Chomhairle na hEorpa Moladh Uimh. R(92)6 maidir le beartas comhleanúnach do dhaoine faoi mhíchumas;

4.  
go bhfuil cosaint agus cur chun cinn ceart daonna agus saoirsí bunúsacha, agus teachtadh iomlán na nithe sin, riachtanach maidir le páirteachas gníomhach daoine faoi mhíchumas sa tsochaí agus gurb ionann prionsabal an chomhionannais deiseanna do dhaoine faoi mhíchumas agus luach comhroinnte is coiteann do gach ballstát de chuid Chomhairle na hEorpa;

5.  
an obair atá déanta ag gluaiseacht míchumais na hEorpa maidir le Dara Comhdháil Aireachta Chomhdháil na hEorpa ar mhíchumas “Ó Bhriathra go Bearta”, a glacadh ag Fóram NGO na hEorpa ar an 8 Aibreán 2003 i Maidrid;

6.  
go bhfuil difríochtaí móra ann idir ballstáit Chomhairle na hEorpa maidir lena staid pholaitíochta, eacnamaíochta agus shóisialta agus go bhfuil roinnt tíortha ann, go háirithe na cinn sin ina bhfuil a ngeilleagair ag athrú, nach bhfuil an cumas céanna acu chun freastal ar éilimh na mbeartas míchumas sa lá atá inniu ann agus a bhfuil ga acu le tuilleadh comhairle agus tuilleadh cúnaimh;

7.  
go bhfuil dúshláin áirithe de chineál polaitíochta, eacnamaíochta, sóisialta, déimeagrafaíochta, cultúrtha agus teicneolaíochta ann i dtaca le beartais do dhaoine faoi mhíchumas ó tharla go bhfuil athruithe éagsúla ag teacht ar an Eoraip le deich mbliana anuas ar athruithe iad a fhearann ar chaighdeán maireachtála an daonra agus ar athruithe iad a ardaíonn dúshláin iolracha agus, ag an am céanna, a chuireann deiseanna nua ar fáil maidir le forbairt beartas comhleanúnach do dhaoine faoi mhíchumas;

8.   
go bhfuil dhá ghné ar leith ann atá ábhartha i ndáil le daoine faoi mhíchumas: ar an gcéad dul síos, an líon méadaitheach daoine i ndaonra scothaosta na hEorpa, rud nach mór a chur i gcuntas in aon straitéis amach anseo maidir le comhtháthú sóisialta, bunaithe ar chosc a chur ar spleáchas ar sheirbhísí tacaíochta thar an tsaolré agus ar chaomhnú an chaighdeáin maireachtála le linn bhlianta na seanaoise; os a choinne sin, mar gheall ar dhul chun cinn eolaíochta i réimse na sláinte agus ar fheabhsú dhálaí maireachtála, go maireann daoine ar a bhfuil mallachair fhisiciúla agus mheabhrach níos faide agus go mbíonn saol níos iomláine acu, rud a chruthaíonn riachtanais nua i ndáil le soláthar seirbhísí, i ndáil le tacaíocht shóisialta agus i ndáil le cosaint dá gcearta daonna;

9.  
go ndearna an tAontas Eorpach an bhliain 2003 a fhorógairt mar Bhliain Eorpach um Dhaoine Faoi Mhíchumas agus gurb é is príomhaidhm don bhliain ná feasacht ar chearta daoine faoi mhíchumas chun deiseanna comhionanna a mhéadú agus chun teachtadh iomlán, comhionann na gceart sin a chur chun cinn;

10.  
obair Choiste Ad Hoc na Náisiún Aontaithe, is é sin le rá, “to consider proposals for a comprehensive and integral international convention to promote and protect the rights and dignity of persons with disabilities”;

11.  
an obair atá déanta ag Coiste Chomhairle na hEorpa ar Athshlánú agus ar Lánpháirtiú Daoine faoi Mhíchumas, trínar cuireadh feabhas ar chomhoibriú idir-rialtasach faoi chuimsiú an Chomhaontaithe Pháirtigh sa Réimse Sláinte Sóisialta agus Poiblí;

12.  
an méid atá bainte amach ag Comhairle na hEorpa agus ag eagraíochtaí nó imeachtaí idirnáisiúnta eile de réir mar atá liostaithe san Aguisín a ghabhann leis an Dearbhú seo;

2. Athdhearbhaímid: 

13.  
ár dtiomantas i leith cearta daonna agus saoirsí bunúsacha a áirithiú do gach duine a thagann faoi dhlínse ár dtíortha, de réir mar atá leagtha amach sa Choinbhinsiún Eorpach um Chearta an Duine, agus go saoláitear gach duine mar dhuine atá saor agus ag a bhfuil comhionannas i dtaca le dínit agus cearta, agus ag a bhfuil cumas chun feidhmiú go dearfach i ndáil le forbairt agus leas na sochaí, agus go bhfuil gach duine comhionann os comhair an dlí agus i dteideal cosaint chomhionann a fháil faoin dlí;

14.  
nach mór, maidir le socruithe i ndáil le cur i ngníomh iomlán éifeachtach na gceart daonna go léir, mar atá leagtha síos in ionstraimí Eorpacha agus in ionstraimí idirnáisiúnta eile maidir le cearta daonna, gurb infheidhme iad gan aon idirdhealú nó difríocht i leith  an fhorais, lena n-áirítear míchumas;

15.  
ár dtoil, mar atá luaite sa Chéad Chomhdháil Airí atá freagrach as beartais do dhaoine faoi mhíchumas, arna seoladh i bPáras sa bhliain 1991, chun beartas comhleanúnach, comhtháite a chur chun cinn do dhaoine faoi mhíchumas, agus go bhfuil Moladh Uimh. R(92)6 ar “A coherent policy for people with disabilities” ina inspioráid do thíortha maidir le bearta reachtacha agus beartais a ghlacadh as ar lean dul chun cinn i dtreo lánpháirteachais, agus gur bundoiciméad tagartha é a bheidh ina ardán i gcomhair gníomhaíochta amach anseo;

16.  
nach mór, chun feabhas a chur ar shaoránacht agus ar lánpháirteachas daoine faoi mhíchumas, an duine aonair a chumhachtú ionas gur féidir leis/léi smacht a bheith aige/aici ar a shaol/saol féin, rud a bhféadfadh bearta sonracha tacaíochta a bheith ag teastáil ina leith;

3. Measaimid: 

17.  
gurb é an phríomhaidhm atá againn sna deich mbliana atá romhainn ná feabhas a chur ar chaighdeán maireachtála daoine faoi mhíchumas agus ar chaighdeán maireachtála a dteaghlach, agus béim a leagan ar lánpháirtiú agus ar lánpháirteachas na ndaoine sin sa tsochaí, ó tharla go dtéann sochaí rannpháirtíoch inrochtana chun tairbhe don daonra ar fad;

18.  
gur ceart go mbeadh bearta atá dírithe ar fheabhas a chur ar chaighdeán maireachtála daoine faoi mhíchumas a bheith bunaithe ar mheasúnú fónta ar a staid, ar a gcumas agus ar a riachtanais, trína ndéanfaí cur chuige nuálach a fhorbairt i dtaca le seirbhísí, agus roghanna, teidil agus imthosca na ndaoine lena mbaineann á gcur i gcuntas;

19.  
gur ceart go ndéanfaí straitéis chuí maidir le sroicheadh na haidhme seo a leagan amach i bPlean Gníomhaíochta ina dhiaidh seo chun deireadh a chur le gach cineál idirdhealaithe i gcoinne daoine faoi mhíchumas, i ngach aoisghrúpa, agus aird ar leith a thabhairt ar mhná míchumasaithe agus ar dhaoine faoi mhíchumas a bhfuil gá acu le hardleibhéal tacaíochta, ionas go mbeidh siad go léir in ann a gcearta daonna, a saoirsí bunúsacha agus saoránacht iomlán a theachtadh;

20.  
gur gá cur chuige comhtháite a ghlacadh maidir le beartais agus reachtaíocht mhíchumais, ag leibhéal náisiúnta agus ag leibhéal idirnáisiúnta, a fhoirmiú, agus léiriú cuí a thabhairt ar riachtanais daoine faoi mhíchumas i ngach réimse iomchuí beartais, go háirithe i réimsí tábhachtacha, mar shampla, rochtain ar thithíocht, oideachas, gairmthreoir agus gairmoiliúint, fostaíocht, an timpeallacht fhoirgnithe, iompar poiblí, faisnéis, cúram sláinte agus cosaint shóisialta;

21.  
gur cuspóir bunúsach é forbairt a dhéanamh ar bhearta eacnamaíochta, sóisialta, oideachais, fostaíochta, timpeallachta agus sláinte d’fhonn cumas uasta gach duine faoi mhíchumas a chothabháil thar shaolré an duine lena mbaineann agus d’fhonn cabhair a thabhairt maidir le cosc a chur le míchumas;

22.  
gurb ionann an t-oideachas agus uirlis bhunúsach i ndáil le comhtháthú sóisialta agus gur ceart iarrachtaí a dhéanamh chun deis a thabhairt do leanaí faoi mhíchumas freastal ar ghnáthscoil, más é leas an linbh é, chun éascaíocht a dhéanamh maidir leis an athrú ón scoil nó ó ardoideachas chuig fostaíocht, agus chun forbairt a dhéanamh ar choincheap na foghlama saoil;

23.  
go bhfuil comhionannas rochtana ar fhostaíocht ina ghné thábhachtach i ndáil le páirteachas sochaíoch; dá bhrí sin, is ceart dul chun cinn a dhéanamh i dtreo lánpháirtiú daoine faoi mhíchumas sa margadh saothair, go háirithe sa mhargadh oscailte, agus an fócas a athrú chuig measúnú cumas agus cur i ngníomh beartas gníomhach, agus gurb ionann agus breisluach don tsochaí é fórsa saothair ilchineálach a bheith ann trí chur chun cinn a dhéanamh maidir le rochtain a bheith ag daoine faoi mhíchumas ar an ngnáthmhargadh saothair;

24.  
go bhfuil sé ríthábhachtach go dtuigtear cineál sóisialta na teicneolaíochta agus go mbaintear an leas is fearr as teicneolaíochtaí nua d'fhonn méadú a dhéanamh ar neamhspleáchas agus idirghníomhú ar thaobh daoine faoi mhíchumas i ngach réimse den saol;

25.  
mar gheall ar dhul chun cinn eolaíochta i réimse na sláinte agus mar gheall ar fheabhsú ár ndálaí maireachtála, go maireann daoine ar a bhfuil mallachair fhisiciúla, shíceolaíocha agus intleachtúla níos faide, rud a chruthaíonn riachtanais agus dúshláin nua i ndáil le seirbhísí cúraim a sholáthar, agus gur ceart cur chuige nuálach a ghlacadh chun déileáil leis sin;

26. 
an gá atá ann lena chinntiú nach é a leanann as na tairbhí a ghabhann le maireachtáil níos faide ná líon méadaitheach daoine atá spleách ar sheirbhísí tacaíochta, trí nósanna folláine agus dálaí maireachtála a chumasaíonn staid mhaith sláinte fisiciúla agus meabhrach ag céim níos déanaí den saol a chothú i measc an daonra ó aois an-luath;

27.  
go bhfuil gá le dul chun cinn maidir le deireadh a chur le constaicí agus maidir le glacadh phrionsabal an deartha uilechoitinn lena chinntiú nach gcruthaítear constaicí nua; 

28.  
go bhfuil líon beag daoine faoi chumas ann, ach gur líon méadaitheach é, ar daoine iad a bhfuil gá acu le hardleibhéal tacaíochta agus aithnímid, dá bhrí sin, gur gá struchtúir a neartú thart ar na daoine sin agus ar a dteaghlaigh gan imeacht ón múnla pobal-bhunaithe le haghaidh seirbhísí;

29.  
go dtuilleann staid ban faoi mhíchumas san Eoraip níos mó airde chun neamhspleáchas, páirteachas agus lánpháirtiú sóisialta a ráthú dóibh agus gur ceart, maidir le haon ghníomh a dhéantar, go dtabharfaí tacaíocht do chur chuige príomhshruthaithe inscne i leith beartas míchumais a fhorbairt;

4. Geallaimid: 

30.  
oibriú laistigh de chreataí frith-idirdhealaithe agus ceart daonna chun comhionannas deiseanna do dhaoine faoi mhíchumas a phríomhshruthú i ngach réimse beartais;

31.  
gan idirdhealú a dhéanamh ar fhoras bhunús an mhíchumais nó fhéiniúlacht an duine mhíchumasaithe;

32.  
feabhas a chur ar na deiseanna atá ag daoine faoi mhíchumas maidir le saol neamhspleách a bheith acu sa phobal, trí phrionsabail teicneolaíochtaí uilechuimsitheacha agus deartha uilechoitinn a ghlacadh de réir a chéile, inter alia, le linn tógáil timpeallachtaí, saoráidí poiblí, córas cumarsáide agus tithíochta;

33.  
oibriú i dtreo comhordú a neartú thar ranna rialtais agus idir ranna rialtais; agus tiomantas ar leith a bheith ann maidir le cothroime a chur chun cinn i dtaca le soláthar gnáthsheirbhísí, i dtaca le cúram sláinte agus i dtaca leis an gcóras dlí chomh maith le feabhas a chur ar chuntasacht idir réimsí freagrachta ag an leibhéal áitiúil, ag an leibhéal réigiúnach agus ag an leibhéal náisiúnta;

34.  
cur chun cinn a dhéanamh maidir le soláthar seirbhísí ardchaighdeáin, agus freastal a dhéanamh ar riachtanais daoine aonair faoi mhíchumas, ar seirbhísí iad a bhfaightear rochtain orthu trí chritéir cháilitheachta foilsithe atá bunaithe ar mheasúnú dian cothromasach agus a oireann do roghanna, neamhspleáchas, leas agus ionadaitheacht an duine mhíchumasaithe, agus ar seirbhísí iad lena ngabhann coimircí cuí, rialáil chuí agus rochtain chuí ar bhreithniú neamhspleách ar ghearáin, agus bearta atá ann cheana féin a chomhdhlúthú agus a neartú; 

35. 
cur chun cinn a dhéanamh i ndáil le daoine faoi mhíchumas a bheith san áireamh i ngach réimse den saol trí oideachas a chur ar fáil dóibh agus trí ghealltanas a thabhairt maidir le daoine faoi mhíchumas a bheith ina saoránaigh a bhfuil smacht acu ar a saol féin;

36.  
dul chun cinn a dhéanamh maidir le lánpháirtiú daoine faoi mhíchumas sa mhargadh saothair tríd an bhfócas a athrú chuig cumais a mheasúnú, go háirithe cumais ghairme, agus trí ghairmthreoir agus gairmoiliúint, mar aon le fostaíocht, a bheith níos inrochtana;

37.  
riachtanais leanaí faoi mhíchumas agus riachtanas a dteaghlach, chomh maith le riachtanais daoine scothaosta faoi mhíchumas, a chur i gcuntas go hiomlán gan baint de na gealltanais reatha i leith aosach míchumasaithe ag a bhfuil aois oibre, cibé acu an bhfuil, nó nach bhfuil, fostaíocht acu, á nótáil nach féidir ligean don fhostaíocht a bheith ina aon bheart saoránachta, ina aon airéine le haghaidh páirteachais agus ina aon bhealach i dtreo dínite daonna;

38.  
leanúint de thacaíocht a thabhairt do thaighde bunúsach, feidhmeach eolaíochta go háirithe i réimse na dteicneolaíochtaí nua faisnéise agus cumarsáide, d’fhonn feabhas a chur ar áiseanna a chumasaíonn páirteachas idirghníomhach i ngach réimse den saol;

39.  
na modhanna a chur i ngníomh atá riachtanach maidir le cóimheá éifeachtach deiseanna idir fir agus mná agus maidir le páirteachas gníomhach ag daoine faoi mhíchumas, agus fócas ar leith á chur ar mhná agus ar chailíní sna réimsí seo a leanas: oideachas agus oiliúint, fostaíocht, beartas sóisialta, páirteachas agus déanamh cinntí, gnéasacht, ionadaitheacht shóisialta, máithreachas, an baile agus saol an teaghlaigh, agus ar chosc foréigin; 

40.  
anailísí breise a dhéanamh ar scóip na mbeart agus na bhforálacha a chuirfeadh feabhas éifeachtach ar mhaireachtáil sa phobal i gcás daoine faoi mhíchumas a bhfuil gá acu le hardleibhéal tacaíochta, agus na sonraí staitistiúla a bhailiú atá riachtanach chun sainmhíniú agus measúnú a dhéanamh ar bheartais mhíchumais;

41.  
go gcuirfear faoi deara go ndéanfaidh na húdaráis fhreagracha riachtanais teaghlach ina bhfuil leanaí faoi mhíchumas a mheasúnú go cúramach d’fhonn bearta tacaíochta a sholáthar trína gcumasaítear do leanaí fás suas in éineacht lena dteaghlaigh, a bheith san áireamh sa phobal agus a bheith páirteach sa saol áitiúil do leanaí agus oideachas a fháil;

42.   
go ndéanfar measúnú iomlán ar riachtanais teaghlach ina gcáil mar sholáthróirí cúraim neamhfhoirmiúil, go háirithe teaghlaigh ina bhfuil leanaí faoi mhíchumas nó teaghlaigh a sholáthraíonn cúram do dhaoine a bhfuil ardleibhéal tacaíochta ag teastáil uathu, d’fhonn faisnéis, oiliúint agus cúnamh, lena n-áirítear tacaíocht shíceolaíoch, a sholáthar chun saol  laistigh den teaghlach a chumasú;

43.  
oibriú ar fhorbairt clár agus acmhainní chun freastal ar riachtanais daoine faoi mhíchumas de réir mar a théann siad in aois;

44.  
nósanna folláine agus dálaí saoil folláine a chothú i measc an daonra, ó aois an-luath, d’fhonn aosú gníomhach a bhaint amach sa riocht sláinte fisiciúla agus meabhrach is fearr is féidir;

45.  
oibriú i dtreo íomhá dhearfach a fhorbairt do dhaoine faoi mhíchumas i gcomhar le páirtithe leasmhara éagsúla, lena n-áirítear na meáin;

46.  
ról a thabhairt do dhaoine faoi mhíchumas maidir le cinntí a dhéanann difear dóibh go pearsanta agus d’eagraíochtaí daoine faoi mhíchumas i ndáil le déanamh beartas, agus aird ar leith á tabhairt ar dhaoine ar a bhfuil míchumais iolracha nó mí-oird chasta agus ar dhaoine nach féidir leo feidhmiú thar a gceann féin;

47.  
cur chun cinn a dhéanamh maidir le ról a bheith ag na comhpháirtithe sóisialta agus ag gach pairtí leasmhar eile, idir phoiblí agus phríobháideach, i ndáil le déanamh beartas agus maidir le comhoibriú leis na dreamanna sin;

5. Molaimid: 

48.  
go leanfaidh Coiste Airí Chomhairle na hEorpa de bheartais a chur chun cinn atá dírithe ar shaoránacht iomlán agus ar pháirteachas gníomhach daoine faoi mhíchumas a chinntiú, le rannpháirtíocht iomlán ó na ballstáit, agus go leanfaidh sé de ról Chomhairle na hEorpa a neartú mar ardán le haghaidh comhair idirnáisiúnta sa réimse déanta beartais trí chuireadh a thabhairt don Choiste ar Athshlánú agus ar Lánpháirtiú Daoine faoi Mhíchumas agus do choistí iomchuí eile de chuid Chomhairle na hEorpa beartais mhíchumais a phríomhshruthú tuilleadh laistigh dá réimsí inniúlachta; 

49.  
agus nithe a ardaíodh ag an gComhdháil Aireachta seo á gcur i gcuntas, go bhfoirmítear Plean Gníomhaíochta Chomhairle na hEorpa do dhaoine faoi mhíchumas: creat nua Eorpach le haghaidh beartais do na deich mbliana atá romhainn, agus é bunaithe ar chearta daonna agus ar chomhpháirtíocht idir páirtithe éagsúla, ar creat é trína ndéantar cuspóirí straitéiseacha agus saincheisteanna tosaíochta a chur ar bun d’fhonn saoránacht iomlán agus páirteachas gníomhach a bhaint amach do dhaoine faoi mhíchumas i saol an phobail, agus déanamh amhlaidh trí bheartais inoibrithe, incheannaithe agus inchothaithe;

50.  
go mbeidh ról gníomhach ag Comhairle na hEorpa maidir le caibidlíocht i gcomhthéacs na seisiún a bheidh ag Coiste Ad Hoc na Náisiún Aontaithe go luath ar coiste é a bunaíodh “to consider proposals for a comprehensive and integral international convention to promote and protect the rights and dignity of persons with disabilities”, trí leas a bhaint as taithí fhorleathan na Comhairle i ndáil le nithe a bhaineann le cearta daonna;

6. Iarraimid: 

51.  
ar bhallstáit uile Chomhairle na hEorpa, agus ar na stáit is breathnadóirí, agus ar ionadaithe ó eagraíochtaí neamh-rialtasacha Eorpacha, páirt a ghlacadh i ngníomhaíochtaí agus in obair na Comhairle a bhaineann le feabhas a chur ar bheartas comhtháite maidir le lánpháirteachas daoine faoi mhíchumas agus trí lánpháirteachas iomlán daoine faoi mhíchumas;

7. Is mian linn: 

52.  
an creideamh, na luachanna agus na prionsabail a chomhroinnt le gach duine, lena n-áirítear daoine lasmuigh den Eoraip, is é sin le rá, creideamh, luachanna agus prionsabail a bhaineann le cearta daonna agus saoirsí bunúsacha daoine faoi mhíchumas, chomh maith le saoránacht iomlán agus páirteachas iomlán i saol an phobail, de réir mar atá leagtha amach sa Dearbhú seo ó Airí Eorpacha, agus de réir mar atá sainaitheanta mar ghnéithe coiteanna Eorpacha.  

* * *

Mar fhocal scoir, gabhaimid buíochas le húdaráis na Spáinne as eagrú sármhaith na Comhdhála agus as a n-aíocht fhlaithiúil.

Aguisín 2 a ghabhann leis an bPlean Gníomhaíochta

Téacsanna Tagartha

Convention for the Protection of Human Rights and Fundamental Freedoms (ETS No. 5); 
European Social Charter (ETS No. 35) and European Social Charter (revised) (ETS No. 163); 
European Code of Social Security (ETS No. 48), Protocol to the European Code of Social Security (ETS No. 48A), European Code of Social Security (revised) (ETS No. 139); 
Convention for the Protection of Human Rights and Dignity of the Human Being with regard to the Application of Biology and Medicine: Convention on Human Rights and Biomedicine (ETS No. 164); 
European Convention on Architectural Heritage (ETS No. 121); 
Landscape Convention (ETS No. 176); 
“Strategy for Social Cohesion” adopted by the European Committee for Social Cohesion of the Council of Europe on 12 May 2000; 
Recommendation No. R (86) 18 of the Committee of Ministers on the European Charter on Sport for all: disabled persons;  
Recommendation No. R (92) 6 of the Committee of Ministers on a coherent policy for people with disabilities; 
Resolution ResAP(95)3 on a charter on the vocational assessment of people with disabilities; 
Recommendation No. R (96) 5 of the Committee of Ministers to member states on reconciling work and family life; 
Recommendation No. R (98) 3 of the Committee of Ministers to member states on access to higher education; 
Recommendation No. R (98) 9 of the Committee of Ministers to member states on dependence; 
Recommendation No. R (99) 4 of the Committee of Ministers to member states on the legal protection of incapable adults; 
Recommendation Rec(2001)12 of the Committee of Ministers to member states on the adaptation of health care services to the demand for health care and health care services of people in marginal situations; 
Recommendation Rec(2001)19 of the Committee of Ministers to member states on the participation of citizens in local public life; 
Recommendation Rec(2002)5 of the Committee of Ministers to member states on the protection of women against violence; 
Recommendation Rec(2003)3 of the Committee of Ministers to member states on balanced participation of women and men in political and public decision-making; 
Recommendation Rec(2003)19 of the Committee of Ministers to member states on improving access to social rights; 
Recommendation Rec(2004)10 of the Committee of Ministers to member states concerning the protection of the human rights and dignity of persons with mental disorder;
Recommendation Rec(2004)11 of the Committee of Ministers to member states on legal, operational and technical standards for e-voting; 
Recommendation Rec(2004)15 of the Committee of Ministers to member states on electronic governance (“e-governance”); 
Recommendation Rec(2005)5 of the Committee of Ministers to member states on the rights of children living in residential institutions; 
Resolution ResAP(2001)1 of the Committee of Ministers of the Council of Europe on the introduction of the principles of Universal Design into the curricula of all occupations working on the built environment (“The Tomar Resolution”); 
Resolution ResAP(2001)3 of the Committee of Ministers of the Council of Europe “Towards full citizenship for people with disabilities through inclusive new technologies”; 
Resolution ResAP(2005)1 of the Committee of Ministers of the Council of Europe on safeguarding adults and children with disabilities against abuse; 
Recommendation 1185 (1992) of the Parliamentary Assembly of the Council of Europe on rehabilitation policies for the disabled; 
Recommendation 1418 (1999) of the Parliamentary Assembly of the Council of Europe on the protection of the human rights and dignity of the terminally ill and the dying; 
Recommendation 1560 (2002) of the Parliamentary Assembly of the Council of Europe “Towards concerted efforts for treating and curing spinal cord injury”; 
Recommendation 1592 (2003) of the Parliamentary Assembly of the Council of Europe “Towards full social inclusion of persons with disabilities”; 
Recommendation 1598 (2003) of the Parliamentary Assembly of the Council of Europe on protection of sign languages in the member states of the Council of Europe; 
Recommendation 1601 (2003) of the Parliamentary Assembly of the Council of Europe on improving the lot of abandoned children in institutions; 
Recommendation 1698 (2005) of the Parliamentary Assembly of the Council of Europe on the rights of children in institutions; 
Resolution 216 (1990) of the Standing Conference of Local and Regional Authorities of Europe (currently the Congress of Local and Regional Authorities of the Council of Europe (Congress)) on the rehabilitation and integration of the disabled: role of local authorities; 
Congress Recommendation 129 (2003) and Resolution 153 (2003) on employment and vulnerable groups; 
Revised European Charter on the Participation of Young People in Local and Regional Life (Congress), 21 May 2003;  
Final Declaration adopted by the Heads of State and Government of the member states of the Council of Europe, meeting in Strasbourg for the Second Summit of the Council of Europe (October 1997), who recognised that “social cohesion is one of the foremost needs of the wider Europe and should be pursued as an essential complement to the promotion of human rights and dignity”; 
Final Declaration (Malta Declaration) adopted at the Council of Europe Conference on Access to Social Rights, 14-15 November 2002;
Council of Europe Commissioner for Human Rights contributions;  
United Nations Convention on the Rights of the Child (1989); 
United Nations International Covenant on Economic, Social and Cultural Rights (1966); 
United Nations International Covenant on Civil and Political Rights (1966); 
United Nations Universal Declaration of Human Rights (1948); 
United Nations Standard Rules on the Equalisation of Opportunities for Persons with Disabilities (1993);  
UNESCO Salamanca Statement and Framework for Action on Special Needs Education (1994); 
International Plan of Action on Ageing, adopted by the Second World Assembly on Ageing, Madrid, 8-12 April 2002; 
Regional Implementation Strategy for the Madrid International Plan of Action on Ageing 2002, adopted by the United Nations Economic Commission for Europe Ministerial Conference on Ageing, Berlin, 11-13 September 2002; 
International Classification of Impairments, Disabilities and Handicaps (ICIDH) (1980) of the World Health Organisation (WHO); 
International Classification of Functioning, Disability and Health (ICF) (2001) of the World Health Organisation (WHO); 
Convention concerning Vocational Rehabilitation and Employment (Disabled Persons) of the International Labour Organisation (ILO) (No.C159), 1983, and the corresponding ILO Recommendation on Vocational Rehabilitation and Employment (Disabled Persons) (No. R168), 1983  
Resolution of the Council and the Ministers for Education meeting with the Council of 31 May 1990 concerning integration of children and young people with disabilities into ordinary systems of education; 
Communication of the Commission on Equality of Opportunity for People with Disabilities: a New European Community Disability Strategy (COM(96) 406 final); 
Resolution of the Council of the European Union and of the representatives of the governments of the member states meeting within the Council of 20 December 1996 on equality of opportunity for people with disabilities; 
Council Recommendation of 4 June 1998 on a parking card for people with disabilities (98/376/EC); 
Council Resolution of 17 June 1999 on equal employment opportunities for people with disabilities (1999/C 186/02); 
Communication from the Commission to the Council, the European Parliament, the Economic and Social Committee and the Committee of the Regions: Towards a Barrier Free Europe for People with Disabilities (COM(2000) 284 final); 
Council Directive (2000/78/EC) of 27 November 2000 establishing a general framework for equal treatment in employment and occupation; 
Council Decision (2000/750/EC) of 27 November 2000 establishing a Community action programme to combat discrimination (2001-2006); 
Council Decision (2001/903/EC) of 3 December 2001 on a European Year of People with Disabilities 2003; 
Council Resolution on 6 February 2003 “eAccessibility” - improving the access of people with disabilities to the knowledge based society, (2003/C 39/03); 

